
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐊᐃᑉᐱᖅ, ᐊᒃᑑᕝᕙ  27, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᔭᐃᓴᓐ ᐃᖃᓗᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ................................................................................................................................................... 1 

ᐊᖓᔪᖅᑳᑦ ᐅᖃᐅᓯᖏᑦ ............................................................................................................................................................... 1 

ᒪᓕᒐᓕᐅᖅᑏᑦ ᐅᖃᐅᓯᖏᑦ ........................................................................................................................................................ 7 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ................................................................................................................ 7 

ᐅᖃᐅᓯᒃᑯᑦ ᐊᐱᖅᑯᑎᑦ .............................................................................................................................................................. 10 

ᓴᖅᑭᑕᐅᓂᖏᑦ ᑎᑎᖅᑲᐃᑦ ....................................................................................................................................................... 28 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ......................................................................................................................... 29 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ ............................................... 32 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ ........................................................................................................... 53 

ᑲᑎᒪᔾᔪᑎᒃᓴᐃᑦ ............................................................................................................................................................................ 53 



 

 

 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐊᐃᑉᐱᖅ, ᐊᒃᑑᕝᕙ 27, 2026 .................................................................................................................................................. 1 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 

103 - 7(2): ᒥᓂᔅᑕ ᐅᐸᒍᓐᓇᖏᑦᑐᖅ ᒪᓕᒐᓕᐅᕐᕕᒻᒧᑦ (ᐊᕿᐊᕈᖅ) ............................................................................... 1 

104 - 7(2): 2026 ᐃᖅᑲᐃᓕᓴᖅᑐᓐ ᐱᙳᐊᖅᑐᓕᕆᔨᓪᓗ ᐃᓕᓴᕆᔾᔪᑎᖏᑦ (ᓯᒪᐃᓚᒃ) ........................................... 1 

105 - 7(2): ᐊᖏᓕᒋᐊᕆᓂᖅ ᐃᑯᕐᕋᖅ ᐃᒡᓗᕋᓛᓄᑦ ᐱᒋᐊᖅᑎᑕᒥᒃ (ᕼᐄᓕ ᐊᕿᐊᕈᖅ) .......................................... 3 

106 - 7(2): 2026 ᓴᐃᒪᑕ ᐱᑦᓯᐅᓛᖅ ᖃᖓᑕᓲᖅᑎᒧᑦ ᐃᓕᓐᓂᐊᖅᑐᓄᑦ ᐃᑲᔫᓯᖏᓄᑦ ᑐᓂᔭᑦ (ᕼᐃᒃᔅ) ............ 4 

107 - 7(2): ᐊᑐᒐᒃᓴᓕᐊᕗᑦ ᓯᕗᓂᒧᑦ ᐸᕐᓈᐅᑦ ᐃᓚᐅᔪᐃᓐᓇᐅᓂᕐᒧᑦ ᐱᖃᖅᑐᐃᓐᓇᐅᓂᕐᒧᓪ 2026-2031 

(ᐊᕿᐊᕈᖅ) ............................................................................................................................................................................. 5 

108 - 7(2): ᔫ ᑯᓄᒃ − ᐊᖓᔪᖅᑳᖅᑖᖓ ᐃᒡᓗᕗᑦ (ᓚᐃᔪᔾ) ............................................................................................ 6 

 

ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 7(2): ᒐᕙᒪᑦᑕ ᐊᑭᓕᖅᓴᖃᓐᓂᕐᒧᑦ ᑭᒡᓕᒋᔭᖓᓄᑦ (ᐲᑐᓴᓐ) ........................... 7 

 

ᐱ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 

159 - 7(2): ᐃᒥᖅᑕᕈᑕᐅᓲᓄᑦ ᐱᖁᑎᔾᔪᐊᑦ (ᑕᖅᑐ) ........................................................................................................ 10 

160 - 7(2): ᓇᖕᒥᓂᖃᓐᓂᕐᒧᑦ ᐱᖁᑎᓂᒃ ᑖᒃᓰᔭᐃᔾᔪᑎᓐ (ᖁᓕᒃᑖᓇ) .......................................................................... 12 

161 - 7(2): ᑎᑭᕌᖅᐸᓕᖅᑐᓐ ᐋᓪᓕᒋᔭᑦ ᐆᒪᔪᑦ ᓄᓇᕘᒥ (ᑲᐅᑐᖅ) .............................................................................. 14 

162 - 7(2): ᐊᑭᓕᒃᓴᒧᑦ ᐃᓱᖃᓐᓂᕗᑦ ᓄᓇᕘᒥ (ᐲᑐᓴᓐ) ............................................................................................... 16 

163 - 7(2): ᑭᒃᑯᓕᒫᓄᑦ ᐅᓗᕆᐋᓇᑦᑕᐃᓕᒪᔾᔪᑎᓐ ᐸᖕᓂᖅᑑᕐᒥ (ᒪᐃᒃ) ...................................................................... 18 

164 - 7(2): ᐱᓕᕆᐊᖏᓄᑦ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᑎᒥᖓᑕ (ᐃᖃᓗᒃ) .......................................................... 22 



 

 

 

 

165 - 7(2): ᓯᓚᑦᑐᖅᓴᕐᕕᑦ ᐃᓕᓐᓂᐊᕝᕕᒃᓴᑦ ᓄᓇᕘᒥᑦ (ᖃᑉᓗᑦᓯᐊᖅ) ....................................................................... 24 

166 - 7(2): ᒪᒃᑯᒃᑐᓐ ᐊᐅᓚᔾᔭᐃᔨᑦ ᑲᑐᔾᔨᔨᖏᑦ (ᐳᐊᑐ) ................................................................................................. 26 

 

ᐳ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

63 - 7(2): 2026-2031 ᐃᓕᓐᓂᐊᖅᓵᓕᔾᔪᑎᓐ ᓱᕈᓰᓪᓗ ᐸᐄᕆᔭᐅᓂᖏᓄᑦ ᐊᑐᒐᒃᓴᓕᐊᖅ ᐊᐅᓚᔾᔭᐃᓂᕐᒧᑦ 

ᐸᕐᓇᐅᑖ (ᐊᕿᐊᕈᖅ) ......................................................................................................................................................... 28 

64 - 7(2): 2024-25 ᒥᓂᔅᑑᑉ ᑲᒪᒋᔭᖃᖅᑑᑉ ᐅᖃᐅᓯᓕᕆᓂᕐᒧᑦ ᐊᕐᕌᒍᒧᑦ ᐅᓂᒃᑳᖏᑦ (ᑯᓄ) ............................... 28 

65 - 7(2): ᑎᑎᖅᑲᑦ ᓇᒃᓯᐅᔾᔭᐅᓯᒪᔪᑦ ᒥᓂᔅᑐᖓᓂᒃ ᓄᓇᓕᓐᓄᑦ ᐱᔨᑦᑎᕋᖅᑎᓄᑦ ᐱᔾᔪᑎᖃᖅᑐᖅ ᐃᖃᓗᒐᓱᒃᑎᓐ 

ᐊᒡᒍᖅᓯᒪᓂᐊᓄᑦ (ᒪᐃᒃ).................................................................................................................................................... 28 

 

ᐸ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 5 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᑲᐃᕙᐃᓐᓇᖅᑐᖅ ᑮᓇᐅᔭᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ

 ............................................................................................................................................................................................... 29 

ᒪᓕᒐᒃᓴᖅ 6 - ᐃᑦᑕᕐᓂᓴᓕᕆᔪᓄᑦ ᐅᔭᕋᕈᖅᓯᒪᔪᓪᓗ ᓴᐅᓂᕕᓃᑦ ᐃᓂᒋᔭᖏᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ ............................................................................................................................................................. 29 

ᒪᓕᒐᒃᓴᖅ 7 - ᑭᑯᓪᒫᓄᑦ ᓄᓇᖁᑎᐅᔪᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ............................................... 30 

ᒪᓕᒐᒃᓴᖅ 8 - ᓄᓇᐅᑉ ᖄᐹᖓᓄᑦ ᕿᒥᕐᕈᔨᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ..................................... 30 

ᒪᓕᒐᒃᓴᖅ 9 - ᐃᒥᕐᒨᖓᔪᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ...................................................................... 30 

ᒪᓕᒐᒃᓴᖅ 11 - ᖄᒃᑲᓐᓂᐊᒍᑦ ᐊᑐᖅᑐᒃᓴᑦ (ᐊᐅᓚᑕᓄᑦ ᐸᖅᑭᔭᒃᑕᐅᔪᓄᓪᓗ) ᒪᓕᒐᖅ, ᓇᐄᓴᐅᑖ 3, 2025-2026 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ..................................................................................................................................... 31 

ᒪᓕᒐᒃᓴᖅ 12 - ᖄᒃᑲᓐᓂᐊᒍᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅ ᑖ 2. 2026-2027 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ......................................................................................................................................... 31 



 

 

 

 

ᒪᓕᒐᒃᓴᖅ 13 - ᖁᔭᓈᖅᑕᐅᓂᖏᑦ ᐱᖁᑎᕕᓃᑦ ᑎᑎᖅᓯᒪᔪᒃᑯᑦ ᒪᓕᒐᖅ, 2025-2026 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ ............................................................................................................................................................. 31 

ᒪᓕᒐᒃᓴᖅ 37 - ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2027-2028 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ

 ............................................................................................................................................................................................... 32 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐊᒃᑑᕝᕙ  27, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ 

ᑕᐃᕕᑦ ᐳᐊᑐ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ 

 

>>ᑲᑎᒪᓯᒋᐊᖅᑐᑦ 13:31:07 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ): ᑲᑎᒪᔾᔪᑎᑦᑕ ᓈᓴᐅᑎᖓ 1. ᒥᔅᑕ ᐊᑕᒍᑦᑖᓗᒃ, ᑐᒃᓯᐊᓂᒃᑯᑦ 

ᒪᑐᐃᖅᓯᒍᓐᓇᕈᕕᑦ ᐊᐱᕆᕙᒋᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. ᑲᑎᒪᔾᔪᑎᑦᑕ ᓈᓴᐅᑎᖓ 2. ᒐᕙᒪᒃᑯᑦ ᓯᕗᒧᐊᑎᑦᑎᔨᖓ 

ᒪᓕᒐᓕᐅᕐᕕᐅᑉ ᐃᓗᐊᓂ, ᒥᓂᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 103 - 7(2): ᒥᓂᔅᑕ ᐅᐸᒍᓐᓇᖏᑦᑐᖅ ᒪᓕᒐᓕᐅᕐᕕᒻᒧᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒃᑰᖅᐸᔅᓯ. ᐅᖃᖅᑎᑦᑎᔩ, ᑐᓴᖅᑎᑦᑎᒐᓱᑉᐳᖓ ᑖᓐᓇ 

ᒪᓕᒐᓕᐅᖅᑎᐅᖃᑎᕗᑦ, ᔮᓇᑦ ᐳᕉᔅᑐ, ᐃᓪᓗᕐᔪᐊᒦᔾᔮᙱᒻᒪᑦ ᐱᔾᔪᑎᒋᓪᓗᓂᐅᒃ ᖃᓂᒪᓂᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᒥᓂᔅᑕᖓ ᓯᒪᐃᓚᒃ.  

 

ᐊᖓᔪᖅᑳᑉ ᐅᖃᐅᓯᖓ 104 - 7(2): 2026 ᐃᖅᑲᐃᓕᓴᖅᑐᓐ ᐱᙳᐊᖅᑐᓕᕆᔨᓪᓗ ᐃᓕᓴᕆᔾᔪᑎᖏᑦ 

(ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᓯᕗᓕᖅᑏ ᑐᙵᓱᒋᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒋᑦ ᖁᕕᐊᓲᑎᒋᔪᒪᓪᓗᒋᓪᓗ ᑐᓂᔭᐅᔪᑦ 2026−ᒥ 

ᐱᙳᐊᖅᑐᓕᕆᓂᕐᒧᑦ ᑐᓐᓂᖅᑯᓯᐊᓂᒃ.  

 

ᐅᑐᐱᕆ 3-ᖑᑎᓪᓗᒍ, ᐱᙳᐊᖅᑐᓕᕆᔨᑦ ᒥᕐᙳᐃᖅᓯᕐᕕᓕᕆᔨᓪᓗ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᓄᓇᕗᒻᒥ 

ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᓕᖕᓂᓗ ᐱᔨᑦᑎᕋᖅᑏᑦ ᐱᙳᐊᖅᑐᓕᕆᔨᑦ ᑭᐱᙳᐃᔭᖅᑐᓕᕆᔨᓪᓗ 

ᐱᓕᕆᕝᕕᖓ ᑲᑎᓚᐅᖅᐳᑦ ᖁᕕᐊᓲᑎᖃᕈᒪᓪᓗᑎᒃ ᐃᓄᖕᓂᒃ, ᐱᓕᕆᖃᑎᒌᒃᑐᓂᒃ ᓄᓇᓕᖕᓂᒡᓗ 

ᐊᓂᒍᖅᑎᓯᒪᔭᖏᓐᓄᑦ ᐃᑲᔪᖅᐸᖕᓂᖏᓐᓄᓪᓗ ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᖅᑐᓕᕆᓂᕐᒧᓪᓗ ᓄᓇᕘᓕᒫᒥ. 

 

ᐅᖃᖅᑎᑦᑎᔩ, ᐱᙳᐊᖅᑐᓕᕆᔨᑦ ᑭᐱᙳᐃᔭᖅᑐᓕᕆᔨᓪᓗ ᐱᓕᕆᕝᕕᖓ ᐃᓕᓴᖅᓯᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ 

ᐱᑎᑕᐅᔪᓂᒃ ᖃᔅᓯᑲᓪᓚᖕᓂ ᐊᕕᒃᑐᖅᓯᒪᔪᓂᑦ: 

 

• ᐊᖑᑎᓂᑦ ᐱᙳᐊᖅᑎᑦᑎᕙᐅᓛᖅ ᐊᕐᕌᒍᒥ: ᐋᓐᑐᕉ ᑲᕕᒃ ᓴᓂᑭᓗᐊᕐᒥᐅᑕᖅ 

>>ᐸᑦᑕᑐᖅᑐᑦ 

 

• ᐊᕐᓇᓂᑦ ᐱᙳᐊᖅᑎᑦᑎᕙᐅᓛᖅ ᐊᕐᕌᒍᒥ: ᓛᓇ ᓕᓐᑎᐅᓪ ᑲᖏᖅᖠᓂᕐᒥᐅᑕᖅ 

 

>>ᐸᑦᑕᑐᖅᑐᑦ 

 

• ᐱᙳᐊᖅᑎᓄᑦ ᑲᒪᔨᑦᑎᐊᕙᐅᓛᖅ ᐊᕐᕌᒍᒥ, ᒑᕕᓐ ᒍᕇᓐᓕ ᐃᖃᓗᒃᑑᑦᑎᐊᕐᒥᐅᑕᖅ 

 

>>ᐸᑦᑕᑐᖅᑐᑦ 

 

• ᐊᐅᓚᑦᑎᔨᑦᑎᐊᕙᐅᓛᖅ ᐊᕐᕌᒍᒥ, ᕼᐋᓇ ᓯᒃᓯᒃ ᑲᖏᖅᖠᓂᕐᒥᐅᑕᖅ 

 

>>ᐸᑦᑕᑐᖅᑐᑦ 

 

• ᐊᕐᕌᒍᒧᑦ ᐱᓕᕆᔨᑦᑎᐊᕙᐅᓛᖅ, ᕌᑉ ᓯᑐᕈᑦᔅ ᐃᖃᓗᖕᒥᐅᑕᖅ 

 

>>ᐸᑦᑕᑐᖅᑐᑦ 

 

• ᐱᙳᐊᖅᑎᐅᖃᑎᒌᑦᑎᐊᓛᑦ ᐊᕐᕌᒍᒥ: ᐱᙳᐊᖅᑎᐅᖃᑎᒌᑦ ᓄᓇᕗᒻᒥ U19 ᐅᑭᐅᖅᑕᖅᑐᒥ 

ᐱᙳᐊᕕᒡᔪᐊᕐᓂᖅ ᐊᕐᓇᐃᑦ ᕼᐋᑭᖅᑎᖏᑦ 

 

>>ᐸᑦᑕᑐᖅᑐᑦ 

 

• ᐃᓕᑕᕆᔭᐅᓂᕐᒧᑦ ᑐᓐᓂᖅᑯᓯᐊᖅᑐᑦ ᐃᑲᔪᖅᑐᐃᒻᒪᕆᖕᓂᖏᓐᓄᑦ ᐱᙳᐊᖅᑐᓕᕆᓂᕐᒧᑦ: ᐅᓖᐱᑲ ᐅᐊᓪᑯ 

ᖃᒪᓂ'ᑐᐊᕐᒥᐅᑦ; ᐊᒻᒪ ᑖᑦ ᒑᑦᓄ, ᓵᓇ ᐲᑕᓐ, ᐹᓪ ᓱᕕᒐ ᐊᖓᔪᒃᖠᖅ, ᐊᒻᒪ ᐹᑐᕆᒃ ᐊᒻᒪ ᓴᒫᓐᑕ ᒪᒃᑑᒪᑦ 

ᐃᖃᓗᖕᒥᐅᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐱᙳᐊᖅᑐᓕᕆᓂᕐᒧᑦ ᒥᕐᖑᐃᖅᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓴᖅᓯᓚᐅᕆᕗᑦ 

ᐱᔭᕇᑦᑎᐊᕐᓂᖏᓐᓂ ᑐᓂᓯᒪᑦᑎᐊᕐᓂᖏᓐᓂᒡᓗ ᓄᓇᓕᖕᓂ ᐱᙳᐊᖅᑐᓕᕆᓂᕐᒧᑦ. ᑕᒪᑐᒪᓂ ᐊᕐᕌᒍᒥ 

ᐃᓕᑕᕆᔭᐅᔾᔪᑎᑖᖅᑎᑕᐅᔪᑦ ᐅᑯᐊᖑᓚᐅᖅᐳᑦ: 

 

• ᑳᓪᒻ ᐃᐅᒃᑯᑦ ᒪᒃᑯᒃᑐᓄᑦ ᓯᕗᓕᖅᑎ ᑐᓐᓂᖅᑯᓯᐊᖅ ᐊᔪᙱᑦᑎᐊᕐᓂᕐᒧᑦ: ᓄᕗᐊᓕᐊ ᑲᕆᐅ ᑭᙵᕐᒥᐅᑕᖅ 

 

>>ᐸᑦᑕᑐᖅᑐᑦ 

 

• ᐱᙳᐊᖅᑐᓕᕆᓂᕐᒧᑦ ᓯᕗᓕᖅᑎᑦ ᑕᒪᑐᒪᓂ ᐊᕐᕌᒍᒥ: ᐳᕆᑕᓐ ᒪᒡᓂᐅᓪ ᐃᖃᓗᖕᒥᐅᑕᖅ 

 

>>ᐸᑦᑕᑐᖅᑐᑦ 

 

• ᐊᑭᓕᖅᓱᖅᑕᐅᙱᖦᖢᓂ ᐃᑲᔪᖅᑎᑦᑎᐊᕙᐅᓛᖅ ᐊᕐᕌᒍᒧᑦ: ᑭᙵᕐᓂ ᒪᒃᑯᒃᑐᑦ 

 

ᐅᖃᖅᑎᑦᑎᔩ, ᓄᓇᕘᒥ ᐱᙳᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᐃᓕᓴᖅᓯᓚᐅᕆᕗᑦ ᑲᖏᖅᖠᓂᕐᒥ 

ᐃᑲᔪᖅᑐᐃᔪᒪᓪᓚᑦᑖᕐᓂᖏᓐᓄᑦ ᓴᙱᒃᑎᒋᐊᖅᑎᑦᑎᓪᓗᑎᒡᓗ ᐱᙳᐊᖅᑐᓕᕆᓂᕐᒥᒃ ᓄᓇᓕᖕᓂ, ᑐᓂᓯᓪᓗᑎᒃ 

ᓄᓇᓕᖕᓂ ᑳᓪᒻ ᐃᐅᒃᑯᑦ ᓄᓇᓕᖕᓂ ᐱᙳᐊᖅᑐᓕᕆᓂᕐᒧᑦ ᑐᓐᓂᖅᑯᓯᐊᒥᒃ.  

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᔪᒪᕙᒃᑲ ᑐᓂᔭᐅᔪᓕᒫᑦ 2026−ᒥ ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᖅᑐᓕᕆᓂᕐᒧᓪᓗ 

ᑐᓐᓂᖅᑯᓯᐊᓂᒃ ᖁᔭᓐᓇᒦᖅᐸᒃᑲᓗ ᒪᓕᒐᓕᐅᖅᑎᐅᖃᑎᒃᑲ ᐅᐸᒍᑎᓚᐅᖅᑐᑦ ᖁᕕᐊᓲᑎᖃᖅᑎᓪᓗᒋᑦ 

ᑭᒡᒐᖅᑐᐃᓪᓗᖓ.  

 

ᖁᔭᓕᔪᒪᖕᒥᔭᒃᑲ ᑭᐱᙳᐃᔭᖅᑐᓕᕆᔨᑦ ᒥᕐᙳᐃᖅᓯᕐᕕᓕᕆᔨᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᑲᔪᓯᑎᑦᑎᓚᐅᕐᓂᖏᓐᓄᑦ ᑕᒪᑐᒥᖓ ᐊᑕᐅᑦᑎᒃᑰᖃᑎᖃᖅᖢᑎᒃ ᐊᕐᕌᒍᑕᒫᖅᓯᐅᒻᒥᒃ ᐱᙳᐊᖅᑐᓕᕆᓂᕐᒧᑦ 

ᓯᕗᓕᖅᑎᐅᓂᕐᒧᑦ ᑲᑎᒪᕐᔪᐊᖅᑐᓂᑦ ᓄᓇᕗᒻᒥᓗ ᐱᙳᐊᖅᑐᓕᕆᓂᕐᒧᑦ ᐱᓕᒻᒪᒃᓴᐃᑎᑦᑎᔨᑦ ᑲᑎᒪᕐᔪᐊᖅᑎᓪᓗᒋᑦ. 

 

ᑖᒃᑯᐊ ᑐᓐᓂᖅᑯᓯᐊᑦ ᐃᓕᓴᖅᓯᔾᔪᑕᐅᕗᑦ ᐱᙳᐊᖅᑎᓂᒃ, ᐱᙳᐊᖅᑎᑦ ᑲᒪᔨᖏᓐᓂᒃ, ᐊᑭᓕᖅᓱᖅᑕᐅᙱᖦᖢᑎᒃ 

ᐱᓕᕆᕙᒃᑐᓂᒃ, ᓯᕗᓕᖅᑎᓂᒃ ᓄᓇᓕᖕᓂᓗ ᐱᓕᕆᔪᒪᑦᑎᐊᖏᓐᓇᖅᖢᑎᒡᓗ ᓴᙱᒃᑎᒋᐊᖅᑎᑦᑎᓪᓗᑎᒃ 

ᐱᙳᐊᕈᑎᓂᑦ ᑭᐱᙳᐃᔭᖅᑎᑦᑎᓂᕐᒥᒡᓗ ᓄᓇᕘᓕᒫᒥ. (ᑐᓵᔨᑎᒎᓕᖅᑐᖅ) ᒪ’ᓇ, (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᔭᐃᓐᓇᕆᕙᕗᑦ. ᒥᓂᔅᑕᑦ ᐅᖃᐅᓯᖏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 105 - 7(2): ᐊᖏᓕᒋᐊᕆᓂᖅ ᐃᑯᕐᕋᖅ ᐃᒡᓗᕋᓛᓄᑦ ᐱᒋᐊᖅᑎᑕᒥᒃ (ᕼᐄᓕ 

ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᓄᓇᕗᑦ ᒐᕙᒪᖓ ᑲᓇᑕᐅᓪᓗ 

ᒐᕙᒪᖓ ᐊᖏᒡᓕᒋᐊᖅᑎᑦᑎᓂᐊᕐᓂᖓᓂᒃ ᐃᑲᔪᖅᑐᐃᓗᑎᒃ ᐃᑯᕐᕋᖅ ᐃᒡᓗᕋᓛᓄᑦ ᐱᓕᕆᐊᖑᕙᓪᓕᐊᔪᒪᔪᒧᑦ. 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐃᑲᔪᖅᐸᒃᐳᖅ ᓄᓇᓕᖕᓂᒃ ᐱᑎᑦᑎᕙᒡᓗᑎᒃ ᖁᐋᖅᓵᕐᓇᙱᑦᑐᓂᒃ, 

ᑐᓗᖅᑕᕈᑕᐅᓗᐊᙱᑦᑐᓐᓇᖅᑐᓂᒃ ᑕᖃᐃᖅᓯᕐᕕᖃᓚᐅᑲᖕᓂᕐᒥᒃ ᐃᓂᒋᔭᐅᔪᓐᓇᖅᑐᓂᒃ ᑕᒪᒃᑯᐊ ᐃᓄᐃᑦ 

ᐱᔭᕆᐊᖃᖅᑐᑦ ᓇᓂᓯᔪᓐᓇᕐᓗᑎᒃ ᐃᓂᒋᔭᐅᓚᐅᑲᖕᓂᐊᖅᑐᓂᒃ, ᐅᖅᑯᐊᕐᒧᑦ, ᐊᒃᑐᐊᓂᖃᕐᓂᕐᒧᓪᓗ ᓄᓇᓕᖕᓄᑦ.  

 

ᓇᓗᓇᐃᖅᓯᒪᔪᖅ ᐃᑲᔪᖅᑎᒌᒃᑕᒥ ᒪᓕᒃᖢᒍ, ᐊᖏᕐᕋᖃᙱᑦᑐᑦ ᐱᕐᔪᐊᖑᓪᓗᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪ 

ᐋᓐᓂᐊᖅᑕᐃᓕᒪᓂᕐᒧᑦ ᑭᒃᑯᑐᐃᓐᓇᕐᓄᑦ ᐊᒃᓱᕈᕐᓇᒻᒪᕆᒃᐳᖅ ᓄᓇᕗᒻᒥ. ᐱᓕᕆᐊᖑᐃᓐᓇᕆᐊᖃᖅᐳᖅ 

ᓇᐅᒃᑯᓕᒫᖅ ᒐᕙᒪᐅᔪᓂᑦ ᓴᙱᔪᒥᒡᓗ ᐱᓕᕆᖃᑎᖃᕐᓗᑎᒃ ᓄᓇᓕᖕᓂᑦ. ᐃᑯᕐᕋᖅ ᐃᒡᓗᕋᓛᑦ 

ᑭᐅᔾᔪᑎᑦᑎᐊᕙᐅᕗᑦ ᐱᔭᐅᔭᕆᐊᖃᑲᐅᑎᒋᔪᒧᑦ.  

 

ᐅᕘᓇ 2024-2026 ᑲᓇᑕ−ᓄᓇᕗᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎ ᐊᖏᕐᕋᖃᙱᑦᑐᓄᑦ ᑕᖕᒫᖅᓯᒪᕝᕕᖕᓄᓪᓗ 

ᐱᓕᕆᐊᖑᕙᓪᓕᐊᔪᒪᔪᒍᑦ ᐊᑖᒍᑦ, ᓄᓇᕗᑦ ᐱᑎᑕᐅᓚᐅᖅᐳᖅ ᑲᑎᖦᖢᒋᑦ $1 ᒥᓕᐊᓂᒃ ᒐᕙᒪᑐᖃᒃᑯᓐᓂ 

ᑮᓇᐅᔭᖁᑎᒋᔭᐅᔪᓂᒃ ᐃᑲᔪᖅᑐᐃᔪᒪᓪᓗᑎᒃ ᓇᑉᐸᖅᑎᕆᓂᕐᒥᒃ ᖁᓕᓂᒃ ᐃᒡᓗᕋᓛᓂᒃ ᐊᕐᕌᒍᑕᒫᑦ, 

ᐱᓕᕆᖃᑎᖃᖅᖢᑎᒃ ᕼᐋᒻᒪᓚᒋᔭᐅᔪᓂᒃ, ᑮᓇᐅᔭᓕᐅᕋᓱᒃᑎᐅᙱᑦᑐᓂᒃ ᑲᑐᔾᔨᖃᑎᒌᓂᒃ, 

ᐊᖑᓇᓱᒃᑐᓕᕆᔨᒃᑯᓐᓂᒡᓗ. ᐋᒡᒌᓯ 2026−ᒥ ᐱᒋᐊᖅᖢᓂ, ᑕᓪᓕᒪᑦ ᐃᒡᓗᕋᓛᑦ ᐱᐊᓂᒃᑕᐅᓯᒪᓕᖅᐳᑦ 

15−ᑲᓐᓃᓪᓗ ᓴᓇᔭᐅᕙᓪᓕᐊᓪᓗᑎᒃ. 

 

ᐅᖃᖅᑎᑦᑎᔩ, ᓄᓇᕗᑦ ᐱᔭᐅᔾᔭᐃᖅᓯᒪᓕᖅᑐᑦ $513,642-ᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐊᖏᓪᓕᒋᐊᖅᑕᐅᖁᓪᓗᒍ ᑖᓐᓇ ᐱᒻᒪᕆᐅᔪᖅ ᐱᒋᐊᖅᑎᑕᐅᓯᒪᔪᖅ. ᑖᒃᑯᐊ ᑮᓇᐅᔭᑦ ᐃᑲᔫᑕᐅᓂᐊᖅᐳᑦ 

ᓴᓇᔭᐅᓂᖏᓐᓄᑦ 15−ᑲᓐᓃᑦ ᐃᒡᓗᕋᓛᑦ. ᐃᓄᓕᕆᔨᒃᑯᑦ ᒫᓐᓇ ᐱᓕᕆᖃᑎᖃᓕᖅᐳᑦ ᓄᓇᓕᖕᓂ 

ᐱᓕᕆᖃᑎᒋᔭᐅᕙᒃᑐᓂᒃ ᓴᓂᕐᕙᐃᔪᒪᓪᓗᑎᒃ ᑮᓇᐅᔭᖁᑎᒋᔭᐅᔪᓂᒃ ᓯᕗᒻᒧᐊᒃᑎᑦᑎᔪᒪᓪᓗᑎᒡᓗ ᓴᓇᔭᐅᔪᒃᓴᓂᒃ 

ᓄᓇᓕᖕᓂ ᐱᔭᕆᐊᖃᕐᓂᖅᐹᓂᒃ.  

 

ᐅᖃᖅᑎᑦᑎᔩ, ᓄᓇᕗᒻᒥᐅᑦ ᐱᖃᕆᐊᖃᖅᐳᑦ ᖁᐋᖅᓵᕐᓇᙱᑦᑐᒥᒃ ᐅᐸᒡᕕᒃᓴᒥᒃ ᐊᒃᓱᕈᕐᓇᖅᑐᒃᑰᓕᕌᖓᑕ. 

ᐊᖏᒡᓕᒋᐊᖅᑎᓪᓗᒍ ᐃᑯᕐᕋᖅ ᐱᓕᕆᐊᖑᕙᓪᓕᐊᔪᒪᔪᖅ, ᐃᑲᔪᖅᑕᕗᑦ ᓄᓇᓖᑦ ᐱᑎᑦᑎᓗᑎᒃ ᐃᕐᖐᓐᓇᖅ, 

ᐊᑑᑎᖃᑦᑎᐊᖅᑐᓂᒃ ᐃᑲᔪᖅᓱᐃᔾᔪᑎᓂᒃ ᐃᓄᖕᓄᑦ ᐊᑐᖅᑐᓄᑦ ᐊᖏᕐᕋᖃᙱᑦᑐᓄᑦ, ᐱᓕᕆᐊᖃᐃᓐᓇᕐᓗᑕᓗ 

ᐊᑯᓂᐅᔪᒃᑯᑦ ᐃᒡᓗᓕᕆᓂᕐᒧᑦ ᐋᖅᑭᒋᐊᕈᑎᒃᓴᓂᒃ ᓄᓇᕗᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔨ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 106 - 7(2): 2026 ᓴᐃᒪᑕ ᐱᑦᓯᐅᓛᖅ ᖃᖓᑕᓲᖅᑎᒧᑦ ᐃᓕᓐᓂᐊᖅᑐᓄᑦ 

ᐃᑲᔫᓯᖏᓄᑦ ᑐᓂᔭᑦ (ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔩᓪᓗ ᓄᓇᕗᒻᒥ 

ᐱᕚᓪᓕᖅᑎᑦᑎᓇᓱᒻᒪᑕ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᓂᐅᔪᒥᒃ. ᑖᓐᓇ ᓴᐃᒪᑕ ᐱᑦᓯᐅᓛᖅ 

ᖃᖓᑕᓲᓕᕆᓂᕐᒧᑦ ᐃᓕᓐᓂᐊᑲᓐᓂᕈᑎ ᐃᑲᔪᖃᑦᑕᖅᑐᖅ ᐃᖅᑲᓇᐃᔭᕈᓐᓇᖅᓯᑎᑦᑎᓂᕐᒥᒃ ᑐᓂᓯᓂᒃᑯᑦ ᐊᐃᑦᑑᑎᓂᒃ 

ᖃᖓᑕᓲᓕᕆᓂᕐᒧᑦ ᐃᓕᓐᓂᐊᖅᑎᓄᑦ. ᑖᓐᓇ ᐱᓕᕆᐊᖑᔪᖅ ᑐᕌᒐᖃᖅᑐᖅ ᐃᓄᓐᓂᒃ ᐃᓚᐅᖁᔨᓪᓗᑎᒃ, 

ᐱᔭᕇᕐᓗᑎᒃ, ᐊᒻᒪᓗ ᐃᖅᑲᓇᐃᔮᖅᑖᕐᓗᑎᒃ ᓄᓇᕗᒻᒥ. ᐃᓕᓐᓂᐊᑲᓐᓂᕐᓂᕐᒧᑦ ᐃᑲᔫᑎ ᑐᕌᒐᖃᖅᑐᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ, ᐃᑲᔪᕐᓗᒋᑦ ᐊᒥᓲᓂᖅᓴᐃᑦ ᓄᓇᕗᒻᒥ ᐃᓄᐃᑦ ᖃᖓᑕᓲᓕᕆᔨᒻᒪᕆᐅᓕᕐᓗᑎᒃ 

ᐃᖅᑲᓇᐃᔭᕈᓐᓇᖅᓯᓛᕐᒪᑕ ᒐᕙᒪᑦᑎᓐᓄᑦ. 

 

ᑕᒫᓂ ᐊᕐᕌᒍᒥ ᖁᕕᐊᓱᒻᒪᕆᑉᐳᖓ ᐅᖃᕈᓐᓇᕋᒪ 9-ᖑᔪᑦ ᓄᓇᕗᒻᒥᐅᑕᐅᔪᑦ, ᐊᑐᓂᑦ ᐃᓕᓐᓂᐊᖅᑐᑦ ᐊᒻᒪᓗ 

ᐱᔭᕇᑦᑎᐊᕋᓱᐊᖅᑐᑎᒃ ᐃᓕᓐᓂᐊᖅᑕᒥᓐᓂᒃ, ᓂᕈᐊᖅᑕᐅᓚᐅᕐᒪᑕ ᓂᕈᐊᖅᑎᓄᑦ ᑲᑎᒪᔨᕋᓛᓄᑦ. ᑕᒪᑐᒪᓂ ᐊᕐᕌᒍᒥ 

ᐃᓕᓐᓂᐊᕈᑎᒃᓴᑖᖅᑐᑦ ᐅᑯᐊᖑᕗᑦ:  

 

o ᐋᓐᑐᕉ ᐊᐅᓚᔾᔪᑦ (ᑲᖏᖅᖠᓂᖅ) 

    

o ᑳᓄ ᐃᔨᑦᓯᐊᖅ (ᐱᐅᓪᕕᐅᓪ, ᐋᓐᑎᐅᕆᐅ)  

 

o ᓇᑐᒃ ᐃᓄᒃᓱᒃ (ᑲᖏᖅᖠᓂᖅ)  

 

o ᐃᓚᐃᓐ ᓴᓂᕐᑕᐃᓄᑦ (ᑲᖏᖅᖠᓂᖅ)   

 

o ᔭᐃᒥᓯ ᑐᑕᓐᓄᐊᖅ (ᑲᖏᖅᖠᓂᖅ)  

 

o ᓘᒃ ᑯᐊᓐᕙᐃᑦ (ᐃᖃᓗᐃᑦ) 

 

o ᓴᐃᑎ ᕕᓐᓴᓐᑦ−ᕗᕝ (ᐃᖃᓗᐃᑦ)  

 

o ᔫᑭᐸ ᑰᑦᑎᖅ (ᐃᖃᓗᐃᑦ)  

 

o ᒫᒡᓇᔅ ᐳᐱᒃ (ᖃᒪᓂ'ᑐᐊᖅ)      

 

ᑖᒃᑯᐊ ᐊᑐᓂ $7,500-ᓂᒃ ᐃᓕᓐᓂᐊᒃᑲᓐᓂᕈᑎᒃᓴᓂᒃ ᐱᑎᑕᐅᓂᐊᖅᑐᑦ ᖃᖓᑕᓲᓕᕆᓂᕐᒧᑦ 

ᐃᓕᓐᓂᐊᒃᑲᓐᓂᕈᑎᒃᓴᓂᒃ. ᐸᑦᑕᒃᑐᓚᐅᕐᓚᕗᑦ ᑕᒪᑐᒪᓂ ᐊᕐᕌᒍᒥ ᓵᓚᖃᓚᐅᖅᑐᑦ ᓴᐃᒪᑕ ᐱᑦᓯᐅᓛᖅ 

ᖃᖓᑕᓲᓕᕆᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᐊᓕᐊᓇᐃᒍᓱᖃᑎᒋᕙᕗᑦ. ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 107 - 7(2): ᐊᑐᒐᒃᓴᓕᐊᕗᑦ ᓯᕗᓂᒧᑦ ᐸᕐᓈᐅᑦ ᐃᓚᐅᔪᐃᓐᓇᐅᓂᕐᒧᑦ 

ᐱᖃᖅᑐᐃᓐᓇᐅᓂᕐᒧᓪ 2026-2031 (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᓪᓗᒥ ᖁᕕᐊᓲᑎᖃᖅᐳᒍᑦ ᑖᓐᓇ ᐊᕐᕋᒍᒋᓕᖅᑕᖓᓂ ᐱᖓᓱᓂᑦ ᑖᒃᑯᐊ ᐃᓕᓐᓂᐊᓕᕋᑖᖅᑐᑯᓗᐃᑦ 

ᐃᓕᓐᓂᐊᓕᕋᑖᖅᑐᓄᑦ ᐃᓕᓴᐃᔩᑦ ᖁᕕᐊᓲᑎᒋᔭᐅᔪᑦ ᐅᓪᓗᖁᑖᓂ. ᖁᕕᐊᓱᑦᑎᐊᖅᐳᖓ ᓴᖅᑭᔮᖅᑎᑦᑎᒍᓐᓇᕋᒪ 

ᐊᔾᔨᒌᙱᑦᑐᓂᑦ ᑕᕝᕙᓂ ᐱᓕᕆᕕᒋᖃᑦᑕᑎᓐᓂ ᑖᒃᑯᐊ ᐃᑲᔪᖅᑐᐃᑎᓪᓗᒋᑦ ᐃᓕᓐᓂᐊᓕᕋᑖᖅᑐᓂ ᐃᓕᓴᐃᔨᓄᑦ 

ᐊᒻᒪᓗ ᓱᕈᓯᕐᓄᑦ ᑖᒃᑯᐊ ᐃᓚᒌᑦᑎᐊᓂᕐᒧᑦ ᐊᒻᒪᓗ ᐃᓅᖃᑎᒌᑦᑎᐊᓂᕐᒧᑦ ᐅᖃᐅᓯᓕᕆᓂᕐᒧᓪᓗ ᖃᓄᖅ 

ᐃᑲᔪᖅᑐᖅᑎᖏᑦ ᓴᖅᑭᔮᖅᑎᑦᑎᒍᓐᓇᕋᑦᑕᑭᐊᖅ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᖅᓯᒋᐊᖅᓯᒃᑲᓐᓂᓚᐅᖅᐳᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 

ᓱᕈᓯᕐᓄᑦ ᐸᕐᓇᐅᑎᐅᖃᑦᑕᖅᑐᑦ ᑖᒃᑯᓂᖓ ᖃᓄᖅ ᐃᓚᒋᔭᐅᔪᓐᓇᕐᒪᑕᑭᐊᖅ ᐊᒻᒪᓗ ᐃᓚᒋᔭᐅᑦᑎᐊᓕᕐᓗᑎᑦ ᑕᒫᓂ 

ᑖᒃᑯᐊ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕐᕕᒋᖃᑦᑕᖅᑎᓐᓂ. ᑖᒃᑯᐊ ᐱᕈᖅᐸᓪᓕᐊᕗᑦ ᑖᒃᑯᐊ ᐊᕐᕌᒍ ᐱᖓᓱᐃᑦ 

ᖃᓄᐃᓕᐅᖃᑦᑕᖅᓯᒪᔭᑦᑎᓐᓂ. ᑖᓐᓇ ᐸᕐᓇᐅᑎᒋᔭᐅᓯᒪᔪᖅ ᐅᓪᓗᒥ ᑭᐳᒨᕐᓂᐊᖅᖢᒍ ᑖᒃᑯᐊ ᑲᔪᓯᑦᑎᐊᖁᓪᓗᑎᒍ 

ᑕᒪᒃᑯᐊ ᖃᓄᐃᓕᐅᖅᑕᐅᖁᔭᑦᑎᓐᓂ ᓴᖅᑭᔮᑦᑎᐊᕐᓗᑎ ᑖᒃᑯᓄᖓ ᐃᓚᒋᔭᐅᒍᓐᓇᑎᐊᕐᓂᐊᕐᒪᑕ 

ᐃᓕᓐᓂᐊᓕᕋᑖᖅᑐᓄᑦ ᐃᓕᓴᐅᑏᑦ ᐊᒻᒪᓗ ᑕᐃᒃᑯᐊ ᐸᐃᕆᕕᒻᒨᖓᔪᓂᑦ ᑕᕝᕙᓂ ᓄᓇᕗᒻᒥ ᑕᐃᑲᙵᑦ 2026-ᒥ 

2031-ᒧᑦ. ᑖᓐᓇ ᐸᕐᓇᐅᑎᒋᔭᕗᑦ ᐱᕚᓪᓕᕈᑎᒋᓯᒪᕗᑦ ᑖᒃᑯᓂᖓ ᐱᖓᓱᓂᑦ ᑕᐅᑐᒐᖃᓪᓗᐊᖅᓱᑎᑦ:  

 

1. ᐊᒥᓱᕈᕆᐊᖅᑎᓪᓗᒋᑦ ᑖᒃᑯᐊ ᐅᖃᓕᒪᕋᔅᓴᐃᑦ ᐊᒻᒪᓗ ᐊᑐᖅᑕᐅᓂᐊᖅᑐᐃᑦ ᐊᒻᒪᓗ ᑭᓱᓂ 

ᐸᕐᓇᐅᑎᖃᕈᓐᓇᕐᓂᖏᓐᓂ 

 

2. ᐃᓚᒋᐊᒃᑲᓂᕐᓗᒋᑦ ᑖᒃᑯᐊ ᐃᓕᓴᐅᑎᒃᓴᐃᑦ ᐊᒻᒪᓗ ᐃᓕᓐᓂᐊᕈᑏᑦ ᑖᒃᑯᓄᖓ ᐃᓕᓐᓂᐊᓕᕋᑖᖅᑕᓄᑦ 

ᐊᒻᒪᓗ ᐸᐃᕆᕕᓕᕆᔨᓄᑦ ᑐᕌᖓᔪᑦ 

 

3. ᑖᓐᓇᓗ ᑐᑭᒧᐊᒃᑎᒥᒃ ᑕᐅᑐᒐᖃᓱᒃᓱᓂ ᑖᒃᑯᐊ ᐃᓕᓐᓂᐊᓕᕋᑖᖅᑐᐃᑦ ᐊᒻᒪᓗ ᐸᐃᕆᕕᖕᓄᑦ 

ᐊᑐᐊᒐᐅᓂᐊᖅᑐᓂ 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓚᓕᐅᔾᔨᓯᒪᓂᖅ ᐊᔾᔨᒌᑎᑦᑎᓂᕐᓗ ᑐᙵᕕᖃᖅᑎᑕᐅᕗᑦ ᐃᓄᙳᐃᓂᕐᒥᒃ 

ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ, ᐃᑲᔪᖅᑐᐃᓪᓗᑎᒃ ᐊᔾᔨᒌᙱᕈᓘᔭᖅᑐᓂᒃ ᐊᔪᙱᓐᓂᕆᔭᐅᔪᓂᒃ ᓄᑕᖅᑲᓕᒫᓄᑦ. 

ᑕᒪᓐᓇ ᐊᓂᒍᖅᑎᑕᐅᔪᓐᓇᖅᐳᖅ ᓴᖅᑭᑎᑦᑎᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓂᒋᔭᐅᔪᓂᒃ ᐃᓕᖅᑯᓯᑦᑎᓐᓄᑦ 

ᐅᖃᐅᓯᕐᒧᓪᓗ ᓈᒃᒪᒃᑐᓂᒃ ᐱᑕᖃᑦᑎᐊᖅᑐᓂᒃ, ᐱᐅᔪᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᑐᖅᑕᐅᔪᓐᓇᖅᑐᓂᒃ, 

ᐊᒻᒪᓗᑦᑕᐅᖅ ᐃᑲᔪᖅᑐᐃᔾᔪᑎᒃᓴᒃᑲᓐᓂᕐᓂᒃ ᐊᑐᒐᒃᓴᓂᓪᓗ ᐊᑐᐃᓐᓇᐅᑎᑦᑎᔪᓂᑦ ᑲᒪᒋᔭᖃᑦᑎᐊᖅᑐᓂᒃ, 

ᑭᐅᔪᓐᓇᑦᑎᐊᖅᑐᓂᒃ, ᐃᒃᐱᒍᓱᑦᑎᐊᖅᑐᓂᓪᓗ. ᐆᒃᑑᑎᒋᓗᒍ, ᐱᓕᕆᕝᕕᒋᔭᐅᔪᖅ ᐋᖅᑭᒃᓱᐃᓚᐅᖅᐳᖅ 

ᑐᓂᐅᖅᑲᐃᓪᓗᑎᒡᓗ ᐃᒃᐱᖕᓂᐊᔾᔪᑎᓂᒃ ᐅᔭᖅᑲᓂᒃ ᑐᓐᓂᐅᖅᑲᐃᔪᖃᕆᓪᓗᓂᓗ ᐃᒃᐱᖕᓂᐊᔾᔪᑎᓂᒃ ᐱᙳᐊᓂᒃ 

ᐊᔪᕈᓐᓃᖅᓴᕈᑎᓂᒃ ᐸᐃᕆᕝᕕᖕᓄᑦ ᓄᓇᕘᓕᒫᒥ.  

 

ᐃᑲᔫᑎᒃᓴᑦ ᐃᓚᖃᖅᑐᑦ ᑕᐅᑐᙱᑦᑐᓄᑦ ᑎᑎᕋᐅᓯᕐᓂᒃ ᐋᖅᑭᒃᓱᖅᑕᐅᕙᓪᓕᐊᕗᑦ ᑐᓂᐅᖅᑲᖅᑕᐅᓪᓗᑎᒡᓗ 

ᐱᔪᓐᓇᐅᑎᖃᖅᑐᓄᑦ ᐱᓕᕆᕝᕕᖕᓄᑦ. ᑕᒪᒃᑯᐊ ᖃᓄᐃᓕᐅᕐᓂᐅᔪᑦ ᐃᑲᔪᖅᐳᑦ ᐃᑲᔪᖅᑎᒌᒃᑕᒥ 

ᓯᕗᓪᓕᐅᔾᔭᐅᔪᒪᔪᓂᑦ ᓴᙱᒃᑎᒋᐊᖅᑎᑦᑎᓪᓗᓂᓗ ᖁᕝᕙᕆᐊᖅᑎᑦᑎᓪᓗᓂᓗ ᐃᓚᒌᓂᑦ ᓄᓇᓕᖕᓂᓪᓗ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᖃᐃᖁᔨᔪᓐᓇᕋᒪ ᒪᓕᒐᓕᐅᖅᑎᓂᒃ ᕿᒥᕐᕈᖃᑎᒋᔪᒪᓪᓗᒋᑦ ᑕᒪᒃᑯᓂᖓ 

ᐃᑲᔫᑎᒃᓴᓂᒃ ᐅᓪᓗᒥᒃᑲᓐᓂᖅ, ᐊᒻᒪᓗ ᑎᓕᐅᖅᐸᒃᑲ ᓄᓇᕗᒻᒥᐅᑦ ᖁᕕᐊᓲᑎᖃᖃᑕᐅᖁᓪᓗᒋᑦ 

ᐃᑲᔪᖃᑦᑕᕐᓂᖏᓐᓄᑦ ᓄᓇᕗᒻᒥ ᐃᓕᓐᓂᐊᕆᐅᖅᓴᕐᕕᖕᒥ ᐃᓕᓴᐃᔨᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᓚᐃᔪᓪ. 

 

ᐊᖓᔪᖅᑳᑉ ᐅᖃᐅᓯᖓ 108 - 7(2): ᔫ ᑯᓄᒃ − ᐊᖓᔪᖅᑳᖅᑖᖓ ᐃᒡᓗᕗᑦ (ᓚᐃᔪᔾ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᐅᖃᖅᑏ, ᐊᓕᐊᓇᐃᒍᓱᒃᐳᖓ ᖁᕕᐊᓱᖃᑎᒋᓪᓗᒍ ᔫ ᑯᓄᒃ 

ᑎᒃᑯᐊᕐᑕᐅᓂᖓᓄ ᐊᐅᓚᑦᑎᔨᒻᒪᕆᖕᒧᑦ ᐃᒡᓗᕗᑦ ᑯᐊᐳᕇᓴᓐᖓᓄᑦ.  

  

ᑎᒃᑯᐊᕐᑕᐅᓂᖓ ᓴᖅᑭᔮᕐᑎᑦᑎᕗᖅ ᐱᓕᕆᓯᒪᓂᖓᓂ, ᓯᕗᓕᖅᑎᐅᓯᒪᓂᖓᓂ ᐊᖏᕐᓯᒪᓂᖓᓂᓪᓗ 

ᐱᐅᓯᒋᐊᕆᓂᖕᓂᑦ ᓄᓇᕗᒻᒥᐅᓄᑦ. ᖁᓱᙱᑦᑐᖓ ᑯᓄᒃ ᐱᓕᕆᔪᓐᓇᕐᓂᓂ ᐃᑲᔪᕈᓐᓇᕐᓂᓂᓗ ᐊᑐᕐᓂᐊᕐᒪᒋᑦ 

ᓄᑖᒧᑦ ᑲᒪᒋᔭᒃᓴᒧᑦ. 

 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓕᓴᕐᓯᔪᑦ ᐃᒡᓗᓕᐅᕐᓂᖅ ᐃᒡᓗᓕᕆᔨᒃᑯᓐᓄ ᐃᓄᑑᓗᑎᒃ ᐊᔪᕐᒪᑕ 

ᐃᒡᓕᑖᕐᑎᑕᐃᓐᓇᕆᔭᕆᐊᒃᓴᖅ ᓄᓇᕗᒻᒥᐅᓕᒫᓂ.  

 

ᐃᒡᓗᕗᑦ ᐱᔾᔪᐊᕌᓗᖕᒥᑦ ᐱᓕᕆᐊᒃᓴᖃᕐᐳᑦ ᐅᐃᒍᐃᓂᐊᕐᓗᑎᒃ ᐃᒡᓗᓂ ᓇᓖᕌᒐᒃᓴᓂᑦ ᐃᓚᐅᕆᓂᕐᓗ 

ᐱᔭᕆᐊᖃᓪᓚᕿᑦᑐᓂ ᐃᒡᓗᒃᓴᓂ ᓄᓇᕗᑦ ᐃᒡᓗᓕᕆᔾᔪᓯᖏᓐᓂᑦ.  

 

ᐱᓕᕆᐊᖃᕐᓂᖅ ᓄᓇᕗᑦ ᐃᒡᓗᑭᒃᓴᓂᖓᓂ ᓴᙱᔪᓂ ᐱᓕᕆᖃᑎᒌᒋᐊᖃᕐᓇᖅᐳᖅ, ᐃᓄᖕᓄᑦ ᐊᐅᓚᑕᓄ 

ᑲᑐᔾᔨᖃᑎᒌᖏᑦ ᐱᕐᔪᐊᒻᒪᕆᖕᒥᑦ ᐱᓕᕆᐊᖃᕐᐳᑦ ᐃᒡᓗᓕᕆᓂᖕᒧᑦ ᐋᖅᑭᒋᐊᕈᑎᒃᓴᓂ ᑐᕌᑦᑎᐊᕐᑐᓄᑦ ᐱᔪᒪᔭᓄᑦ 

ᓄᓇᕗᒻᒥ ᐃᓄᖕᓄᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖃᑎᒌᖕᓂᕐᒧᑦ ᐸᕐᓇᒍᑎ ᐊᒻᒪᓗ ᓄᓇᕗᑦ ᑐᙵᕕᒃᑯᖅ ᑎᒥᖓᑕ 

ᐊᖏᕐᕋᑦᓴᓕᐅᓚᐅᖅᑕ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᓂᖕᒧᑦ ᐸᖕᓇᐅᑎ, ᐱᓕᕆᖃᑎᒌᒃᐴᒃ ᐊᒻᒪᓗ 

ᑲᑐᔾᔨᓪᓗᑎᒃ ᑎᑭᓐᓴᓱᐊᕐᑕᑦᑎᓐᓂ ᑲᒪᒋᔭᖃᕐᑎᓪᓗᑕ ᓄᓇᕗᑦ ᐃᒡᓗᑭᒃᓴᕐᓂᖓᓂᑦ. 

 

ᐅᖃᖅᑏ, ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᒪᑭᒪᐅᑎᖏᑦ ᐃᒡᓗᓕᕆᓂᕐᒧᓪᓗ ᐅᖃᐅᔾᔪᐃᒋᐊᖅᑎᑦ ᑲᑎᒪᔨᕋᓛᖏᑦ 

ᐃᑲᔪᓚᐅᕐᐳᑦ ᐋᖅᑭᒃᓱᐃᓪᓗᑎᒃ ᑐᙵᕕᐊᓂ ᐃᒡᓗᕗᑦ. ᐃᓕᓴᕆᔭᕋ ᓯᕗᓕᖅᑎᐅᓂᖓ ᐊᖏᔪᖅᑳᑉ ᑐᒡᓕᐊᒧ 

ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᐊᒻᒪᓗ ᐃᒃᓯᕙᐅᑕᐅᓪᓗᓂ ᑲᑎᒪᔨᕋᓛᓄᑦ, ᐊᒻᒪᓗ ᐊᕕᒃᑐᕐᓯᒪᔪᒥ ᐊᖏᔪᖅᑳᑉ 

ᑐᒡᓕᖓ ᐃᑲᔪᖅᑐᐃᓚᐅᕐᑐᖅ ᑕᒪᑐᒥᖓ ᐱᓕᕆᐊᒥᑦ.  

 

ᖁᔭᓕᕙᒃᑲᑦᑕᐅᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᐊᕕᒃᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐱᓕᕆᕝᕕᖕᒥᑦ 

ᐱᓕᕆᖃᑎᒌᑦ ᑭᒃᑯᑐᐃᓐᓇᓪᓗ ᐃᑲᔪᖅᑐᑦ ᐃᒡᓗᓕᕆᓂᖕᒧᑦ ᐱᓕᕆᐊᖑᔪᑦ ᓄᓇᕗᓕᒫᒥᑦ.  ᑖᒃᑯᐊ ᐱᓇᔪᒃᑕᑦ 

ᐱᔭᕆᐊᖃᓪᓚᕆᒃᑐᑦ ᐊᑦᑕᕐᓇᙱᑦᑐᓂ, ᑐᙵᓂᖃᑦᑎᐊᕐᓂᕐᒥᑦ ᐃᒡᓗᖃᖅᑎᑦᑎᓂᕐᓂ ᐃᓚᒌᓄᑦ ᓄᓇᕗᒻᒥᑦ. 

 

ᓂᕆᐅᒃᐳᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓗᑎᒃ ᐃᒡᓗᕗᒃᑯᓐᓂᑦ ᐃᒡᓗᓕᐅᒃᑲᓐᓂᕐᓂᐊᕐᓗᑎᒃ 

ᓄᓇᕗᒻᒥᐅᓄᑦ ᐊᒻᒪᓗ ᑯᓄᒃ ᑲᔪᓯᓂᖃᑦᑎᐊᖁᓪᓗᒍ ᐱᓕᕆᐊᒃᓴᕐᑖᒥᓂᒃ.  

 

ᐅᖃᖅᑏ, ᐃᖅᑲᓇᐃᔭᖃᑎᒃᑲ ᑕᒡᕙᓂ ᐃᒡᓗᒥᑦ ᐃᓚᐅᖁᕙᒃᑲ ᖁᕕᐊᓱᖃᑎᒋᓗᒍ ᑯᓄᒃ ᑎᒃᑯᐊᕐᑕᐅᓂᖓᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᒃᑯᓇᖅ, ᑐᓴᕈᒥᓇᖅ. ᑲᑎᒪᔾᔪᑎᑦᑕ ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 7(2): ᒐᕙᒪᑦᑕ ᐊᑭᓕᖅᓴᖃᓐᓂᕐᒧᑦ ᑭᒡᓕᒋᔭᖓᓄᑦ (ᐲᑐᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᑲᔅᓯᑦ ᐃᓘᓐᓇᓯᑦ, ᐃᖃᓗᑦᑑᑦᑎᐊᕐᒥᐅᓪᓗ ᑕᑯᕋᓐᓈᖅᑐᐃᑦ 

ᑲᑎᒪᔪᓂᑦ.  

 

ᐄ’, ᓯᕗᓕᖅᑎᕗᑦ ᐅᑎᕈᓘᔭᖅᑐᒥᓂᐅᒻᒪᑦ, ᐊᐱᕆᙳᓱᒃᑲᒃᑯᒃ ᐱᔾᔪᑎᖃᖅᑐᒥᒃ ᑮᓇᐅᔭᓕᕆᔨᐅᓂᖓᓂᒃ 

ᐱᔾᔪᑎᖃᕐᓗᓂ ᒐᕙᒪᒃᑯᑦ ᐊᑭᓕᔅᓴᓂᒍᓐᓇᖅᑕᖏᓐᓂ ᑮᓇᐅᔭᖏᓐᓂ ᒐᕙᒪᑐᖃᒃᑯᓐᓄᑦ ᐋᖅᑭᑦᑕᐅᕙᑦᑐᓂᑦ.  

 

ᑕᐃᒫᔅᓴᐃᓐᓇᖅ ᐃᓚᒌᓂ ᐸᕐᓇᑦᑐᑕ, ᐊᑭᓖᒍᓐᓇᐃᓐᓇᕆᐊᖃᕋᑦᑕ ᐊᑭᓕᔅᓴᑎᓐᓂᑦ. ᑕᐃᒫᒃ ᐊᑐᖅᑕᐅᕈᓐᓇᖅᑕᕗᑦ 

ᑮᓇᐅᔭᑦ ᖁᕝᕙᕆᐊᖅᑕᐅᒍᓐᓇᕐᓂᐊᕐᖓᑕ ᐊᖏᓂᖅᓴᒥ ᐊᑐᕈᓐᓇᖃᑦᑕᕐᓂᐊᕋᑦᑕ ᐱᒋᐊᖃᓕᕋᐃᒍᑦᑕ.  

 

ᒫᓐᓇ ᑕᐃᒪᐃᑦᑐᒦᓕᕋᑦᑕ, ᓄᓇᓕᖁᑎᕗᑦ ᐱᖁᑎᑖᕆᐊᖃᕐᖓᑕ ᐊᒻᒪᓗ ᐱᖁᑎᑖᕆᐊᖃᖅᑐᑎᒃ ᒫᓐᓇ.  

 

ᒐᕙᒪ ᑖᓐᓇ ᓴᙱᔪᐊᓗᒻᒥᒃ ᐊᑭᓕᔅᓴᓂᒍᓐᓇᕐᓂᖃᖅᑐᖅ, ᑐᔅᓯᕋᕈᓐᓇᖅᑐᑕᓗ ᐊᖏᓪᓕᒋᐊᖅᑕᐅᖁᓪᓗᒍ. ᑕᐃᒫᒃ 

ᓈᒻᒪᑦᑐᒥᒃ ᑐᑭᓯᐅᒪᔾᔪᑎᖃᕆᐊᖃᑐᐃᓐᓇᖅᑐᒍᑦ ᑐᔅᓯᕋᓕᕉᑕ.  

 

ᐅᖃᖅᑲᐅᒐᒪ ᒫᓐᓇ ᑮᓇᐅᔭᐃᒃᑲᓐᓂᕆᐊᖃᓕᖅᑐᒍᑦ ᐊᑭᑦᑐᕆᐊᕆᐊᖃᓕᖅᑕᕗᑦ ᖁᕝᕙᕆᐊᕆᐊᖃᖅᑕᕗᑦ 

ᐊᑭᓕᔅᓴᓂᒍᓐᓇᖅᑕᕗᑦ, ᐱᖁᑎᕐᔪᐊᓕᐅᕈᓐᓇᕐᓂᐊᕋᑦᑕ ᓄᓇᓕᑦᑕ ᐱᒋᐊᓕᖏᓐᓂᑦ. ᐅᑕᖅᑭᑯᑖᓗᐊᕈᑦᑕ, 

ᐱᓕᕆᐊᖑᒐᓱᓕᖅᑲᑕ ᐊᑭᑐᓂᖅᓴᐅᓛᕐᒥᒻᒪᑕ ᑕᐃᒃᑯᐊᓗ ᐸᕐᓇᑦᑕᕗᑦ ᓴᖅᑭᖅᑕᐃᓐᓇᕆᒍᓐᓇᔭᕐᓇᑎᒍᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᒍᑦᑕ ᑲᑎᒪᔾᔪᑎᑦᑕ ᓈᓴᐅᑎᖓ 4. 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 5. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ.  

 

ᐱᒋᐊᙱᓂᑦᑎᓐᓂ ᑖᔅᓱᒪᙵᑦ, ᑐᙵᓱᖁᑦᓯᐊᖅᐸᕋ ᑖᓐᓇ ᓄᓇᕗᑦ Integrity ᑲᒥᓯᓇᖓᑦ. ᑐᙵᓱᑦᓯᐊᕆᑦ, ᒥᔅ 

ᑳᑐᕆᓐ ᐲᑕᓴᓐ.  

 

>>ᐸᑦᑕᑐᖅᑐᑦ 

 

ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ, ᐃᖃᓗᐃᑦ ᓂᐊᖁᙴᕐᒧᑦ ᒪᓕᒐᓕᐅᖅᑎ, ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐅᖃᕋᑖᑦᑎᐊᕋᒪᐃᓛᒃ ᐅᓪᓗᒥ ᐃᓕᓴᖅᓯᓂᐊᕋᒪ ᑖᒃᑯᐊ ᐃᓕᓐᓂᐊᖅᑐᑦ ᐃᓕᓐᓂᐊᖅᑎᖁᑎᑦᑎᓐᓄᑦ 

ᑕᕝᕙᓂ ᐅᓪᓗᒥ ᖁᕕᐊᓲᑎᖃᑦᑎᐊᕋᑦᑕ, ᑖᓐᓇ ᐅᓪᓗᖁᑎᒋᓂᖓᓂᒃ ᐊᒻᒪᓗ ᐃᓕᓐᓂᐊᖅᑐᓕᐊᓐᓅᒻᒪᑦ ᑖᒃᑯᓄᖓ 

ᑐᕌᖓᔪᓄᑦ ᑕᕝᕙ ᑕᒫᓃᑦᑐᐊᐃᓐᓅᒻᒪᑕ ᐃᓕᓴᕆᔪᒪᓪᓗᒋᑦ, ᑖᒃᑯᐊ ᑕᒪᐅᖓ ᐃᓪᓗᖁᑎᖓᓄᑦ ᐃᓯᖅᑐᐊᐃᓐᓅᒻᒪᑕ. 

ᑖᓐᓇ ᐸᓐᓂᖅᑑᕐᒦᖔᖅᑐᖅ, ᔩᑎᑕ ᒪᓐᓂᐊᐱᒃ; ᐃᒡᓗᓕᒻᒦᖔᖅᑐᖅ, ᑕᐱ ᖃᐅᓐᓇᖅ; ᑕᓗᕐᔪᐊᕐᒦᖔᖅᑐᖅ, ᑕᐃᓇ 

ᐃᑦᑐᖓᑦ; ᐊᒻᒪᓗ ᐃᓕᓴᐃᔨᒋᔭᖓᑦ, ᓚᕆᓴ ᒪᒃᑖᓄᓪᑦ. ᐊᒻᒪᓗ ᑕᐃᒃᑯᐊ ᓴᖅᑭᔮᖅᑎᑦᑎᓂᐊᖅᑐᑦ ᑕᖅᑳᓂ 

ᓴᖅᑭᔮᖅᑎᑦᑎᓂᐊᖅᑐᐃᑦ.  

 

ᒫᓃᑦᑐᐊᐃᓐᓅᒻᒥᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᐃᑦ ᑕᒪᒃᑯᓂᖓ ᐋᖅᑭᔅᓱᐃᖃᑦᑕᖅᑐᐃᑦ; ᓯᐊᔭ ᓚᔅᓕ; ᑐᐊᕋ 

ᑲᓕ ᐳᓪᑦ; ᐊᒻᒪᓗ ᑯᐊᑦᓂ ᒪᒃᑖᓄᓪ. ᐃᓕᓴᕆᔪᒪᓪᓗᒋᑦ. ᐊᒻᒪᓗ ᐃᓕᓴᕆᕋᑖᕐᒥᔭᕋᓗᐊᑦ The lady that’s on my 

speed dial, ᑳᑐᕆᓐ ᐲᑕᓴᓐ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ, ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, 

ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐅᐱᒍᓱᒍᒪᒐᒪ ᐅᕙᓃᑦᑐᓂᑦ ᑲᑎᒪᕐᔪᐊᕐᕕᒻᒦᑦᑐᓂᑦ ᐅᓪᓗᒥ. ᑐᙵᓱᑦᑎᓪᓚᕗᑦ ᐃᓖᓇ ᐃᓪᓚᐅᖅ. 

ᓂᑯᕕᖃᑦᑕᕆᔅᓯᑦ ᐊᑎᖅᓯ ᐅᖃᕋᐃᒍᒃᑭᑦ. ᕕᒃᑑᐊᕆᐊ ᓕᓐᑎᐅᓪ, ᐊᒻᒪ ᐃᑲᔪᖅᑎᖓᑕ ᑐᖏᓕᖓ, ᓗᐊᕋᓐ ᐱᐅᕆᓐ.  

 

ᑖᒃᑯᐊ ᑭᒡᒐᖅᑐᐃᔪᐃᑦ ᓄᓇᕘᒥ ᑕᐱᕇᖑᔪᓂᑦ ᐊᕐᓇᐃᑦ Hᐋᑭᖅᑎᖏᓐᓂᑦ, 2026-ᒥ ᐱᒃᑲᐅᓂᖅᐹᖑᓚᐅᖅᑐᐃᑦ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᖓᔪᒋᔭᒥᓂᐅᓪᓗᑎᑦ 2026-ᒥ ᐅᑭᐅᖅᑕᖅᑐᓕᒫᕐᒥ ᐱᙳᐊᑎᑦᑎᑎᓪᓗᒋᑦ ᐅᐃᑦHᐅᐊᔅᒥ, ᑕᐃᒫᒃ 

ᐅᔭᒥᑦᑕᐅᒋᐅᓚᐅᕐᖓᑕ ᐊᖏᔪᐊᓗᒻᒥᒃ ᐱᙳᐊᕆᐊᖅᓯᒪᓪᓗᑎᑦ.  

 

ᐃᓕᓴᕆᒍᒪᒻᒥᔮᒃᑲᒃ ᓴᒫᓐᑕ ᐊᒻᒪ ᐹᑐᕆᒃ ᒪᒃᑑᒪᑦ. ᑖᒃᑯᐊᒃ ᐱᔾᔪᓯᐊᖅᑑᒃ ᐃᓕᓴᕆᔭᐅᓪᓗᑎᒃ ᐊᔾᔨᐅᖏᑦᑐᒃᑯᑦ 

ᐃᓕᐅᖅᑲᐃᓯᒪᓂᕆᔭᖏᓐᓄ ᐱᙳᐊᖅᑐᓕᕆᓂᕐᒧᑦ ᓄᓇᕗᒻᒥ.  

 

ᑐᙵᓱᑦᑎᓪᓚᕗᑦ ᐳᓛᕆᐊᖅᓯᒪᔪᓕᒫᑦᑎᐊᑦ, ᐅᐱᒋᓗᑎᒍᓪᓗ ᐱᔭᕇᖅᓯᒪᔭᖏᓐᓂᑦ, ᐃᓕᐅᖅᑲᐃᖃᑕᐅᓯᒪᓂᖏᓐᓂ 

ᐱᙳᐊᖅᑐᓕᕆᓂᕐᒥ ᓄᓇᕗᒻᒥ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᓯᑦ. ᐊᑏ ᓄᓇᕗᑦ ᐃᓕᒌᑦ! ᐊᓕᐊᓇᐃᑦ.  

 

ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᑐᓄᓂᕐᒧᑦ ᒪᓕᒐᓕᐅᖅᑎ, ᑯᓄ.  

 

ᐊᖓᔪᖅᑳᖅ ᕗᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

(ᑐᓵᔨᑎᒎᓕᖅᑐᖅ) ᐃᓕᓴᕆᔭᐅᖅᑲᐅᒐᓗᐊᖅᑎᓪᓗᒋᑦ, ᐃᓕᓴᕆᒍᒪᒻᒥᒐᒃᑭᑦᑕᐅᖅ, ᐆᒻᒪᑎᓐᓄᑦ ᐊᑦᑐᐊᒻᒪᑕ. ᓴᒫᓐᑕ 

ᒪᒃᑑᕐᒥᑦ ᐊᒻᒪ ᐹᑦ ᒪᒃᑑᕐᒥᑦ. ᑖᒃᑯᐊᒃ 30 ᐊᕐᕌᒍᑦ ᐊᓂᒍᓕᖅᑐᑦ ᐃᓕᓴᐃᔨᒋᓚᐅᖅᓯᒪᒐᒃᑭᒃ ᐊᒻᒪ ᐊᖏᔪᖅᑳᕆᓪᓗᒍ 

ᐃᓕᓴᕕᒻᒥ. ᖃᓪᓗᓈᑎᑐᑦ ᐃᓕᓴᑎᑕᐅᓯᒪᒐᒪ ᑖᒃᑯᓇᙵᑦ. ᐃᓛᓐᓂᒃᑯᑦ ᖃᓄᖅ ᐃᓂᖅᑎᕆᒃᑲᐅᕙᔪᔫᒐᓗᐊᑦ. 

ᑭᓯᐊᓂ ᐃᓕᓐᓂᐊᖅᑎᑦᑎᑦᑎᐊᖅᐸᔪᒻᒪᑎᒃ. ᐊᔅᓱᕈᖅᐸᑦᑐᑎᒃ, ᐃᓕᓐᓂᐊᖅᑎᒐᓛᓗᐃᑦ ᐃᓕᔅᓯᒪᔪᐃᑦ ᑖᒃᑯᓇᙵ. 

ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᐊᑎᖁᑎᒃᑲ ᒪᓕᓪᓗᒋᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, 

ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᓕᓴᕆᓚᐅᖅᑕᕋᓗᐊᕋ ᐃᑉᐸᔅᓴᖅ ᐅᑎᕐᖓᑦ, ᐅᓪᓗᒥ ᐃᓕᓴᕆᒃᑲᓐᓂᕈᒪᒐᒃᑯᒃ ᐃᕐᓂᕋ, ᐃᐅᕋᓐ ᐲᑕᓴᓐ. 

ᑐᙵᓱᒃᑲᓐᓂᓕᕐᒥᒋᑦ ᑲᑎᒪᕐᔪᐊᕐᕕᓐᓄᑦ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᒃᑲᓐᓂᕆᑦ, ᒥᔅᑕ ᐲᑕᓴᓐ. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᖅᑎᒋᓯᒪᔭᓐᓂᒃ 

ᐅᕙᓃᑦᑐᖃᕈᓐᓇᑦᑎᐊᖏᓪᓚᕆᒻᒪᑦ.  ᐅᕙᓃᑦᑐᐃᑦ ᖁᕕᐊᒋᕙᒃᑲ ᐊᒻᒪ ᑲᔪᓯᑦᑎᐊᖁᓂᐊᖅᑲᒃᑲ 

ᐃᓕᓐᓂᐊᖅᑕᖏᓐᓂᑦ. ᐊᒻᒪ ᑕᓗᕐᔪᐊᕐᒧᑦ ᐅᑎᖁᓇᓛᕐᒥᒐᔅᓯᑦ ᐱᔭᕇᕈᔅᓯᑦ.  

 

ᔫ ᑯᓄᒃᑕᐅᖅ ᐃᓕᓴᕆᒍᒪᔭᕋ. ᐅᖃᖅᑲᐅᒐᒪ ᐅᖃᐅᓯᔅᓴᓐᓂᒃ, ᑖᓐᓇ ᐊᐅᓚᑦᑎᔨᒻᒪᕆᐅᓂᐊᕐᖓᑦ ᐃᓪᓗᕗᒃᑯᓐᓄᑦ, 

ᐊᐃᕋᓐ ᐲᑕᓴᓐ, ᐃᓪᓗᕗᒃᑯᓐᓄᑦ ᐊᐅᓚᑦᑎᔨᐅᔪᖅ, ᐃᓪᓗᓕᕆᔨᕐᔪᐊᒃᑯᓐᓂ. ᖁᕕᐊᒋᔭᖃᓪᓚᕆᓚᐅᖅᑐᒍᑦ 

ᐃᓪᓗᕗᒃᑯᑦ ᐊᐅᓚᔾᔭᒻᒪᑕ ᐊᒻᒪ ᓇᓖᕌᕋᔅᓴᖃᕐᓂᖅᓴᐅᒃᑲᓐᓂᕐᓂᐊᓕᕋᑦᑕ ᐃᓪᓗᔅᓴᓂᑦ ᓄᓇᕘᒥ.  

 

ᐹᓪ ᐃᕐᖓᐅᑦᑕᐅᖅ, ᓄᓇᕗᑦ ᑐᙵᕕᒃᑯᑦ ᑐᖏᓕᖓᑦ, ᐃᓕᓴᕆᒍᒪᒻᒥᔭᕋ. ᖁᕕᐊᓱᓪᓚᕆᒃᑲᑦᑕ 

ᐃᓪᓗᓕᕆᔨᕐᔪᐊᒃᑰᓪᓗᑕ ᐱᓕᕆᖃᑎᖃᕈᓐᓇᕐᓂᑦᑎᓐᓂ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᓯᐊᕆᑦᓯ, ᒥᔅ ᐃᑦᑐᖓ, ᒥᔅᑕ ᐃᕐᖓᐅᑦ, ᒥᔅᑕ ᑯᓄᒃ, ᐊᒻᒪᓗ ᒥᔅᑕ ᐲᑕᓴᓐ.  

 

ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐊᒡᒍᒧᑦ ᒪᓕᒐᓕᐅᖅᑎ, ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᑕᕝᕙᓂᑦᑕᐅᖅ ᐃᓕᓴᖅᓯᔪᒪᒋᕗᖓ ᑎᐊᐱ ᖃᐅᓐᓇᖅ ᑖᓐᓇ ᑕᕝᕗᖓ ᐃᓕᓐᓂᐊᕆᐊᖅᓯᒪᔪᖅ. ᖁᕕᐊᓲᑎᒋᕙᕗᑦ 

ᐱᓇᔪᒃᓯᓂᐊᖅᑕᖏᓐᓂᒃ ᐱᓇᔪᑦᑎᐊᕐᓂᐊᖁᕙᕋ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᖅ 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ.  

 

ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

ᐅᓪᓗᒥ ᐃᓕᓴᖅᓯᒍᒪᔪᖓ, ᑭᐊᓕ ᐴᓪᑦ ᑖᓐᓇ ᖁᕐᓗᖅᑑᕐᒥᐅᑕᖅ ᒫᓐᓇ ᐸᐃᕆᔨᕈᕆᐅᖅᓴᓂᕐᒥᒃ ᐃᓕᓐᓂᐊᕐᖓᑦ. 

ᑐᙵᓱᒋᑦ ᑲᑎᒪᕐᔪᐊᕐᕕᓐᓄᑦ, ᐊᒻᒪᑦᑕᐅᖅ ᓯᕗᓂᑦᑎᓐᓂ ᐱᓕᕆᐊᕆᓂᐊᖅᑕᑎᑦ ᑲᔪᑦᑎᐊᓛᖅᑯᑦ.  

 

ᐱᖃᑎᐊᓗᒐᑦᑕᐅᖅ, ᐹᓪ ᐃᕐᖓᐅᑦ, ᐃᓕᓴᕆᒍᒪᒻᒥᔭᕋ ᑖᓐᓇ ᐃᓕᐅᖅᑲᐃᖃᑕᐅᑦᑎᐊᖅᓯᒪᔪᐊᓘᒻᒪᑦ ᓄᓇᕘᒧᑦ 

ᐊᓯᐊᒍᓪᓗ.  ᑖᓐᓇ ᐃᓕᓴᕆᒍᒪᒐᒃᑯᒃ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᑦᓯᐊᕆᑦᓯ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ, ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᑦᑎᒍᒪᒻᒥᔪᖓᑦᑕᐅᖅ ᐸᓐᓂᖅᑑᕐᒥᐅᑕᕐᒥᒃ, ᔫᑭᐸ ᒪᓐᓂᐊᐱᒃ. ᒪᒥᐊᓇᖅ, ᒥᔅ 

ᒪᓐᓂᐊᐱᒃ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᑦᑕ ᑐᖏᓕᐊ, ᐊᒻᒪᓗ ᐃᓅᖃᑎᒋᓯᒪᔭᕋ ᐊᑯᓂ, ᔫ ᐊᓪᓚ 

ᑯᓄᒃ.  ᑕᕝᕗᖓ ᑐᙵᓱᑦᑎᐊᕆᔅᓯᑦ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᖃᑦᑕᕆᔅᓯᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᐊᑎᖁᑎᒃᑲ 

ᓄᖑᒻᒪᑕ.  

 

ᑲᔪᓯᓗᑕ ᑲᑎᒪᔾᔪᑎᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ, ᐄ’, ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᑕᖅᑐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 159 - 7(2): ᐃᒥᖅᑕᕈᑕᐅᓲᓄᑦ ᐱᖁᑎᔾᔪᐊᑦ (ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ.  

 

ᒥᓂᔅᑕ ᖃᐅᔨᒪᒻᒪᑦ, ᒐᕙᒪᒃᑯᑦ ᓴᖅᑭᖅᓯᒃᑲᓐᓂᕋᑖᓚᐅᕐᖓᑕ ᐅᖃᐅᔾᔨᒋᐊᕈᑎᓂᑦ ᐃᒥᕐᒥ 

ᑎᖅᑎᑎᑦᑎᖅᑳᖃᑦᑕᖁᔨᓪᓗᑎᒃ ᓄᓇᓕᓐᓂ ᐊᒥᓱᑲᓪᓚᒻᒪᕆᓐᓂᑦ.  

 

ᐃᑉᐱᐊᕐᔪᒻᒥᐅᑕᐃᑦ ᑎᖅᑎᑎᑦᑎᖃᑦᑕᖁᔭᐅᓯᒪᓕᖅᑐᐃᑦ ᐋᒌᓯ 2024-ᒥᓂ, ᐊᕐᕌᒎᒃ ᒪᕐᕉᓗᐊᓕᖅᑑᒃ.  

 

ᒪᓕᒐᓕᐅᕐᕕᒃ ᐊᖏᓚᐅᖅᑐᖅ ᑮᓇᐅᔭᓪᓗᐊᑲᓪᓚᓂᑦ ᐊᑭᑐᔪᖅᑐᕈᑎᔅᓴᓂᑦ ᓴᓇᔭᐅᔾᔪᑎᔅᓴᖏᓐᓂᑦ ᐃᑉᐱᐊᕐᔪᒻᒥ 

ᐃᒥᓕᕆᕕᔅᓴᐅᑉ ᐃᒥᓕᕆᕕᐅᑉ ᓄᑖᕈᕆᐊᖅᑕᐅᓂᖏᓐᓄᑦ.  

 

ᐅᖃᖅᑏ, ᖁᕕᐊᓱᓪᓚᕆᑉᐳᖓ ᑖᓐᓇ ᐱᓕᕆᐊᖑᔪᖅ ᑕᕝᕙᓂ ᒪᑉᐱᒐᖓᓂᒃ ᓯᕗᓪᓕᖅᐹᕐᒦᒻᒪᑦ 2027-2028-ᒥ 

ᐊᑭᑐᔪᖅᑐᕈᑎᔅᓴᓂ.  

 

ᓴᖅᑭᔮᖅᑎᑦᑎᕗᖅ ᐱᒻᒪᕆᐅᓂᖓᓂ ᐃᓕᐅᖅᑲᐃᕕᐅᓯᒪᓂᖓ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᑖᓐᓇ ᖃᓄᐃᓕᖓᓕᕐᒪᖔᖅ ᐱᓕᕆᐊᖑᔪᖅ?  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᑦ ᒥᓂᔅᑕᖓᑦ, ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. 

 

ᑖᓐᓇ ᐱᓪᓗᒍ ᖃᓄᐃᓕᖓᓕᕐᓂᖓ ᐃᑉᐱᐊᕐᔪᒻᒥ ᐃᒥᓕᕆᕕᒃ ᓴᓇᔭᐅᓂᖓ, ᓴᓇᔭᐅᒋᐊᖅᓯᒪᓕᖅᑐᖅ ᐅᑭᐊᔅᓵᖅ 

ᓴᓇᔭᐅᒋᐊᕋᑖᑦᑎᐊᔪᔪᖅ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ, ᐊᐅᓱᐃᑦᑐᖅ ᑐᕚᖃᖅᐸᒻᒪ ᐊᐅᓱᐃᑦᑐᕐᒥ ᐊᐅᑉᐸᓪᓕᐊᔪᓂᑦ ᐃᒥᔅᓴᕆᔭᐅᓂᐊᕐᖓᑦ.  

 

ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓯᒪᔪᑎ Hᐋᒻᒪᓚᖓᓄᑦ ᐊᐅᓱᐃᑦᑐᕐᒥ ᐅᖃᖅᓯᒪᒻᒪᑕ ᐃᒫᒃ; “ᓄᓇᓕᕗ 

ᑐᕚᖃᖅᐸᒻᒪᑕ ᐊᐅᓱᐃᑦᑐᕐᓂ ᐃᒥᖃᕐᕕᖃᖃᑦᑕᕋᑦᑕ, ᓯᓚᐅᓪᓗ ᐅᖅᑰᓯᕙᓪᓕᐊᓂᖓ ᐱᔾᔪᑎᒋᓪᓗᒍ 

ᐃᓱᒫᓗᒋᓕᕋᑦᑎᒍᑦ ᓯᕗᓂᑐᖃᖅᑎᓐᓄᑦ ᐃᒥᖃᓛᕋᓗᐊᕐᒪᖔᑦᑕ, ᐃᒥᖅᑕᕐᕕᖃᙱᓇᑦᑕ ᐊᓯᓐᓂ ᓄᓇᓕᓐᓂ 

ᐃᒥᖅᑕᕐᕕᖃᓲᖑᑎᓪᓗᒋᓪᓕ.”  

 

ᐅᖃᖅᑏ, ᑐᑭᓯᓯᒪᒐᒪ ᒐᕙᒪᐃᑦ ᓯᕗᓪᓕᐅᔪᔪᑦ ᖃᐅᔨᓴᕐᓂᖃᔪᒻᒪᑕ ᓯᕗᓂᑐᖃᑦᑎᓐᓄᑦ ᐃᒥᖃᕈᓐᓇᕐᓂᐊᕐᒪᖔᖅ 

ᐊᐅᓱᐃᑦᑐᖅ.  

 

ᒥᓂᔅᑕᒧᑦ ᑖᓐᓇ ᐊᐱᖅᑯᑎᒋᒐᒃᑯᒃ ᐅᑭᐅᒃᑯᑦ ᐃᔅᓯᕙᓂᕆᔭᖓᓂ, ᓇᓗᓇᐃᖅᓯᔪᒻᒪᑦ ᖃᐅᔨᒋᐊᓛᕐᖔᒡᒎᖅ 

ᖃᐅᔨᔭᒥᓂᐅᔪᓂᑦ ᖃᐅᔨᓴᕐᓂᒃᑯᑦ.  

 

ᒥᓂᔅᑕ ᑐᓴᖅᑕᐅᑎᑦᑎᔪᓐᓇᓕᖅᑳ ᖃᐅᔨᔭᒥᓂᐅᔪᓂᑦ ᐊᑐᓕᖁᔭᓕᐊᒥᓂᐅᔪᓂᓪᓗ ᖃᐅᔨᓴᕐᓂᕐᒦᖔᖅᑐᓂ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ 

ᓂᕈᐊᖅᑕᐅᓯᒪᕕᖓᑕ ᐊᐃᑉᐹᓂ ᐊᐅᓱᐃᑦᑐᕐᒥ ᐱᔾᔪᑎᓕᒻᒥ ᐃᒥᕐᒥᒃ ᑎᖅᑎᖃᑦᑕᖁᔭᐅᓂᖓᓄᑦ. 

 

ᓯᕗᓪᓕᖅᐹᖅ ᐊᐱᖅᑯᑎᖓ ᑭᐅᖅᑳᑲᐃᓐᓇᕐᓗᒍ. ᓴᓇᔭᐅᖏᓐᓇᓕᖅᑐᖅ, ᐅᓇ ᐅᖃᓕᒫᑲᒻᒪᕋᑖᕋᒪ. 

ᐱᔭᕇᖅᑕᐅᕕᔅᓴᓕ ᑕᕝᕙᓂ ᐅᓪᓗᖅᓯᐅᑎᑦᑎᓐᓂ ᐅᓪᓗᕐᒥ. ᐊᒻᒪ ᐊᐅᓱᐃᑦᑐᕐᒥ ᓴᓇᔭᐅᔪᖅ ᒫᓐᓇ ᑕᒫᓂᐸᓗᒃ 56% 

ᐱᔭᕇᖅᑕᐅᐸᓗᔅᓯᒪᓂᖃᖅᑐᓂ ᐊᒻᒪ ᐃᒻᒪᑕᐅᑦᑎᐊᕈᓱᑦᑐᓂ ᓈᒻᒪᑦᑎᑕᐅᒐᓱᑦᑐᓂ ᐃᓄᒋᐊᔅᓯᕙᓪᓕᐊᑎᓪᓗᒋᑦ. 

ᒪᓕᒍᓐᓇᖁᔭᐅᓪᓗᑎ ᐃᒥᕐᒧᑦ ᒪᓕᒐᐅᔪᓂᑦ ᐊᓯᔾᔨᖃᑦᑕᓲᖑᔪᓂᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᒐᒃᓴᐃᑦ ᓴᖅᑭᑕᐅᓚᐅᖅᓯᒪᔪᑦ ᐊᐅᓱᐃᑦᑐᖅ ᕼᐋᒻᒪᓚᒃᑯᖏᓐᓄᑦ ᐃᒪᓐᓇ ᐅᖃᖅᓯᒪᓚᐅᖅᑐᖅ, “ᐊᑦᑕᓇᙱᑦᑐᑦ 

ᓴᓗᒪᔪᓪᓗ ᐃᒥᒐᒃᓴᐃᑦ ᓄᓇᑦᑎᓐᓂ ᓯᕗᓪᓕᐅᔾᔭᐅᓯᒪᔪᕉᖅ ᓄᓇᕗᑦ ᒐᕙᒪᒃᑯᓐᓄᑦ.   

 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑲᑐᔾᔨᖃᑎᒌᓐᓂᒃᑰᕈᑎᖃᖅᑐᑦ ᐸᕐᓇᐃᕙᓪᓕᐊᓪᓗᑎᒃ ᑎᑎᕋᐅᔭᖅᖢᑎᒃ 

ᓴᓇᓪᓗᑎᓪᓗ ᓄᑖᒥᒃ ᐃᒥᕐᒧᑦ ᓴᓗᒻᒪᖅᓴᐃᕕᒻᒥ. ᐱᖓᓱᓂᑦ ᓴᓇᓂᐊᖅᑐᑦ ᐃᒪᖃᐅᑎᖃᕐᕕᓐᓂ. ᐊᒻᒪ ᑖᒃᑯᐊ 

ᖁᐊᖅᔭᐃᑯᑎᖅᓯᒪᓂᐊᖅᑐᑦ ᐊᒻᒪᓗ ᖃᓄᐃᑦᑐᖃᑲᓪᓚᑉᐸᑦ ᓂᓪᓕᐊᔪᒃᓴᒥᑦ ᑕᐃᒪᐃᑦᑐᒥᒃ ᐱᓂᐊᕐᒥᔪᑦ. ᒪᓕᒃᖢᒋᑦ 

ᑲᓇᑕᒥ ᐃᒥᑦᑎᐊᕙᐃᑦ ᒪᓕᒐᖏᑦ.” 

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᖓᓕᕐᒪᖔᖅ ᑖᓐᓇ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᖕᓂ ᐱᔨᑦᓯᖅᑎᒃᑯᑦ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ.  

 

ᐄ’, ᓄᓇᓕᖕᓂ ᐱᔨᑦᑎᖅᑏᑦ ᑖᒃᑯᐊ ᐃᖅᑲᓇᐃᔭᖃᑎᒋᔭᕗᑦ ᐊᒻᒪᓗ ᐊᑦᑕᓇᙱᑦᑐᒥᒃ ᐃᒥᕐᒥᒃ ᓄᓇᓕᓕᒫᓂᒃ 

ᐱᑕᖃᖁᔨᔪᒍᑦ. ᒪᑭᒪᑦᑎᐊᖁᓪᓗᒋᑦ ᐊᑦᑕᓇᙱᑦᑐᒦᖁᓪᓗᒋᓪᓗ ᑖᓐᓇ ᓄᓇᕗᑦ ᒐᕙᒪᒃᑯᓐᓄᑦ ᓯᕗᓪᓕᐅᔾᔭᐅᓯᒪᔪᑦ.  

 

ᕼᐋᒻᒪᓚᒃᑯᑦ ᐃᖅᑲᓇᐃᔭᖃᑎᒋᔭᕗᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᓄᑖᙳᕆᐊᖅᑕᐅᖁᓪᓗᒋᑦ ᑕᐃᒃᑯᐊ 

ᐃᒥᓕᕆᔾᔪᑏᑦ. ᐊᒻᒪᓗ ᐄ’, ᐊᐅᓱᐃᑦᑐᖅ ᐱᔭᕇᖅᑕᐅᕙᓪᓕᐊᓯᔪᖅ 2027 ᐊᐅᔭᖓᓂᒃ ᐊᑐᖅᑕᐅᓯᒋᐊᕐᓂᐊᖅᑐᖅ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ. 

 

ᐊᐱᖅᑯᑦ 160 - 7(2): ᓇᖕᒥᓂᖃᓐᓂᕐᒧᑦ ᐱᖁᑎᓂᒃ ᑖᒃᓰᔭᐃᔾᔪᑎᓐ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᐅᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ ᐊᒻᒪᓗ ᓄᓇᒧᑦ ᑖᒃᓰᔭᐅᑎᓂᑦ ᐱᔾᔪᑎᖃᕐᓂᐊᖅᑐᖓ.  

 

2026-ᒥ ᑕᐃᒃᑯᐊ ᑎᓕᐅᕈᑏᑦ ᐊᑐᖅᖢᒋᑦ ᓄᓇᐃᑦ ᖃᐅᔨᓴᖅᑕᐅᓂᖏᑦ ᑖᒃᓰᔭᐃᑎᑦᑎᓂᕐᒧᓪᓗ ᐱᖁᔭᕐᔪᐊᖅ 

ᓴᖅᑭᑕᐅᓚᐅᖅᓯᒪᔪᑦ ᓰᑏᕝᕙᒥ.  

 

ᐊᒻᒪᓗ 2026-ᒥ ᓄᓇᕗᒻᒥ ᑖᒃᓰᔭᐅᑏᑦ ᓄᓇᕗᒻᒥ ᐋᖅᑭᑦᑕᐅᓯᒪᔪᑦ 6.5 ᒥᐅᓪᔅᓄᑦ.  

 

ᑖᓐᓇ ᓱᕐᕋᓚᐅᙱᑦᑐᑦ ᑕᐃᒪᙵᓂᑦ 2025-ᒥᓂᑦ.  

 

ᐅᖃᖅᑏ, ᑕᐃᒃᑯᐊ ᓇᖕᒥᓂᓖᑦ ᖁᕕᐊᓱᓐᓂᐊᖅᑐᒃᓴᐅᕗᑦ ᑖᒃᓰᔭᐅᑏᑦ ᓱᕐᕋᖏᒻᒪᑕ ᐊᑭᑦᑐᕆᐊᙱᒻᒪᑕᓗ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐊᑭᑦᑐᕆᐊᔾᔮᒋᒻᒪᖔᖓ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒪᐃᓐ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫ’ᓈᖅᖢᒍ ᐊᐱᖅᓱᖅᑐᖅ ᒪᓕᒐᓕᐅᖅᑎᐅᖃᑎᒐ.  

 

ᐊᔾᔨᒌᙱᑦᑐᓂᑦ ᕿᒥᕐᕈᓂᖃᑦᑕᕐᒪᑕ ᑮᓇᐅᔭᓕᕆᔨᒃᑯᑦ ᑕᒪᒃᑯᓂᖓ ᑖᒃᓰᔭᕈᑕᐅᓂᐊᖅᑐᓂᒃ ᐋᖅᑭᒃᓱᐃᓂᓘᓕᕌᖓᑕ. 

ᑮᓇᐅᔭᓕᐅᕆᐊᖃᕐᓂᖅ ᐃᒃᐱᒋᓪᓚᕆᑦᑕᕗᑦ ᐅᕙᑉᑎᓃᖓᖅᑐᓂᑦ ᓄᓇᕗᑦ ᐃᓗᐊᓂᖔᖅᑐᓂᒃ ᑮᓇᐅᔭᓂᑦ 

ᐃᑎᖅᑎᕆᔪᖅᑳᕆᐊᕋᓗᐊᕐᒪᑦ ᒐᕙᒪᑐᖃᒃᑯᓐᓄᑦ ᐃᓴᖅᓯᒪᑐᐃᓐᓇᐅᔭᐃᓐᓇᕐᓄᑕ ᐱᔭᕆᐊᖃᙱᓇᑦᑕ, ᖃᑉᓗᓈᑎᑐᑦ, 

own source revenues, ᑭᓯᐊᓂᑦᑕᐅᖅ ᑮᓇᐅᔭᓕᐅᕆᐊᖃᕐᓂᖅ ᑕᒪᓐᓇᐅᒐᓗᐊᖅᑎᓪᓗᒍ ᖃᓄᖅ 

ᐊᒃᑐᐃᓂᐊᕐᓂᖏᑦ ᑖᒃᑯᐊ ᑖᒃᓯ ᓄᓇᕗᒻᒥᐅᑕᕐᓂᑦ ᖃᓄᖅ ᐊᒃᑐᐃᔫᓪᓗᐊᕐᓂᖏᑦ ᐊᒃᓱᕈᖅᑎᑦᑎᔫᓪᓗᐊᕐᓂᕆᔭᖏᑦ. 

ᐊᔾᔨᒌᙱᑐᒃᑯᑦ ᐃᓱᒪᒃᓴᖅᓯᐅᕐᓂᖃᑦᑕᖅᖢᑕ ᐊᒻᒪ ᒥᓂᔅᑑᖃᑎᒌᑦ ᓂᕈᐊᓚᐅᖅᑳᖅᖢᑎᑦ ᑭᓯᐊᓂ ᑖᒃᑯᐊ 

ᐊᖏᖅᑕᐅᓕᓵᖁᖅᑐᑦ.  

 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ.  

 

2026-ᒥ ᑖᒃᓰᔭᐅᑎᑦ ᑎᓕᐅᕈᑎᖏᑦ ᐅᖃᖅᓯᒪᓚᐅᖅᑐᑦ ᐅᔭᕋᓐᓂᐊᕐᕖᑦ ᑖᒃᓰᔭᕐᓂᖏᑦ 16.36 ᒥᐅᓕᔅᖑᓚᐅᖅᑐᑦ 

18.24-ᒥᓕᐊᓐᖑᓕᖅᑐᑦ, 11%-ᒥ ᐊᑭᑦᑐᕆᐊᖅᑐᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᑭᓱᒥᒃ ᐱᔾᔪᖃᖅᖢᓂ ᑖᒃᑯᐊ ᐊᑭᑦᑐᕆᐊᖅᑕᐅᓚᐅᕐᒪᖔᑦ ᐊᒻᒪᓗ ᖃᔅᓯᓂ 

ᑮᓇᐅᔭᓂᑦ ᑖᒃᓰᔭᐅᑎᑎᒍᑦ ᑮᓇᐅᔭᓂᑦ ᐃᓯᕐᕕᐅᓂᐊᕐᒪᖔᖅ ᐅᔭᕋᓐᓂᐊᕐᕖᑦ ᑕᒪᑐᒪᓂ ᐊᕐᕌᒍᒥ ᐱᓪᓗᒋᑦ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᒪᕐᕈᐃᓕᖓᒻᒪᑦ, ᓇᓕᐊᑭᐊᖅ 

ᑭᐅᓂᐊᖅᐸᕋ.  

 

ᑲᑎᓕᒫᖅᑐᒋᑦ ᑕᐃᒃᑯᐊ ᓄᓇᒧᑦ ᑖᒃᓰᔭᐅᑏᑦ ᐊᑭᑦᑐᕆᐊᕈᓐᓇᖅᑐᑦ ᑭᓯᐊᓂ ᐊᒡᒍᑐᖅᓯᒪᔪᓂᑦ ᐱᓯᒪᙱᓐᓇᒪ 

ᓇᓪᓕᐊ ᐊᑭᑭᓐᓂᖅᐹᖑᒻᒪᖔᖅ ᐊᑭᑐᓂᖅᐹᖑᒻᒪᖔᕐᓘᓐᓃᑦ. ᐅᔭᕋᓐᓂᐊᕐᕖᑦ ᑕᐃᒃᑯᐊ ᑖᒃᓰᔭᐅᑎᒍᑦ 

ᑮᓇᐅᔭᓕᐅᕐᕕᒋᓂᐊᖅᑕᕗᑦ. ᑐᑭᓯᒃᑲᓐᓂᕈᒃᑭᑦ ᑕᐃᒃᑯᐊ ᐅᖃᐅᓯᕆᓛᖅᐸᒃᑲ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ ᒥᓂᔅᑕᒧᑦ.  

 

ᒥᓂᔅᑕ ᖃᐅᔨᒪᔪᖅ, ᓄᓇᕗᒻᒥ ᓄᓇᐃᑦ ᐊᒻᒪᓗ ᓄᓇᒦᖔᖅᑐᑦ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᓯᒪᔪᑦ ᔮᓐᓄᐊᕆ 

2024-ᒥ.  

 

ᐊᖏᕈᑏᑦ ᐃᓗᓕᖃᓚᐅᖅᑐᑦ ᓄᓇᐃᑦ ᑖᒃᓰᔭᐅᑎᖏᓐᓂ ᐊᒻᒪᓗ ᓄᓘᔮᓐᓂ ᐊᑮᑦᑐᖃᕐᓂᖏᓐᓂ ᑖᒃᓯᓄᑦ.  

 

ᑕᐃᒪᐃᓕᒐᒪ ᐅᓇ ᐅᖃᓕᒫᕐᓂᐊᕋᒃᑯ, “ᓄᓇᕗᑦ ᒐᕙᒪᒃᑯᑦ ᑐᙵᕕᒃᑯᓪᓗ ᓇᓗᓇᐃᖅᓯᕗᑦ ᐊᔾᔨᒌᙱᓐᓂᖃᕐᒪᑕ 

ᐋᖅᑭᒋᐊᖅᑕᐅᓚᐅᖅᑎᓪᓗᒍ ᑕᐃᓐᓇ ᓄᓇᐃᑦ ᖃᐅᔨᓴᖅᑕᐅᓂᖏᑦ ᑖᒃᓰᔭᐅᑎᓕᕆᓂᕐᒧᓪᓗ ᐱᖁᔭᕐᔪᐊᖅ. 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖅᑎᑕᐅᓚᐅᖅᖢᓂᓗ ᑖᓐᓇ ᒪᐃ 27, 2022-ᒥ. ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ ᑖᒃᑯᐊ 

ᐋᖅᑭᒋᐊᖁᓪᓗᒋᑦ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐊᑉᕌᒎ ᒪᕐᕉᒃ ᐊᓂᒍᖅᐸᑦ.”  

 

ᐅᖃᖅᑏ, ᐊᒃᑑᕝᕙ 2026-ᖑᓕᖅᑐᖅ.   

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑖᒃᑯᐊ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ)  

 

ᐊᕐᕌᒎᓐᓄᒃ ᒪᕐᕉᓐᓄᒃ ᐋᖅᑭᓯᒪᓚᐅᕐᒪᑕ ᐋᔩᖃᑎᒌᓐᓂᖅ ᑕᒪᓐᓇ ᐃᓱᓕᑦᑐᖅ.  

 

ᐊᒻᒪ ᑖᒃᑯᓂᖓ ᐊᖏᕈᑏᑦ ᒪᓕᒃᖢᒋᑦ ᓄᓇᕗᑦ ᑐᙵᕕᒃᑯᑦ, ᓄᓇᕗᑦ ᒐᕙᒪᒃᑯᓪᓗ ᐅᖃᓪᓚᖃᑎᒌᔅᓯᒪᔪᑦ ᓄᓇᕗᑦ 

ᑐᙵᕕᒃᑯᑦ ᐃᓱᒫᓘᑎᒋᔭᓂ ᐊᒻᒪᓗ ᑖᓐᓇ ᐱᔾᔪᑎᒋᓪᓗᒍ ᓄᓇᓂ ᖃᐅᔨᓴᐃᓂᖅ ᑖᒃᓰᔭᐅᑎᓪᓗ ᐱᖁᔭᕐᔪᐊᖓᓐᓂ.  

 

ᒪᑐᐃᖓᑦᑎᐊᖅᑐᒍᑦ ᐅᖃᓪᓚᖃᑎᒋᔭᐅᔪᒪᒐᑦᑕ ᑐᙵᕕᒃᑯᓐᓄᑦ ᐊᒻᒪ ᐹᑕ ᑖᒃᑯᐊ ᐋᖅᑭᒋᐊᕈᑏᑦ ᒫᓐᓇ 

ᐃᖅᑲᖅᑐᐃᕕᑦᑎᒎᖅᑎᑕᐅᔪᑦ ᐊᒻᒪᓗ ᑕᐃᒃᑯᐊ ᓄᑖᑦ ᐊᖏᕈᑏᑦ ᒪᓕᒃᖢᒋᑦ ᑖᓐᓇ ᐊᑕᓂᖃᙱᑦᑐᖅ 

ᐃᖅᑲᖅᑐᐃᕕᒃᑰᕈᑎᒋᔭᐅᔪᓂ.  

 

ᑖᒃᑯᐊ ᐹᑕ ᐊᖏᕈᑎᒋᔭᐅᓯᒪᔪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᒃ. 

 

ᐊᐱᖅᑯᑦ 161 - 7(2): ᑎᑭᕌᖅᐸᓕᖅᑐᓐ ᐋᓪᓕᒋᔭᑦ ᐆᒪᔪᑦ ᓄᓇᕘᒥ (ᑲᐅᑐᖅ) 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑯᐊ ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᑖᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒻᒥ ᑲᒪᔪᒃᓴᒫᙳᖅᓯᒪᒻᒪᑦ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᑕᒪᒃᑯᐊ ᓄᓇᕗᒻᒦᖔᙱᑦᑐᑦ ᐆᒪᔪᑦ ᐃᓯᖅᐸᓪᓕᐊᓂᖏᑦ.  

 

ᐅᖃᖅᑏ, ᓯᓚᓗ ᐊᓯᔾᔨᖅᐸᓪᓕᐊᕐᒪᑦ ᐊᒃᑐᐃᓂᖃᖅᑐᖅ ᐅᓪᓗᒥ ᐊᒻᒪᓗ ᒪᑯᐊ ᖁᐱᕐᕉᔪᐃᑦ ᐊᒃᓱᐊᓗᒃ 

ᐱᔭᕆᕐᓂᖏᔾᔪᑎᒋᔭᐅᔪᓐᓇᖅᑐᑎᑦ ᓄᓇᕗᑦ ᓄᓇᓕᖁᑎᖏᓐᓂ.  

 

ᐅᖃᖅᑏ, ᑯᒪᐃᑦ ᑕᒪᒃᑯᐊᓗ ᓴᖅᑭᐸᓪᓕᐊᑐᐃᓐᓇᖅᑐᑦ ᐃᓱᒫᓘᑎᒋᔭᐅᕙᓪᓕᐊᓪᓗᑎᓪᓗ.  

 

ᒥᓂᔅᑕᖃᐃ ᓇᓗᓇᖅᓯᔪᓐᓇᖅᐸ ᖃᓄᐃᑦᑐᓂᒃ ᖃᐅᔨᓴᐅᑎᓂᑦ ᓇᐅᑦᑎᖅᓲᑎᓂᓪᓗ ᐱᒋᐊᖅᑎᑦᑎᓯᒪᒻᒪᖔᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐱᓪᓗᒍ ᐊᒻᒪᓗ ᖁᐱᕐᕈᐃᑦ ᑕᒪᒃᑯᐊ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ 

ᓄᓇᕗᒻᒧᐊᖅᐸᓪᓕᐊᔪᑦ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓄ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᕗᕋᐃᔭᓐ ᑯᓄ: ᖁᔭᓐᓇᒦᒃ, ᒪᓕᒐᓕᐅᖅᑎ, ᑖᔅᓱᒥᖓ ᐊᐱᖅᑯᑎᓐᓂ.  

 

ᑕᒪᓐᓇ ᐊᕙᑎᓕᕆᓂᖅ ᐊᔾᔨᒋᑦᑎᐊᖏᒻᒪᑦ, ᑖᒃᑯᐊ ᐃᒡᓗᒥᐅᑕᐃᑦ, ᐃᒡᓘᑉ ᐃᓗᐊᓃᑦᑐᑦ, ᐊᕙᑎᓕᕆᔨᒃᑯᓐᓂᒃ 

ᑲᒪᒋᔭᐅᖃᑦᑕᖏᒃᖢᑎᒃ. ᑕᐃᒪᓐᓇ ᑖᓐᓇᐅᔪᖅ ᑭᐅᔪᓐᓇᙱᒃᖢᒍ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᑲᐅᑐᒃ.  

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ)  

 

ᑖᒃᑯᐊ ᒥᓂᔅᑕᐅᑉ ᐱᓕᕆᕝᕕᖓᓄᑦ ᓴᖅᑭᑕᐅᓚᐅᖅᑐᑦ ᐃᒪᐃᓕᖓᔪᑦ: “ᑕᒪᒃᑯᐊ ᖁᐱᕐᕈᐃᑦ ᐃᓄᐃᑦ 

ᖃᓄᐃᑉᐸᓪᓕᐊᓂᖏᑦᑎᒎᖅᖢᑎᑦ ᑎᑭᑉᐸᓪᓕᐊᖃᑦᑕᖅᑐᑦ, ᓲᕐᓗ ᐅᒥᐊᕐᔪᐊᒃᑯᑦ, ᐅᖓᓯᒃᓯᕙᓪᓕᐊᑐᐃᓐᓇᐅᖅᐳᑦ ... 

ᐊᒻᒪ ᑖᓐᓇ ᑎᑭᒐᕐᓂᙱᒻᒪᑦ ᓄᓇᕗᑦ ᐊᒻᒪ ᐊᖅᑯᑎᕐᔪᐊᖃᐅᙱᒃᖢᓂᓗ ᐊᒻᒪᓗ ᕿᐅᓇᕐᓂᖓᓄᑦ ᑕᐃᒃᑯᐊ 

ᐆᒪᐃᓐᓇᕈᓐᓇᙱᒻᒪᑕ ᖁᐱᕐᕈᑦ ᑕᒪᐅᙵᐸᓪᓕᐊᔪᑦ. ᑕᐃᒪᐃᒃᑲᓗᐊᖅᑎᓪᓗᒍ, ᓯᓚ ᐊᓯᔾᔨᐸᓪᓕᐊᒻᒪᑦ ᑕᒫᓂ 

ᐆᒪᔪᓐᓇᖅᓯᔪᑦ ᑕᐃᒃᑯᐊ ᒫᓂᒥᐅᑕᐅᙱᑦᑐᑦ ᖁᐱᕐᕈᑦ ᐊᒻᒪᓗ ᑕᒪᐅᙵᐸᓪᓕᐊᔪᑦ ᐅᓄᖅᓯᕙᓪᓕᐊᑎᓪᓗᒋᑦ. 

ᑕᒪᒃᑯᐊ ᖁᐱᕐᕈᐃᑦ ᐆᒪᐃᓐᓇᕈᓐᓇᖅᓯᔪᑦ ᑕᒫᓂ.” 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᒫᓐᓇ ᐱᓕᕆᕕᐊ ᐃᖅᑲᓇᐃᔭᖃᑎᖃᕐᒪᖔᖅ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐊᓯᖏᓐᓂ ᑕᒪᓐᓇ ᑲᒪᒋᔭᐅᖁᓪᓗᒍ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᑯᓄ.  

 

ᐊᖓᔪᖅᑳᖅ ᕗᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᓐᓄᑦ.  

 

ᐊᕙᑎᓕᕆᔨᒃᑯᑦ ᐱᓕᕆᐊᒃᓴᕆᒪᕆᖃᑦᑕᖅᑐᐃᑦ ᑖᒃᑯᐊ ᖃᐅᔨᓴᕐᓂᕐᓗ ᖃᐅᔨᓴᖅᑕᐅᕙᓪᓕᐊᕙᒃᖢᑎᑦ ᐱᓗᐊᖅᑐᒥ 

ᑕᒪᒃᑯᐊ ᐅᔭᕋᓐᓂᕐᓂᕈᔪᒻᒧᑦ ᐅᒥᐊᕐᔪᐊᒃᑰᕐᓂᖅ ᑕᒪᒃᑯᐊ ᓄᓇᓕᒻᒧᐊᖅᐸᓪᓕᐊᔪᑦ ᖃᐅᔨᓴᖅᑕᐅᑦᑎᐊᖃᑦᑕᖅᖢᑎᑦ. 

ᑕᒪᓐᓇ ᑭᓯᐊᓂ ᐃᒡᓘᑉ ᐃᓗᐊᓂ, ᐃᒡᓖᑦ ᑯᒪᒃᑖᖃᑦᑕᕐᓂᖏᓐᓄᑦ. ᑎᑎᕋᖅᓯᒪᔪᖃᙱᒻᒪᑦ ᑕᒪᓐᓇ 

ᖃᐅᔨᒪᔭᐅᑦᑎᐊᖏᒃᖢᓂᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑲᒪᒋᔭᐅᓂᖅᓴᐅᖃᑦᑕᖅᑐᖢᑎᑦ ᑕᒪᒃᑯᐊ ᐃᒡᓘᑉ 

ᐃᓗᐊᓄᑦ ᐃᓄᐃᑦ ᓇᒃᓴᖃᑦᑕᖅᑕᖏᑦ ᓄᓇᕗᒻᒨᖅᑕᐅᕙᓪᓕᐊᓲᑦ ᑕᒪᒃᑯᓂᖓ ᑲᒪᒋᔭᐅᓂᖅᓱᖃᑦᑕᕐᒪᑕ.  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑲᐅᑐᒃ.  

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ)  

 

ᐅᖃᖅᑏ, ᓰᑏᕝᕙ 15, 2026-ᖑᑎᓪᓗᒍ, ᐃᒡᓗᓕᕆᔨᕐᔪᐊᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᒐᒃᓴᓂᑦ 

ᓴᖅᑭᑦᑎᓚᐅᖅᓯᒪᔪᑦ ᐃᒪᐃᓕᖓᒧᓂᑦ: “ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᖏᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᑲᒪᒋᑦᑕᐅᑎᒋᖁᓪᓗᒋᑦ ᑯᒪᐃᑦ ᐃᒡᓕᕐᒦᖃᑦᑕᖅᑐᑦ ᐱᓪᓗᒋᑦ. ᐅᖃᐅᓯᕆᔭᐅᑐᐊᖅᐸᑕ 

ᖃᐅᔨᓴᕈᓐᓇᖅᑐᒍᑦ ᓴᓗᒻᒪᖅᓴᕐᓗᑎᒃᑯᓪᓗ ᐅᓄᖅᓯᓗᐊᓚᐅᙱᓐᓂᖏᓐᓂ ... ᐊᖏᕐᕋᓂ, ᓯᓂᒃᑕᕐᕕᓐᓂ, 

ᐃᓕᓐᓂᐊᕐᕕᒻᒥ ᑎᑎᕋᕐᕕᒻᒥᓗ ᑕᒪᒃᑯᐊ ᑕᒪᒃᑯᐊ ᑯᒪᐃᑦ ᑕᑯᔭᐅᖃᑦᑕᖅᑐᑦ…”  

 

ᐊᒻᒪᓗ ᑲᑐᔾᔭᐅᓗᑎᒃ ᑖᒃᑯᐊ ᑲᒪᒋᔭᐅᔭᕆᐊᓖᑦ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ, ᓂᕈᐊᖅᑕᐅᕕᓐᓂ ᐃᓕᓐᓂᐊᕐᕕᖕᓂ ᐱᑕᖃᓚᐅᖅᑐᖅ, ᐃᓲᒫᓘᑎᒋᔭᐅᓚᐅᖅᖢᓂᓗ ᑕᒪᓐᓇ 

ᒪᓕᒐᓕᐅᖅᑎᐅᖃᑎᓐᓄᑦ ᓯᓂᒃᑕᕐᕕᖕᓂ ᑯᒪᒃᑕᖃᕐᒪᑦ ᐃᒡᓕᕐᒦᖃᑦᑕᖅᑐᑦ ᑕᒪᒃᑯᓄᖓᓗ ᑐᔪᕐᒥᔪᓅᖅᑲᖅᖢᑎ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐃᒡᓗᓕᕆᔨᕐᔪᐊᒃᑯᓪᓗ, ᑲᑎᒪᔨᕋᓛᑯᓗᖕᓂ 

ᓴᖅᑭᑦᑎᔭᕆᐊᓖᑦ, ᑕᒪᒃᑯᐊ ᑯᒪᐃᑦ ᓄᓇᕗᒻᒧᑦ ᐃᓯᖅᐸᓪᓕᐊᓂᖏᑦ ᑲᒪᒋᔭᐅᑦᑕᐅᑎᒋᔪᓐᓇᕐᓂᐊᕐᒪᑕ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᕗᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ.  

 

ᑖᒃᑯᐊ climate change secretariat ᐱᓕᕆᖃᑎᖃᖃᑦᑕᐃᓐᓇᖅᑐᑦ ᑖᒃᑯᓂᖓ ᐊᓯᖏᓐᓄᑦ ᒐᕙᒪᒃᑯᑦ 

ᐊᐅᓚᓂᖏᑕ ᐱᓕᕆᖃᑦᑕᖅᑕᖏᓐᓄᑦ, ᓲᕐᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᓯᖏᓐᓄᓪᓗ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᒃᑯᑦ.  

ᐱᓕᕆᐊᕆᔭᐅᕙᓪᓕᐊᓕᓵᕐᒪᑕ ᑕᒪᒃᑯᐊ ᖁᐱᕐᕈᕈᔪᐃᑦ ᑎᑭᑉᐸᓪᓕᐊᖃᑦᑕᖅᑐᑦ.  

 

ᐊᒻᒪ ᖃᐅᔨᒪᑦᑎᐊᖅᐳᖓ ᐃᓄᐃᑦ ᐅᖃᐅᓯᕆᖃᑦᑕᖅᑕᖏᓐᓂᑦ ᐊᔾᔨᒌᙱᑦᑐᕈᓘᔭᐃᑦ ᑎᑭᑉᐸᓪᓕᐊᓕᕐᒪᑕ 

ᓄᓇᕗᒻᒧᑦ.  

ᑕᒪᓐᓇ ᑐᓴᐅᒪᔭᐅᔪᖅ ᐊᕙᑎᓕᕆᔨᒃᑯᓐᓂᑦ, ᑕᒪᒃᑯᐊ ᐱᓕᕆᖃᑎᒌᓐᓇᕐᓂᐊᖅᑕᕗᑦ ᑕᒪᓐᓇ ᐊᓯᔾᔨᖅᐸᓪᓕᐊᓂᖓ 

ᓯᓚᐅᑉ ᓄᑖᙳᖅᐸᓪᓕᐊᒻᒪᑦ ᐊᒻᒪ ᐅᖅᑰᓯᕙᓪᓕᐊᓪᓗᓂ.  

 

ᑕᒪᒃᑯᐊ ᓄᓇᕗᒻᒧᐊᖅᐸᓪᓕᐊᔪᐃᑦ ᓄᑖᖑᔪᑦ ᖃᓄᐃᑦᑐᑐᐃᓐᓇᐃᑦ ᖁᐱᕐᕉᖏᖦᖤᕋᓗᐊᖅᐸᑕ, ᓲᕐᓗ ᑖᒃᑯᐊ ᑲᔪᐃᑦ 

ᓇᓄᐃᑦ, ᐊᒃᖤᐃᑦ ᐅᓄᖅᓯᕙᓪᓕᐊᓕᕐᒥᒻᒪᑕ ᖃᐅᔨᓴᖅᑕᐅᑦᑎᐊᕆᓪᓗᑎᑦ. ᑕᒪᒃᑯᐊ ᐱᓕᕇᓐᓇᕐᓂᐊᖅᑕᕗᑦ, ᐊᒻᒪᓗ 

ᓴᖅᑭᑉᐸᓪᓕᐊᔪᑦ ᑕᐃᒃᑯᓄᖓ ᑭᓇᒃᑯᑐᐃᓐᓇᕐᓄᑦ ᐃᖅᑲᓇᐃᔭᖃᖅᑎᒋᓂᐊᖅᖢᑎᒍᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ.  

 

ᐊᐱᖅᑯᑦ 162 - 7(2): ᐊᑭᓕᒃᓴᒧᑦ ᐃᓱᖃᓐᓂᕗᑦ ᓄᓇᕘᒥ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᒃᑯᓐᓄᑦ ᐊᐱᖅᑯᑎᒐ ᐅᓪᓗᒥ, ᑖᒃᑯᐊ ᐊᑭᓕᔅᓴᓄᑦ 

ᑭᓪᓕᒋᔭᐅᔪᑦ ᓄᓇᕗᒻᒥ.  

 

ᒥᓂᔅᑕ ᖃᐅᔨᒪᒻᒪᑦ, ᑕᖅᑭᕆᓚᐅᖅᑕᑎᓐᓂ ᐱᒋᐊᓕᓵᖅᑎᓪᓗᒍᐃᓛᒃ ᔫᑳᓐᒥ ᐊᑭᓕᑦᓴᓕᐅᕈᓐᓇᕐᓂᖓ $1.2-ᐱᓕᐊᓐ 

ᑮᓇᐅᔭᑦ, $3-ᐱᓕᐊᓐᒨᕈᓐᓇᓚᐅᖅᑐᑦ ᐊᖏᓂᖅᓴᒥᒃ ᐊᑐᖅᑐᐊᕈᓐᓇᓕᖁᓪᓗᒋᑦ.  

 

ᑭᙳᖅᑕᕗᑦ ᓄᓇᕗᒻᒥ ᓴᓇᒋᐊᓕᓐᓄᑦ ᐊᖏᔫᕗᖅ, ᒫᓐᓇᐅᔪᕐᓗ ᐊᑐᓪᓗᐊᖏᑦᓱᑎᒍᑦ ᐊᑐᖅᑐᐊᕈᓐᓇᖅᑕᕗᑦ. ᒫᓐᓇ 

ᐊᒻᒪᓗ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓪᓗᑎᑦ ᓱᒃᑲᓕᔪᒥᒃ, ᐱᔭᕆᐊᖃᓪᓚᕆᓕᖅᑐᑎᓪᓗ.  

 

ᐊᑭᑐᔫᑎᓄᑦ ᐊᕐᕌᒎᓛᖅᑐᖅ ᒥᑭᓪᓕᒋᐊᓚᐅᖅᑐᖅ ᐊᕐᕌᒍᒋᔭᑦᑎᓐᓂ ᐱᒋᐊᖅᖢᒍ, ᒫᓐᓇ 

ᑮᓇᐅᔭᖅᑐᓪᓗᐊᕐᓂᖅᓴᐅᓕᕋᓗᐊᕋᑦᑕ, ᐊᑭᑦᑐᓗᐊᓚᐅᙱᓐᓂᖏᓐᓂᑦ ᑭᓱᑐᐃᓐᓇᐃᑦ.  

 

ᒥᓂᔅᑕᐅᔪᖅ ᑐᔅᓯᕋᕐᓂᐊᖅᐳᖅ ᐅᓄᖅᓯᒋᐊᖅᑕᐅᔪᓐᓇᕋᔭᖁᓪᓗᒋᑦ ᐊᑭᓕᔅᓴᓕᐅᕐᓂᖅᓴᐅᒍᓐᓇᖁᓪᓗᑕ 

ᐱᓕᕆᐊᔅᓴᖃᕐᓂᖅᓴᐅᓕᕐᓂᐊᕐᒪᑦ ᓄᓇᓕᓐᓂ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪᑦᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᐊᐱᕆᒻᒪᑦ.  

 

ᑖᒃᑯᐊ ᐅᓂᒃᑳᕆᓵᖅᑕᖏᑦ ᔫᑳᓐᒥᑦ ᐅᖁᐊᓯᖃᕐᒪᑦ, ᖃᐅᔨᒪᒍᓐᓇᖅᓯᓚᐅᕐᒥᒐᒃᑯᒃ, ᓯᕗᓕᖅᑎ ᑎᒃᓯᑦ, 

ᑕᑯᔪᒥᓇᓚᐅᖅᓱᓂᓗ ᐱᓕᕆᐊᕆᓯᒪᔭᖏᑦ ᑖᕙᓂ ᐅᐊᓕᓂᖅᐸᓯᕐᒥ.  

 

ᓄᓇᕗᒻᒥ ᑭᓪᓕᒋᔭᕗᑦ ᐊᑐᖅᑐᐊᕐᓂᕐᒧᑦ ᐱᕕᖄᕐᔪᒻᒥᔪᒍᑦ ᐊᑐᖅᑐᐊᕈᓐᓇᖅᑕᑎᓐᓂᒃ, ᐅᓄᖅᓯᒋᐊᖅᑕᐅᓚᐅᖅᓯᒪᒻᒪᑦ 

2025-2026-ᒥ $300-ᒥᓕᐊᓐ ᑮᓇᐅᔭᓂ, ᑕᕝᕙ $750-ᒥᓕᐊᓐᓂᒃ, $1.05-ᐱᓕᐊᓐᖏᓐᓃᒍᓐᓇᖅᓯᓚᐅᖅᐳᖅ 

ᐊᑐᖅᑐᐊᕈᓐᓇᖅᑕᑦᑕ ᑭᓪᓕᖓ.   

 

ᐊᐱᖅᑯᑎᐊᓄᓪᓕ ᑮᓇᐅᔭᖅᑐᒃᑲᓐᓂᕆᐊᖃᕐᓂᑦᑎᓐᓂ ᓴᓇᒋᐊᖃᖅᑐᓂ ᐊᖏᖃᑎᖃᓪᓚᕆᑦᑐᖓ, 

ᐊᒥᒐᖅᑐᒻᒪᕆᐅᒻᒪᑕ ᑭᓱᓄᑦ ᐊᑐᕆᐊᓖᑦ ᐃᒥᖅᑕᕈᑎᓄᑦ, ᐃᑯᒻᒪᖅᑯᑎᓯᐅᑎᓄᑦ, ᑭᓱᓄᑦ ᒥᑦᑕᕐᕖᑦ, ᑕᕆᐅᕐᒧᓪᓗ 

ᐊᑐᖅᑐᓄᑦ. ᐄ’, ᐱᔭᕆᐊᖃᓪᓚᕆᑦᑐᑦᑕᐅᖅ ᑕᕝᕙᐅᒐᓗᐊᑦ.  

 

ᑭᓯᐊᓂᑦᑕᐅᖅ ᐱᒋᐊᓪᓚᕝᕕᖃᓪᓗᐊᙱᒃᑭᓪᓗᑕ ᓴᓇᔪᓐᓇᓪᓚᑦᑖᖅᑐᑦ ᐊᒥᓲᑎᒋᓂᖏᑦ, ᑮᓇᐅᔭᐃᓪᓗ 

ᐊᑐᖅᑕᐅᕙᑦᑐᑦ ᐊᑭᑐᔫᑎᓄᑦ ᖃᓄᖅ ᐋᖅᑭᒍᑎᐅᕙᒻᒪᑕ ᖃᑦᓯᑦ ᓴᓇᔭᐅᔪᓐᓇᕆᐊᖏᓐᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᐲᑕᓴᑦ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ.  

 

ᐃᓱᒪᒋᓪᓗᒍ ᐱᓇᓲᑎᐅᔪᓐᓇᖅᑐᑦ ᐊᑐᐃᓐᓇᐅᓕᕌᖓᑕ ᐱᒻᒪᕆᐅᑎᓄᑦ ᐱᓕᕆᐊᒃᓴᓄᑦ ᑲᒻᐸᓃᑦ ᑕᐃᒪᐃᑦᑐᓐᓇᖅᑐᑦ 

ᓇᓂᔭᐅᔪᓐᓇᓲᖑᔪᑦ, ᓲᕐᓗ, ᑕᒪᒃᑯᐊ ᓈᓚᕝᕕᐅᕙᑦᑐᒥᓃᑦ ᓴᓇᔭᐅᓯᒪᓂᑰᔪᑦ ᐊᓛᔅᑲᒥ, ᐊᑯᑭᑦᑐᓄᑦ 50 ᒪᐃᔪᓪᓂᒃ 

ᐊᑯᓐᓂᖃᐅᖅᓱᑎᑦ ᐅᑭᐅᒃ ᒪᕐᕉᓐᓄᑦ ᓴᓇᔭᐅᒐᓱᓐᓂᑯᑦ.  

 

ᐊᑐᐃᓐᓇᐅᓯᑲᐅᑎᒋᓪᓗᑎ ᓴᓇᔪᓐᓇᖅᑐᐃᑦ ᑲᒻᐸᓂᐅᔪᑦ, ᑖᓐᓇ ᐆᑦᑑᑎᑦᓯᐊᕙᐅᖅᑰᕐᒪᑦ ᐱᒻᒪᕇᑦ ᐱᒋᐊᕐᓂᖏᓐᓂ 

ᐃᓱᐊᓄᑦ ᐱᓕᕆᐊᖑᓚᐅᖅᑐᕕᓃᑦ. ᐊᐱᖅᑯᑎᒋᓕᖅᐸᕋ, ᒥᓂᔅᑕ ᐊᖏᕈᑎᖃᖅᐸ ᑕᒪᒃᑯᐊ 

ᐊᑭᑦᑐᖅᐸᓪᓕᐊᑦᓴᐃᓐᓇᓚᖓᑎᓪᓗᒋᑦ ᐊᑭᑐᔪᑦ ᓴᓇᒋᐊᓖᑦ ᐱᕙᓪᓕᐊᓂᖏᑦᑕᐅᖅ ᓄᓇᕐᔪᐊᕐᒥ ᖃᓄᖅ 

ᐊᓯᔾᔨᑲᐅᑎᒋᔪᓐᓇᕐᒥᒻᒪᑕ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 

 

ᐄ’, ᐅᓄᖅᓯᒋᐊᖅᓯᒪᓪᓚᕆᒻᒪᑕ ᐊᑭᒋᔭᐅᕙᑦᑐᑦ ᐃᓪᓗᓕᐅᕐᓂᕐᒧᑦ ᓄᓇᕗᒻᒥ, ᐅᑭᐅᑦ ᖁᓖᑦ ᐅᑎᕋᔭᕈᑦᑕ ᐃᓚᖏᑦ 

ᓴᓇᔭᐅᕙᓚᐅᖅᓯᒪᔪᑦ ᐊᑭᑭᑦᑐᑯᓘᖅᑰᔨᓕᕐᒪᑕ ᐅᓪᓗᒥ ᐊᓪᓛᑦ, ᐊᖏᖃᑎᒋᓪᓗᒍ.  

 

ᑭᓯᐊᓂᑦᑕᐅᖅ ᑮᓇᐅᔭᓕᕆᒐᑦᑕᐃᓛᒃ, ᐊᑭᓕᔅᓴᖃᕐᓂᖅᓴᐅᒍᕕᑦ ᒪᑯᐊ ᕿᑐᕐᖏᐅᕈᑎᐊᓗᐃᑦ 

ᐊᑭᓕᕆᐊᖃᒃᑲᓐᓂᖅᑐᑦ ᐊᖏᓪᓕᒋᐊᓲᖑᒻᒪᑕ.  



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓪᓕᓕᐊᕆᓯᒪᔭᕗᑦ ᐊᑐᖅᑐᐊᕈᓐᓇᖅᑕᑎᓐᓂ ᐊᑭᓕᕆᐊᖃᓲᖑᒻᒥᒐᑦᑎᒍᑦ ᐊᑐᖅᑐᐊᖅᑕᐅᓂᖓ, ᐊᖏᓂᖅᓴᒥᒃ 

ᐊᑐᖅᑐᐊᕈᑦ ᐅᓄᖅᓯᒋᐊᕈᑎᐅᓚᖓᒻᒥᒻᒪᑦ.  

 

ᐊᐃᕙᔾᔮᖏᑦᑐᖓᓕ ᑕᒪᒃᑯᐊ ᐱᒋᐊᖃᓪᓚᕆᑦᑐᑦ ᓴᓇᒋᐊᓖᑦ ᓄᓇᕘᓕᒫᕐᒥ ᐱᒻᒪᑦ ᐊᖏᖃᑎᒋᓪᓚᕆᑉᐸᕋ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒪᓕᒐᓕᐅᖅᑎ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ.  

 

ᒥᓂᔅᑕ ᐊᖏᖃᑎᖃᖅᓯᒪᒻᒪᑦ ᐊᑭᑐᔫᑎᓄᑦ ᐊᑭᑦᑐᖅᐸᓪᓕᐊᒻᒪᑕ ᐊᒻᒪᓗ ᐊᖏᖅᓯᒪᓪᓗᓂ ᓯᕗᓕᐅᖅᑎᖏᑦ 

ᓯᕗᓪᓕᐅᔾᔭᖏᓐᓄᑦ ᓯᕗᒧᐊᕆᐊᓖᓪᓗ ᐊᑭᑐᔫᑏᑦ ᐊᑭᑐᓗᐊᙱᔾᔫᒥᒐᔭᖁᓪᓗᒋᑦ, ᐱᐅᖅᓱᐊᑐᐃᓐᓇᖁᓇᑕ ᒐᕙᒪᓂᒃ 

ᒐᕙᒪᒃᑯᑦ ᑭᓯᐊᓂ ᑕᒪᒃᑯᐊ ᕿᓚᒥᐅᓂᖅᓴᐅᔾᔫᒥᔪᑦ ᓴᓇᒋᐊᓖᑦ ᓄᓇᓕᓐᓂ ᐱᙳᖅᑎᑕᐅᖃᑦᑕᓕᖁᓪᓗᒋᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ)  

 

ᐅᖃᕈᓐᓇᖅᐳᖓ ᐊᑭᑐᔫᑎᓄᑦ ᓴᓇᒋᐊᓖᓪᓗ ᐱᖁᑏᑦ ᑕᐅᑐᓪᓗᐊᖅᑕᐅᓯᒪᒻᒪᑦ ᐅᖃᖃᑎᒌᑦᑎᓪᓗᑕ ᐅᕙᒍᑦ 

ᓯᕗᓕᖅᑎᐅᖃᑎᒃᑲᓗ ᐃᓕᓐᓂᐊᖅᑐᓕᕆᔨᒃᑯᓐᓃᑉᐸ ᒥᓂᔅᑕᖓᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑦ, 

ᐃᓪᓗᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᓪᓗ ᑕᕝᕙᓃᙱᒃᑲᓗᐊᖅᖢᑎ. 

ᐱᔭᕆᐊᖃᓪᓚᕆᒻᒥᒻᒪᑕ ᐱᔭᕆᑐᓪᓚᕆᒻᒪᑦ ᓇᓪᓕᐊᑦ ᐱᓕᕆᐊᖑᖅᑳᑦᓴᕆᐊᖃᕐᒪᖔᑦ ᓴᓇᔭᐅᖅᑳᕆᐊᖃᕐᒪᖔᑦ.  

 

ᑕᑯᒐᔭᕈᑦᓯᐅᒃ ᐃᑯᒻᒪᖅᑯᑎᑦᓯᐊᕚᓗᐃᑦ ᐃᖃᓗᑦᑑᑦᓯᐊᕐᒥ, ᑖᓐᓇ ᓯᕗᓪᓕᐅᔾᔭᐅᓯᒪᒻᒪᑦ ᐱᔭᕆᐊᖃᓪᓚᕆᑦᑐᓂᑦ, 

ᓱᕋᐃᔭᓪᓚᕆᓕᓚᐅᕐᒪᑦ ᐱᑐᖃᐅᓗᐊᒧᑦ ᓯᕗᓂᐊᓂ ᐃᑯᒻᒪᖅᑯᑎᖃᕐᕕᒃ.  

 

ᑕᑯᒐᔭᕈᕕᐅᓪᓗ ᐱᔭᕆᐊᓖᑦ ᐊᔾᔨᒌᙱᑦᑐᓪᓗ ᐱᔭᕆᐊᓖᑦ, ᐊᑦᑕᕐᓇᑦᑕᐃᓕᒋᐊᖃᕐᓃᓪᓗ ᑕᑯᓪᓗᑎᒍᑦ 

ᐱᔭᕆᐊᖃᓪᓚᕆᓐᓂᖏᑦᑕᐅᖅ ᒪᓕᑦᑐᑦ ᐊᒻᒪ ᐱᔪᓐᓇᖅᓯᔾᔫᒥᒍᑎᖃᓕᕈᑦᑕ ᐊᑭᑐᔫᑏᑦ ᐃᑲᓂ 

ᐱᔪᒫᕐᓂᐊᖅᓯᒪᓂᖅᓴᐃᑦ ᐱᒻᒪᕆᐅᓂᖏᓐᓂᓪᓗ ᐱᒃᑲᓐᓂᕋᔭᕐᒪᑕ.  

 

ᑭᓱᒥᒃ ᐊᖏᕈᑎᖃᔾᔮᖏᑦᑐᖓ ᑕᕝᕙᓂ, ᐄ’, ᐊᑭᑐᔫᑎᓄᑦ ᐱᖁᑎᓕᐊᖑᔭᕆᐊᓖᑦ ᑕᐅᑐᓪᓗᐊᑕᖅᑕᕋᓗᐊᕗᑦ ᐅᕙᒍᑦ 

ᓯᕗᓕᖅᑎᐅᔪᒍᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᐊᐱᖅᑯᑦ 163 - 7(2): ᑭᒃᑯᓕᒫᓄᑦ ᐅᓗᕆᐋᓇᑦᑕᐃᓕᒪᔾᔪᑎᓐ ᐸᖕᓂᖅᑑᕐᒥ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᖃᙳᓱᑦᑐᖓ ᒥᓂᔅᑕᒧᑦ ᒪᓕᒐᓕᕆᓂᕐᒧᑦ, ᐱᔾᔪᑎᖃᖅᑐᖅ 

ᐃᓱᒫᓘᑏᑦ ᐸᓐᓂᖅᑑᕐᒥᐅᑦ ᐃᓄᖏᓐᓄᑦ.  

ᑕᐃᒪ ᒥᓂᔅᑕ ᖃᐅᔨᒪᒻᒪᑦ, ᐱᓇᓱᐊᕈᓯᐅᓚᐅᖅᑐᒥᒃ ᒪᓕᒐᓕᐅᖅᑏᑦ ᐃᔅᓯᕙᑎᓪᓗᒋᑦ ᑕᕝᕙᓂ ᓴᖅᑮᓚᐅᕋᒪ 

ᐃᓱᒫᓘᑎᒥᒃ, ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖃᖅᑎᓪᓗᒋᑦ. ᑖᓐᓇ ᐱᔾᔪᑎᒋᓪᓗᒍ, ᐸᓐᓂᖅᑑᕐᒥ ᐸᓖᓯᒃᑯᑦ, 

ᐳᑭᖅᑕᓕᒃᑯᑦ ᐅᓂᒃᑳᓕᐊᕆᖃᑦᑕᖅᑕᖓ ᑕᖅᑭᑕᒫᖅ ᐃᓱᖃᖅᑐᖅ ᑕᕝᕗᖓ ᓰᑏᕝᕙ 2026.  

 

ᐅᖃᖅᑎᑦᑎᔩ, ᐱᓇᓱᐊᕈᓯᐅᓚᐅᖅᑐᒥᒃ ᑕᕝᕙᓂ ᐃᓪᓗᒥ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᕐᕕᒋᔭᖓᓂ ᓴᖅᑮᓚᐅᕋᒪ 

ᑖᓐᓇ ᐱᔾᔪᑎᒋᓪᓗᒍ ᖁᑭᐅᑎᑦ, ᖁᑭᐅᑎᑦ ᐊᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᑕᕝᕙᓂᑦᑕᐅᖅ ᐸᓐᓂᖅᑑᕐᒥᑦ. ᐊᒻᒪᓗ 

ᑖᓐᓇ ᐃᓱᒫᓗᓇᓪᓚᕆᑦᑐᓂᑦ ᓴᖅᑮᓯᒪᒻᒪᑦ, ᐸᓐᓂᖅᑑᕐᒥᐅᑦ ᑕᕝᕙᓂᓕ ᐊᑦᑕᓇᖅᑐᒦᓪᓚᕆᔅᓯᒪᔪᔪᑦ, ᑕᒪᓐᓇ 

ᐱᔾᔪᑎᒋᓪᓗᒍ.  

 

ᐊᒻᒪ ᑖᓐᓇ ᐅᓂᒃᑳᓕᐊᖓᑦ ᐸᓖᓯᒃᑯᑦ ᐊᔾᔨᒌᙱᑦᑐᓂᒃ ᐊᑦᑐᐃᓯᒪᒻᒪᑦ.  

 

ᐅᖃᖅᑎᑦᑎᔩ, ᖁᑭᐅᑎᓕᕆᑦᑎᐊᕐᓂᕐᒧᑦ ᓄᓇᕘᒥ, ᖁᑭᐅᑎᓕᕆᑦᑎᐊᕐᓂᖅ ᑕᒪᓐᓇ ᓴᖅᑭᖅᑕᐅᖃᑦᑕᖅᓯᒪᓂᕆᔭᖓ 

ᐃᑲᔫᑎᖃᖅᓯᒪᔪᖅ, ᐱᕚᓪᓕᕈᑕᐅᓯᒪᔪᖅ ᑕᒪᒃᑯᓄᖓ ᖁᑭᐅᑎᓂᒃ ᖃᓄᖅ ᐊᑐᑦᑎᐊᕆᐊᖃᕐᓂᕐᒧᑦ ᓄᓇᕘᒥ.  

 

ᐅᖃᖅᑎᑦᑎᔩ, ᑖᓐᓇ ᑐᓴᕋᔅᓴᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᔪᖅ ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ, ᓇᓗᓇᐃᖅᓯᓯᒪᒻᒪᑦ 

ᐅᖃᕐᓗᒍ: (ᑐᓵᔨᑎᒎᓕᖅᑐᖅ) “ᐱᕕᐊᓪᓕᐊᑦᓴᐃᓐᓇᖅᐳᖅ ᐅᔾᔨᖅᑐᔾᔫᒥᖁᔨᓪᓗᑎᑦ ᐊᑦᑕᓇᑦᑕᐃᓕᓂᕐᒥᒃ, 

ᐱᖃᓯᐅᑦᑐᒋᑦ ᐱᓯᒪᑦᓯᓂᖅ ᑎᒍᓯᓂᕐᓗ ᓚᐃᓴᓐᓯᑖᕐᓂᕐᓗ ᖁᑭᐅᑎᑖᕈᓐᓇᐅᑎᒥᒃ. ᖃᐅᔨᒪᒋᐊᕐᓂᕐᒧᑦ ᐊᒻᒪᓗ 

ᖃᓄᐃᓕᐅᕐᓂᒃᑯᑦ ᑐᓴᐅᒪᑎᑦᑎᖃᑦᑕᕐᓂᒃᑯᑦ ᓄᓇᓕᓐᓂ.”  

 

ᒥᓂᔅᑕ ᐅᖃᕈᓐᓇᖅᐹ, ᐸᕐᓇᔅᓯᒪᒻᒪᖔᑕ ᐱᓯᒪᑦᓯᓂᕐᒧᑦ ᓚᐃᓴᓐᓯᑖᕐᓂᕐᒧᑦ ᐊᑦᑕᓇᑦᑕᐃᓕᓂᕐᒧᓪᓗ ᖁᑭᐅᑎᓂᒃ, 

ᐱᓕᕆᐊᖑᓯᒪᒻᒪᖔᑕ ᐸᓐᓂᖅᑑᕐᒥ ᐊᒻᒪᓗ ᑕᐃᒪᐃᙱᑉᐸᑦ ᖃᖓᒃᑯᑦ ᑕᐃᒪᐃᑦᑐᖃᕈᒫᖅᐸ? 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑕ, Hᐃᒃᔅ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐊᐱᖅᑯᑎᒃ ᓈᒻᒪᓈᖅᖢᓂ, ᐃᖅᑲᐅᒪᔪᔅᓴᐅᕗᖅ ᒪᓕᒐᓕᐅᖅᑎ ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ 

ᐃᓕᓴᐃᓂᖅ ᐃᓕᓴᐃᕙᑦᑐᓂ ᖁᑭᐅᓯᓕᕆᓂᕐᒧᑦ ᐊᑦᑕᓇᑦᑕᐃᓕᓂᕐᒧᑦ.  

 

ᐅᓄᖅᓯᒋᐊᒃᑲᓐᓂᕈᑎᑦ ᐃᓕᓐᓂᐊᖅᓯᒪᔪᑦ ᓄᓇᕘᒥ, ᐅᓄᕐᓂᖅᓴᐃᑦ ᐃᓕᓴᐅᑕᐅᒍᓐᓇᓕᕋᔭᕐᖓᑕ ᓄᓇᓕᓐᓂ.  

 

ᐊᐱᖅᑯᑎᖓᓄᑦ ᓄᕕᐱᕆᒥ ᑕᐃᒪ ᑲᑎᖃᑎᖃᓛᕋᒪ ᐸᓐᓂᖅᑑᖅ ᑕᑯᙱᓇᒃᑯᒃ, ᐅᑎᕐᕕᒋᓂᐊᖅᐸᒃᑲ 

ᐱᓕᕆᔨᖃᑎᒃᑲ ᐊᕐᕌᒍᖅ ᓄᑖᕐᒥ ᖃᖓᒃᑯᑦ ᐱᒋᐊᕈᒫᕐᒪᖔᑕ ᐃᓕᓴᐃᓂᕐᒥᒃ ᐸᓐᓂᖅᑑᕐᒥ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ.  

 

ᑕᐃᒪ, ᐃᓛᒃ, ᑕᒪᓐᓇ ᐱᓕᕆᐊᖑᐃᓐᓇᖃᑦᑕᖅᓯᒪᒻᒪᑦ ᒪᓕᒐᓕᕆᔨᒃᑯᓐᓄᑦ. ᒪᐃ 31, 2023, ᑖᒃᑯᐊ 2022 

ᑕᕝᕗᖓ ᑎᑭᐅᒪᓪᓗᒍ 2025, ᓄᓇᕗᒻᒥ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᓄᓇᕗᒻᒥ ᐳᑭᖅᑕᓕᒃᑯᑦ 

ᐸᓖᓯᒃᑯᑦ ᐊᖏᔪᖅᑳᖓᑦ ᓇᓗᓇᐃᖅᓯᓚᐅᖅᓯᒪᒻᒪᑕ ᐸᕐᓇᐅᑎᖓᓂᒃ ᑲᑐᔾᔭᐅᔪᖅ ᑐᑭᒧᐊᑦᑎᑦᑎᓂᕐᒧᑦ ᐅᓂᒃᑳᓂᒃ 

ᐅᓇ ᑕᑯᖅᑯᑎᒋᔭᕋ ᑕᕝᕙᓂ ᑕᕝᕙ ᑖᓐᓇ ᓇᓗᓇᐃᕋᓱᐊᖅᑕᕋ ᑖᓐᓇ.  

ᑕᕝᕗᖓ ᐃᓪᓗᒧᑦ ᓴᖅᑭᑕᐅᓯᒪᓂᑯ. ᑖᓐᓇᑦᑕᐅᖅ ᖃᓄᖅᑑᕈᑕᐅᔪᒫᕐᓂᐊᖅᑐᖅ ᓇᓗᓇᐃᖅᓯᓯᒪᒻᒪᑦ ᑕᕝᕙᓂ. 

ᐅᖃᓕᒫᕐᓗᒍ “ᑖᓐᓇ ᐃᒥᐊᓗᒃ ᐊᑦᑐᐃᓯᒪᓂᖅᐹᖑᖃᑕᐅᒻᒪᑦ ᑕᒪᒃᑯᓄᖓ ᐱᕋᔭᓐᓂᐅᔪᓄᑦ, ᐱᕋᔭᓐᓂᐅᖃᑦᑕᖅᑐᓄᑦ 

ᐊᒻᒪ ᐅᖄᓚᐅᑕᐅᖃᑦᑕᓂᖅᐹᖑᓪᓗᓂ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐸᓖᓯᒃᑯᑦ ᐊᖏᖅᓯᒪᑦᑎᐊᕐᓂᖓ 

ᑕᒪᓐᓇ ᑲᒪᒋᔭᐅᔪᒪᓪᓗᓂ ᐱᔾᔪᑎᒋᓪᓗᒍᖃᐃ ᐅᓗᕆᐊᓇᕐᓂᖓ ᐊᒻᒪᓗ ᑖᒃᑯᐊ ᐱᕋᔭᓕᕆᖃᑦᑕᖅᑐᐃᑦ 

ᐱᕋᔭᓐᓂᐅᖃᑦᑕᖅᑐᐃᑦ ᐃᓚᖃᕐᖓᑕ ᑖᒃᑯᓂᖓ ᐃᒥᐊᓗᓐᓂᒃ ᓂᐅᕕᐊᔅᓴᖃᖃᑦᑕᕐᓂᖅ ᐱᖁᔭᕐᒥᒃ ᓯᖁᒥᑦᑎ 

ᓂᐅᕕᐊᔅᓴᖃᕐᓂᖅ ᐊᒻᒪᓗ ᑕᒪᒃᑯᓂᖓ ᓴᙱᔪᓂᒃ ᐋᙵᔮᕐᓇᖅᑐᓂᒃ ᑕᒫᓂ ᓄᓇᕗᑉ ᓄᓇᓕᖏᓐᓂ.” 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ, ᐸᓐᓂᖅᑑᖅ ᓄᓇᓕᐅᕗᖅ ᐃᒥᐊᓗᖃᕆᐊᖃᙱᖦᖢᓂ. 

(ᑐᓵᔨᑎᒎᕈᓐᓃᖅᑐᖅ) ᐃᒥᐊᓗᖃᕆᐊᖃᙱᓐᓂᖅ ᐸᓖᓯᒃᑯᑦ ᐸᓐᓂᖅᑑᒥ ᐅᖄᓚᕕᐅᓯᒪᕗᑦ ᐃᒥᐊᓗᒃ ᐱᔾᔪᑎᒋᓪᓗᒍ 

700−ᓚᐃᕋᓪᓗᐊᖅᑐᒥ ᑕᒫᓂ ᐊᕐᕌᒍᒥ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᐅᒋᐊᖅᓯᒪᒻᒪᖔᑕ ᐱᓕᕆᕝᕕᖓᓂ ᐃᓚᒋᓪᓗᒋᑦ ᐸᓖᓯᒃᑯᑦ 

ᐸᓐᓂᖅᑑᒥ ᑕᒪᒃᑯᐊ ᐃᒥᐊᓗᑦ ᐱᔭᕆᐊᖃᙱᑦᑐᑦ ᐸᓐᓂᖅᑑᒧᑦ ᐃᓯᖅᑕᐅᖃᑦᑕᖁᓇᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨ ᐊᐱᖅᓱᕐᒪᑦ ᐊᒃᓱᐊᓗᒃ 

ᐊᐱᖅᑯᑎᑦᑎᐊᕚᓗᖕᓂᒃ ᓇᓕᖅᑯᑦᑎᐊᖅᑐᓂᐅᓪᓗ, ᑖᓐᓇ ᒪᓕᒐᓕᐅᖅᑎᑉ ᓴᖅᑭᖃᑦᑕᖅᓯᒪᔭᖓ ᑲᑎᒪᕐᔪᐊᕐᓂᐅᑉ 

ᓯᓚᑖᒍᑦ ᐊᒻᒪᓗᑦᑕᐅᖅ ᐃᒥᐊᓗᖃᕆᐊᖃᙱᑦᑐᓪᓗ ᓄᓇᓖᑦ ᐸᓖᓯᒃᑯᑑᙱᑦᑐᖅ ᐱᓕᕆᐊᒃᓴᖃᕐᒪᑕ; 

ᓄᓇᖃᑦᑐᕐᓗᑦᑕᐅᖅ, ᕼᐋᒻᒪᓚᒃᑯᓐᓄᓪᓗ ᐃᖅᑲᓇᐃᔭᖅᑏᑦ, ᐃᓕᓐᓂᐊᕐᕖᓪᓗ.  

 

ᑖᒃᑯᐊ ᓄᑖᒥᒃ ᐸᓖᓯᖃᓕᖅᑎᓪᓗᒋᑦ, ᐊᖓᔪᖅᑳᖃᓕᖅᑎᓪᓗᒋᑦ, ᐸᖕᓂᖅᑑᕐᒥ ᐸᓖᓯᒃᑯᑦ ᓄᑖᖑᖕᒪᑦ ᐊᒃᓱᐊᓗᒃ 

ᐱᓕᕆᑦᑎᐊᖅᓯᒪᓕᕐᒪᑦ ᐃᑲᔪᕋᓱᖦᖢᓂ ᓲᕐᓗᒃ ᓄᓇᓕᖕᓂ, ᐃᖅᑲᖅᑐᐃᔨᕋᓛᓂ, ᕼᐋᒻᒪᓚᒃᑯᓐᓄᓪᓗ.  

ᐅᖃᖃᑎᖃᖃᑦᑕᖅᓯᒪᓪᓗᓂ ᐃᓕᓐᓂᐊᕐᕕᐊᓗᖕᒥ ᐊᒻᒪᓗᑦᑕᐅᖅ ᐊᑯᓐᓂᖅᓱᖅᑐᒥᒃ ᐃᓕᓐᓂᐊᖅᑎᓂᒃ, 

ᐃᑲᔪᖃᑦᑕᖅᑐᖅ ᐃᓄᖕᓂᒃ ᐃᓕᓴᖅᓯᖁᓪᓗᒋᑦ ᐸᓖᓯᒃᑯᑦ ᑕᐃᑲᓃᓐᓂᖓᑕ ᓇᓛᒎᖅᑐᒃᑯᑦ 

ᐅᖃᖃᑎᖃᕆᐊᖅᑐᕈᓐᓇᕐᒪᑕ. ᑕᒪᒃᑯᓂᖓᓗ ᐱᓕᕆᖃᑎᖃᕐᓗᑎᑦ. ᑕᒪᒃᑯᓂᖓ ᓇᓛᒎᙱᑦᑐᓂᒃ.  

 

ᐃᓕᓴᖅᓯᔪᓐᓇᕐᒥᒐᑦᑕ ᑖᒃᑯᐊ ᓄᓇᓕᓕᒫᑦᑎᐊᑦ ᐃᑲᔪᖃᑎᒌᔭᕆᐊᖃᕐᒪᑕ ᑕᐃᒪᓐᓇ ᐱᖃᑦᑕᖁᓇᒋᑦ ᖃᐅᔨᒪᖕᒪᑕ 

ᓄᓇᓕᖕᓂ ᑭᓇᒃᑯᑦ ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᕐᒪᑕ. ᐸᓖᓯᒃᑯᑦᑕᐅᖅ ᖃᐅᔨᒪᖃᑦᑕᕆᐊᓖᑦ. ᑭᓯᐊᓂ, 

ᑐᓴᒐᒃᓴᓂᒃ ᐱᔭᕆᐊᖃᕐᒪᑕ ᐃᓯᕈᓐᓇᐅᑎᓂᒃ ᐸᓖᓯᒃᑯᑦ ᐱᔪᓐᓇᕆᐊᖃᕐᒪᑕ ᓯᖁᒥᑦᑎᔪᓂᒃ ᐱᖁᔭᕐᔪᐊᓂᒃ 

ᐃᖅᑲᖅᑐᒐᒃᓴᙳᖅᑎᑕᐅᖁᓪᓗᒋᑦ. ᐸᓯᔭᒃᓴᐅᖕᒪᑕ ᓱᒋᐊᖅᑕᐅᔪᓐᓇᕐᓗᑎᒡᓗ ᐱᕋᔭᖕᓂᖏᖕᓂᒃ.  

 

ᓄᓇᖃᖅᑐᓪᓗ ᐃᓇᒃᐸᒃᑲ ᑎᓕᐅᖅᐸᒃᑲ ᑕᒪᒃᑯᓂᖓ ᐱᓕᕆᖃᑦᑕᖁᓪᓗᒋᑦ ᐸᓖᓯᒃᑯᓐᓄᓪᓗ ᐅᖃᖃᑦᑕᖁᓪᓗᒋᑦ. 

ᖃᐅᔨᓴᐃᔪᓐᓇᕐᓂᐊᕐᒪᑕ ᐱᔭᕐᓂᙱᑦᑑᒐᓗᐊᖅ ᓄᓇᓕᖕᓂ ᒥᑭᑦᑑᑎᓂᒃ ᐃᓚᖃᐅᖅᖢᑕ, ᐱᖃᓐᓇᕆᔭᖃᐅᖅᖢᑕᓗ. 

ᑕᐃᒫᒃ ᑭᓯᐊᓂ ᐋᓐᓂᖅᓯᓂᖏᖕᓂᒃ ᐃᒥᐊᓗᒃ ᓄᓇᑦᑎᓐᓂ ᑕᑯᓐᓇᕆᐊᖃᕋᑦᑕ. 

 

ᖁᔭᒋᑦᑎᐊᖅᐸᕋ ᑲᑎᒪᔨ ᑖᔅᓱᒥᖓ ᐅᖃᐅᓯᖃᕐᒪᑦ. ᓇᐃᓈᕐᓗᒋᑦ ᑭᒡᒍᓯᒐ ᐅᖃᖅᑏ, ᓄᑖᖅ ᐊᖓᔪᖅᑳᖅ ᐸᓖᓯᒃᑯᑦ 

ᑕᐃᑲᓃᓕᖅᑎᓪᓗᒍ ᓄᓇᖃᖅᑐᓂᒃ ᐱᓕᕆᖃᑎᖃᖅᑐᖅ ᐊᖓᔪᖅᑳᖃᕐᕕᖓᓂᒡᓗ ᐃᖃᓗᖕᓂ. ᑕᐃᒃᑯᓂᖓ 

ᐊᖑᓯᔪᒪᓪᓗᑎᒃ ᐱᕋᔭᖦᖢᑎᑦ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ.  

 

ᑕᐃᒪᐃᓛᒃ ᑖᒃᑯᐊ ᐸᓖᓯᒃᑯᑦ ᐅᓂᒃᑳᕆᓯᒪᔭᖏᑦ ᐱᓇᓱᐊᕈᓯᐅᓚᐅᖅᑐᒥ ᓴᖅᑭᑦᑕᔪᒐᒃᑭᑦ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑕᐃᒪᐃᒍᓐᓇᖁᓪᓗᒋᑦ ᐃᓱᒪᒋᕙᒃᑲ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᑲᐅᒐᒃᑭᑦ ᑕᐃᒃᑯᐊ ᖁᑭᐅᑎᓕᕆᔅᓯᐊᕐᓂᖅ ᑕᕝᕙᓂ ᖃᓄᖅᑑᕈᑎᒥ ᐱᑕᖃᑦᑕᖅᑯᖅ ᑖᒃᑯᓇᓂ 

ᒪᓕᒐᓕᕆᔨᒃᑯᓐᓂ.  ᐃᓚᒋᔭᐅᓯᒪᑦᑎᐊᖅᑐᑦ ᐊᒻᒪᓗ ᑖᓐᓇ ᑲᑐᔾᔭᐅᓪᓗᓂ ᖃᓄᖅ ᐋᖅᑭᒋᐊᕈᑎᔅᓴᒥᒃ ᐸᕐᓇᐅᑎ 

2022-2025-ᒧᑦ ᑎᑭᐅᒪᔪᖅ ᑖᓐᓇ ᓄᓇᕗᑦ ᒐᕙᒪᒃᑯᓪᓗ ᓴᖅᑭᖅᓯᒪᒻᒥᔭᖓ. ᖃᓄᖅᑑᕈᑎᔅᓴᖅᑕᓕᒃ ᑕᕝᕙᓂ.  

 

ᐊᒻᒪᓗ ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᕆᓗᖃᓯᐅᑎᙳᓱᑦᑕᕋ ᑎᑎᖅᑲᓂᐊᕐᕕᓕᕆᔨᒃᑯᑦ ᑲᓇᑕᒥ ᓴᖅᑮᓯᒪᒻᒪᑕ 

ᓄᓇᖃᖅᑳᖅᑐᒥᓂᕐᓄᑦ ᐅᑭᐅᖅᑕᖅᑐᒥᐅᓄᓪᓗ ᐸᕐᓇᐅᑎᒥ. (ᑐᓵᔨᑎᒎᓕᖅᑐᖅ) ᓴᖅᑭᑦᑎᓚᐅᕐᒪᑕ 

ᓄᓇᖃᖅᑳᖅᓯᒪᔪᓂᒃ ᐸᕐᓇᐅᑎᓕᐅᖅᓯᒪᖕᒪᑕ. (ᑐᓵᔨᑎᒎᕈᓐᓃᖅᑐᖅ) 2020 ᓄᕖᕝᕙ 20, 2020. 

 

>>ᐃᓪᓚᖅᑐᖅ 

 

ᐃᓚᖓᑦ ᐄ’, ᖁᔭᓐᓇᒦᒃ ᒥᓂᔅᑕ ᑭᐅᕋᑖᕐᖓᑦ. ᑖᒃᑯᐊ ᐸᕐᓇᐅᑕᐅᓯᒪᔪᑦ ᐅᖃᓕᒫᕐᓗᒋᑦ (ᑐᓵᔨᑎᒎᓕᖅᑐᖅ) 

“ᐱᓕᕆᖃᑎᖃᖅᖢᑎᒃ ᓄᓇᓕᖕᓂ ᓯᕗᓕᖅᑎᐅᔪᓂᒃ ᓄᓇᖃᖅᑳᖅᓯᒪᔪᓂᒃ ᐸᓖᓯᖃᕐᓂᕐᒧᑦ ᑲᓇᑕᒥ 

ᑎᑎᖅᑲᓐᓂᐊᕐᕕᒃᑯᑦ ᓴᙱᑦᑎᒋᐊᖅᓯᓂᐊᖅᐳᑦ ᐱᓕᕆᔭᖏᖕᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᖕᓂᒃ ᐅᑭᐅᖅᑕᖅᑐᒥ 

ᐱᔨᔅᓯᕈᒪᓪᓗᑎᒃ ᐊᑦᑕᕐᓇᙱᑦᑐᒃᑯᑦ.  

 

ᐱᖃᓯᐅᔾᔨᓯᒪᕗᑦ ᐃᖅᑲᓇᐃᔭᖃᑎᒌᒡᓗᑎᑦ ᑕᒪᒃᑯᓂᖓ ᑎᑎᖅᑲᑎᒍᑦ ᑎᑎᖅᑲᕐᓂᐊᕐᕕᑎᒍᑦ 

ᐊᐅᓪᓚᖅᑎᒋᐊᑐᙱᑦᑐᓂᒃ ᓲᕐᓗᒃ ᐃᒥᐊᓗᖕᓂᒃ ᐊᒻᒪ ᐋᙵᔮᕐᓇᖅᑐᓂᒃ ᓄᓇᓕᖕᓄᑦ ᐃᓯᖃᑦᑕᖅᑐᓂᒃ 

ᓯᖁᒻᒥᑕᐅᓪᓗᑎᑦ ᐱᖁᔭᐃᑦ.” 

 

(ᑐᓵᔨᑎᒎᕈᓐᓃᖅᑐᖅ) ᐸᓐᓂᖅᑑᕐᒥ ᐸᓖᓯᒃᑯᑦ ᐅᓂᒃᑳᓕᐊᕆᓯᒪᔭᖓ ᑖᓐᓇ ᐱᒻᒪᕆᐅᔫᔮᖅᑐᒍᓕ, ᑐᑭᓯᐅᒪᒐᒃᑯᑦ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᒪᓕᒐᕐᓂᒃ ᓯᖁᒥᑦᑎᔪᐃᑦ ᐋᙵᔮᕐᓇᖅᑐᐃᑦ ᓄᓇᓕᓐᓂ. ᐸᓐᓂᖅᑑᒥ 345 ᒍᕌᒻᔅ 

(ᑐᓵᔨᑎᒎᓕᖅᑐᖅ) ᐋᙵᔮᕐᓇᖅᑐᑦ ᐱᔭᐅᓚᐅᖅᓯᒪᖕᒪᑕ ᐋᒡᒌᓯ 2026-ᖑᑎᓪᓗᒍ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ ᐱᓕᕆᐊᖃᓕᕐᒪᖔᑕ ᐱᓕᕆᕕᖓᑦ? ᐃᖅᑲᓇᐃᔭᖃᑎᒋᔭᐅᒡᓗᑎᑦ ᐸᓖᓯᒃᑯᑦ 

ᑎᑎᖅᑲᕐᓂᐊᕐᕕᒃᑯᓪᓗ ᑲᓇᑕᒥ ᓇᓗᓇᐃᖅᓯᖁᓪᓗᒋᑦ ᓄᖅᑲᖅᑎᑕᐅᖃᑦᑕᖁᓪᓗᒋᑦ ᐱᖁᔭᓂᒃ ᓯᖁᒥᑦᑎᒡᓗᑎᒃ 

ᓂᐅᕐᕈᑎᒃᓴᐅᔪᓂᒃ ᐸᖕᓂᖅᑑᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ.  

 

ᑖᒃᑯᐊ ᑲᑎᒪᔩᑦ ᑖᒃᑯᓂᙵᑦ ᑭᐅᓚᐅᙱᓐᓂᓐᓂ ᓇᓗᓇᐃᖅᓯᔪᒪᓪᓗᖓ ᐅᖃᖃᑎᒋᓪᓗᑎᒍᑦ 

ᐊᑦᑕᕐᓇᕐᔭᐃᖅᓯᒪᓂᕐᒧᑦ ᖁᑭᐅᑎᓂᒃ ᐃᓕᓐᓂᐊᖅᑎᑦᑎᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᓗᐊᒍᑦ ᐃᑭᐊᖅᑭᕕᖓᒍᑦ 

ᑐᒃᓯᕋᕈᓐᓇᖅᑐᑦ ᑕᐃᒪᓐᓇ ᐃᓕᓐᓂᐊᖅᑎᑕᐅᔪᒪᓗᑎᒃ ᖁᑭᐅᓯᕆᓂᕐᒥ. ᐅᖃᕐᕕᒋᔭᐃᓐᓇᕆᕙᓯ ᑕᐃᒪᓐᓇ 

ᓄᓇᖅᑯᑎᒋᔭᓯ ᑕᐃᒪᓐᓇ ᖁᑭᐅᓯᕆᓂᕐᒥᒃ ᐊᑦᑕᕐᓇᕐᔭᐃᖅᓯᒪᓂᕐᒥᒃ ᐃᓕᓐᓂᐊᖅᑎᑕᐅᔪᓐᓇᖅᑐᑦ ᕿᓚᒻᒥᐅᓂᖅᓴᒃᑯᑦ 

ᑕᐃᑰᓇ ᑕᑕᑎᕆᔪᓐᓇᖅᑐᑦ.  

 

ᑭᐅᓗᒍ ᐊᐱᖅᑯᑎᖓᓄᑦ, ᐊᒃᓱᐊᓗᒃ ᖁᔭᓕᑦᑎᐊᖅᑐᖓ ᑖᔅᓱᒥᖓ ᐅᖃᐅᓯᕆᖃᑦᑕᖅᓯᒪᒐᒪ ᑲᓇᑕᒥ 

ᐊᑦᑕᕐᓇᕐᔭᐃᖅᓯᒪᓂᕐᒧᑦ ᒥᓂᔅᑕᖓᖕᓄᑦ, ᒥᓂᔅᑕ ᐊᓇᓐᑕᓴᖓᕆ ᑎᓯᐱᕆᐅᑎᓪᓗᒍᓗ ᐃᖃᓗᒃᑑᑦᓯᐊᕐᒧᐊᖁᓚᐅᕋᒃᑯ 

ᓯᕗᒧᐊᑦᑎᐊᓚᐅᖅᑐᒍᑦ ᔭᓗᓇᐃᕝ−ᑰᓚᐅᖅᓯᒪᒐᑦᑕ.  

 

ᐃᓚᖏᑦ ᐅᖃᖃᑎᒋᖃᑦᑕᖅᓯᒪᔭᕋ ᒥᓂᔅᑕ ᐊᓴᓐᑕᓴᖓᕆ ᑲᓇᑕᒥ ᑎᑎᖅᑲᕐᓂᐊᕐᕕᓕᕆᔨᒃᑯᑦ 

ᐃᓚᐅᓂᖅᓴᐅᖁᓪᓗᒋᑦ ᖃᐅᔨᓴᐃᓂᕐᒥᒃ ᐃᓕᓴᖅᓯᓂᕐᒥᓪᓗ ᓇᒃᓯᐅᑎᔭᐅᔪᓂᒃ ᑕᒪᒃᑯᓂᖓ ᐋᙵᔮᕐᓇᖅᑐᖃᕐᒪᖔᑖ, 

ᐸᓖᓯᒃᑯᓐᓄᑦ ᐅᖄᓚᔪᓐᓇᖅᑐᑦ ᐃᓯᕈᓐᓇᐅᑎᑖᕈᓐᓇᕐᒪᑕ ᐸᓖᓯᒃᑯᑦ ᖃᐅᔨᓴᐃᔾᔪᑎᒃᓴᓂᒃ ᑲᓇᑕᐅᑉ ᐃᓗᐊᓂ. ᑖᒃᑯᐊ 

ᓴᖅᑭᑕᐅᕋᑖᖅᑯᖅᑐᑦ ᒐᕙᒪᒃᑯᓐᓂ ᒐᕙᒪᑐᖃᒃᑯᓐᓂ ᐅᑭᐊᒃᓵᖅ.  

ᐅᖃᖅᑏ, ᐃᓕᓴᖅᓯᔭᕆᐊᖃᕋᑦᑎᒍᑦ ᑖᒃᑯᐊ ᐅᖃᐅᓯᕆᔭᐅᑎᓪᓗᒋᑦ ᒐᕙᒪᑐᖃᒃᑯᓐᓂ. ᑲᔪᖏᖅᓴᐃᖁᓪᓗᑕ ᓄᓇᕗᑦ 

ᐃᓱᒪᒋᔭᖏᑦ ᐊᑐᕈᒪᔭᖏᖕᓂᒃ ᑎᓕᐅᕆᔪᒪᖁᓪᓗᑕ ᑎᓕᐅᕐᓗᑕ ᑎᑎᖅᑲᕐᓂᐊᕐᕕᓕᕆᔨᒃᑯᑦ ᖃᐅᔨᓴᐃᖃᑦᑕᖁᓪᓗᒋᑦ.  

 

ᐃᓚᖓᑦ ᒫᓐᓇ ᐃᖅᑲᓇᐃᔭᖅᑐᖅ ᒪᓐᑐᕆᐊᓪ−ᒥ ᖃᐅᔨᓴᐃᖃᑦᑕᖅᑐᖅ ᓄᓇᕗᒻᒨᙵᐅᔪᓂᒃ ᐊᖅᑯᓵᖅᐸᓪᓕᐊᔪᓂᒃ 

ᑭᓯᐊᓂ ᐊᒥᒐᓗᐊᕐᒪᑦ. ᑕᐃᒃᑯᐊ ᑎᑎᖅᑲᕐᓂᐊᕐᕖᑦ ᐊᐅᓪᓚᖅᑎᑦᑎᕙᑦᑐᑦ ᐅᑭᐅᖅᑕᖅᑐᒧᑦ ᓄᓇᕗᒻᒧ.  

 

ᑕᐃᒃᑯᐊ ᒪᓕᒐᖅᑎᒍᑦ ᐊᔪᙱᑎᑕᐅᔭᕆᐊᖃᕐᒪᑕ ᕿᓂᕈᓐᓇᖅᑎᑕᐅᔭᕆᐊᖃᕐᒪᑕ ᑕᐃᒪᐃᑦᑐᓂᒃ 

ᑐᑭᒧᐊᑦᑎᑕᐅᓗᑎᒡᓗ ᐸᓖᓯᒃᑯᑦ ᐃᖅᑲᓇᐃᔭᖃᑎᒋᔭᐅᓗᑎᒃ. ᑕᐃᒪᓐᓇ ᐱᓕᕆᔭᐅᔪᓐᓇᖅᑐᑦ ᒪᓕᒐᐃᓪᓗ 

ᒪᓕᑦᑕᐅᑦᑎᐊᕐᓗᑎᑦ ᐊᑕᐅᑦᑎᒃᑯᑦ, ᑕᐃᒃᑯᐊ ᐃᖅᑲᖅᑐᒐᒃᓴᙳᖅᑎᑕᐅᒍᓐᓇᕐᒪᑕ ᐱᕋᔭᒃᓯᒪᔪᑦ.  

 

ᑕᐃᒪᓐᓇ ᑲᔪᓯᑎᑦᑎᔪᒪᓪᓗᖓ ᑕᒪᑐᒥᖓ ᑲᑎᒪᔨᐅᑉ ᐅᖃᐅᓯᕆᔭᖓ ᐅᖃᐅᓯᖅ ᐊᓇᓐᑕᓴᖓᕆ ᑕᐃᓐᓇ 

ᐅᖃᖃᑎᒋᓯᒪᓕᓚᐅᕋᒃᑯ ᒥᓂᔅᑕ ᑖᒃᑯᐊ ᐃᓚᒋᔭᖓᑦ ᑕᒪᑐᒧᖓ ᐅᖃᐅᓯᕆᖃᑦᑕᖅᑕᕗᑦ.  

 

ᐊᒻᒪ ᐆᑦᑐᖃᑦᑕᖅᓯᒪᒐᑦᑕ ᖃᐅᔨᓴᐃᓪᓗᑕ ᑎᑎᖅᑲᓐᓂᐊᕐᕕᑎᒍᑦ ᑕᐃᒃᑯᐊ ᐅᓄᑲᓪᓚᑦᑐᑦ ᐊᖑᓐᓂᒃ 

ᐊᖑᓯᓚᐅᖅᑐᒍᑦ ᓄᓇᕗᒻᒧᙵᐅᑎᑕᐅᔪᓂᒃ. ᑖᓐᓇ ᐃᓕᓴᕆᑦᓯᐊᖅᑕᕗᑦ, ᒐᕙᒪᑐᖃᒃᑯᓐᓂᒡᓗ ᐸᓖᓯᒃᑯᑦ 

ᐃᑲᔪᖅᑐᐃᖁᓪᓗᒍ ᑕᒪᑐᒥᖓ ᐋᖅᑭᒃᓯᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᐃᖃᓗᒃ. 

 

ᐊᐱᖅᑯᑦ 164 - 7(2): ᐱᓕᕆᐊᖏᓄᑦ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᑎᒥᖓᑕ (ᐃᖃᓗᒃ) 

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ. ᕿᓯᓕᒻᒥᓕ ᐅᓕᑲᑖᖅᑎᑕᐅᔭᕆᐊᖃᓕᕋᒪ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᑖᒃᑯᓂᖓ ᒥᓂᔅᑕᖓᖕᓄᑦ ᑲᒪᔪᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᒥᓂᔅᑕ ᖃᐅᔨᒪᖕᒪᑦ, ᓴᓂᑭᓗᐊᖅ ᐃᒡᓗᑭᒃᓴᖅᑐᒻᒪᕆᐅᓕᕐᒪᑕ. ᐅᖃᖅᑏ, ᐃᓕᓴᖅᓯᕗᖓ ᐃᓘᓐᓇᖏᑦ ᓄᓇᕗᒻᒥᐅᑦ 

ᑕᐃᒪᓐᓇᐃᑦᑐᐃᓐᓇᐅᓕᕐᒪᑕ ᓄᓇᕗᒻᒥ ᓄᓇᓕᐅᔪᐃᑦ ᐃᓗᑭᒃᓴᖅᑐᐃᓐᓇᐅᓕᕐᒪᑕ. ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᖅᓯᒪᖕᒪᑕ ᐃᖅᑲᓇᐃᔭᕐᒪᑕ ᐃᒡᓗᓕᐅᖁᓪᓗᒋᑦ ᓄᑖᓂᒃ 

ᐃᒡᓗᓕᐅᕐᓂᐊᕐᒪᑕᒎᖅ ᓄᓇᓕᖕᓂ. ᑐᑭᓯᔪᖓ ᐃᒡᓗᓕᐅᕐᓂᖅ ᓱᒃᑲᐃᑦᑐᒻᒪᕆᐅᑲᑕᖕᒪᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑕ ᐃᒡᓗᓕᐊᕆᔭᐅᓇᓱᒃᑐᑦ ᓄᑖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᐊᐱᕆᖕᒪᑦ ᑲᑎᒪᔨ.  

 

ᒫᓐᓇᐅᔪᖅ ᓴᓂᑭᓗᐊᕐᒥ 8−ᖑᔪᑦ ᐃᒡᓗᐃᑦ ᓴᓇᔭᐅᔪᑦ ᐊᔾᔨᒌᙱᑦᑐᑦ ᐱᔭᕇᖅᑕᐅᕙᓪᓕᐊᓂᕆᔭᖏᑦ. ᓯᕗᓪᓕᖅ  

8−ᖑᔪᑦ ᑖᒃᑯᐊ ᐊᔾᔨᒌᙱᑦᑐᑦ ᑲᑎᙵᐅᖅᑐᑦ ᐃᒡᓗᐃᑦ. ᑳᓐᑐᕌᒃᑦ−ᑕᐅᓯᒪᔪᑦ ᖄᒃᑲᓐᓂᐊᒍᑦ ᑳᓐᑐᕌᒃᑦ−ᑕᐅᓯᒪᖕᒪᑕ. 

 

ᐊᒻᒪᓗᑦᑕᐅᖅ, ᑖᒃᑯᐊ ᓇᑉᐸᖅᑕᐅᓯᒪᓕᕐᒪᑕ ᐃᒡᓘᑉ ᓇᐸᔾᔪᑎᒃᓴᖏᑦ ᐃᓛᒃ, ᑐᙵᕕᖏᑦ. ᑕᐃᒃᑯᐊ ᓄᓇᓕᖕᓂ 

ᐋᖅᑭᒃᑕᐅᓲᑦ ᓴᓇᔭᐅᓯᒪᓕᖅᑐᑦ 8-ᖑᔪᑦ ᐃᒡᓗᐃᑦ ᑲᑎᙵᐅᖅᑐᑦ. ᓂᕆᐅᒃᑐᒍᑦ ᓴᓇᔭᐅᓕᐊᓛᕐᓂᖏᓐᓂ 

ᐱᔭᕇᖅᑕᐅᓗᑎᒃ ᔪᓚᐃ 2027−ᒥ.  

 

ᒪᕐᕉᒃ ᐃᒡᓘᒃ ᑲᑎᙵᐅᖅᑑᒃ ᒪᕐᕉᒃ. ᓇᑉᐸᖅᑎᑐᐃᓐᓇᕆᐊᓖᑦ. ᓂᕆᐅᑦᑐᒍᑦ ᐱᔭᕇᖅᑕᐅᓂᒃᓴᖏᒃ ᒪᐃ 2027-ᒥ.  

ᐊᒻᒪᓗᑦᑕᐅᖅ, ᒪᕐᕉᒃ ᐃᒡᓘᒃ ᒪᕐᕉᒃ ᐃᒡᓘᒃ ᑕᐃᒃᑯᐊ ᓇᑉᐸᖅᑎᑐᐃᓐᓇᕆᐊᓖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ. 

ᐱᖃᓯᐅᔾᔨᓯᒪᓗᑎᒃ ᒪᕐᕉᒃ ᑎᓴᒪᓂᒃ ᐃᒡᓗᐊᕈᓯᖃᖅᑐᑦ.  

ᐊᒻᒪᓗᑦᑕᐅᖅ, ᓯᓚᑖ ᐊᐅᓚᐅᑎᖃᕐᕕᖏᓪᓗ, ᐅᐊᔭᓕᕆᕝᕕᖏᓪᓗ ᐱᔭᕇᖅᑕᐅᒐᓱᐊᓛᕐᒥᔪᑦ. ᖃᐅᔨᓴᖅᑕᐅᔪᒫᖅᑐᑦ 

ᑕᒪᒃᑯᐊ. ᐱᔭᕇᖅᑕᐅᕝᕕᒃᓴᖓᑦ ᒪᐃ 2027-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐃᖃᓗᒃ. 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ, ᐃᓛᒃ, ᒥᓂᔅᑕ ᑭᐅᖕᒪᑦ.  

 

ᓄᑖᖑᓪᓗᖓ ᒪᓕᒐᓕᐅᖅᑎᓄᑦ ᑲᑎᒪᔨᐅᓪᓗᖓ ᐃᓕᓴᖅᓯᔪᖓ ᑖᒃᑯᓂᖓ ᐃᓱᒪᓕᐅᕈᑕᐅᖃᑦᑕᖅᓯᒪᔪᓂᒃ 

ᐃᓕᑉᐸᓪᓕᐊᒐᒪ ᑖᒃᑯᐊ ᒫᓐᓇ ᒐᕙᒪᐅᓕᖅᑎᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᖃᑦᑕᕐᒪᖔᑕ ᓄᓇᓕᖕᓄᑦ 

ᑐᓂᔭᐅᓂᐊᖅᑐᓂᑦ ᐃᒡᓗᒃᓴᐃᑦ ᓄᑖᑦ? ᓇᓗᓇᐃᖅᓯᒍᓐᓇᕆᕚ ᖃᑦᑏᑦ ᓄᑖᑦ ᐃᒡᓗᓕᕆᔨᒃᑯᓐᓄᑦ ᑐᓂᔭᐅᓯᒪᔪᑦ 

ᐸᕐᓇᒃᓯᒪᖕᒪᑕ ᐃᒡᓗᓕᐅᖅᑕᐅᓂᐊᖅᑐᑦ ᐊᒡᒋᖅᑐᒥᒃ 2027-2028-ᒥ ᓇᑉᐸᖅᑎᑕᐅᓂᐊᖅᑐᑦ ᓴᓂᑭᓗᐊᕐᒥᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᑖᔅᓱᒧᖓ ᐊᐱᖅᑯᒻᒧᑦ. 

 

ᐃᓕᓴᖅᓯᔪᒍᑦ ᐊᑯᓂᑲᓪᓚᕈᓗᒃ, ᑖᒃᑯᐊ ᓄᓇᓖᑦ ᓄᓇᕗᒻᒥ ᐅᓄᖅᑐᑦ ᑕᐃᒃᑯᐊ ᓄᑖᕐᓂᑦ ᐃᒡᓗᓕᐅᕐᕕᐅᓚᐅᙱᒻᒪᑕ 

ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᒃ, ᑖᓐᓇ ᐱᔾᔪᑎᖃᖅᑐᖅ -- ᑖᓐᓇ ᐱᔾᔪᑎᒋᓪᓗᒍ ᐊᒃᓱᑲᓪᓚᒃ ᐃᒡᓗᓕᕆᔨᒃᑯᑦ 

ᐃᒡᓗᒃᓴᖏᓐᓂᒃ ᐅᑕᖅᑭᔪᑦ ᐅᓄᖅᓯᒋᐊᖅᓯᒪᒻᒪᑕ. 

 

ᑭᖑᓂᑦᑎᓐᓂᑦ ᐊᕐᕌᓂ ᐃᒡᓗᒃᓴᐃᑦ ᑐᓂᐅᖅᑲᖅᑕᐅᔪᑦ ᐅᑕᖅᑭᔪᓄᑦ ᐃᒡᓗᒃᓴᒥᓂᒃ ᑕᐃᒃᑯᐊ ᒪᓕᖃᑦᑕᕐᒪᑕ 

ᐃᒡᓗᓕᐅᕐᕕᐅᔪᓂᑦ ᓄᓇᓕᖕᓂᑦ. 

 

ᑖᒃᑯᐊ ᓴᖅᑭᑕᐅᓚᐅᖅᑎᓪᓗᒋ ᐃᒡᓗᓕᐅᖃᑎᒌᓐᓂᖅ, ᓄᓇᕗᑦ 3000 ᐸᕐᓇᐅᑎ, ᑐᕌᕐᒪᑦ 

ᑐᕌᒐᒃᓴᓕᐊᕆᔭᐅᓚᐅᖅᑐᑦ ᑕᖅᑲᒪᓂ ᐊᕐᕌᒎᑉ ᐃᓗᐊᓂ ᑐᓂᓯᐅᖅᑲᐃᓂᐊᖅᑎᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖏᓐᓂᑦ. 

 

ᑕᕝᕙᓂ ᓂᐅᕕᕋᓱᓐᓂᕐᒦᑦᑎᓪᓗᑕ ᓱᓕ, ᐃᓛᒃ ᐱᒐᓱᐊᕐᓂᒦᑎᓪᓗᑕ ᓱᓕ ᖃᐅᔨᓴᖅᑐᒍᑦ ᑐᔅᓯᕋᐅᑎᓂᑦ ᓴᓇᒍᒪᔪᓄᑦ 

ᑭᖑᓪᓕᕐᒥ ᐅᒥᐊᕐᔪᐊᒃᑰᕐᓇᐅᓛᖅᑐᒥᑦ. 

 

ᓂᕆᐅᒻᒥᔪᒍᑦᑕᐅᖅ ᑖᓐᓇ ᐱᔭᕇᖅᑕᐅᓛᖅᑐᒋᓪᓗᑎᒍᑦ ᑕᖅᑭᓂᑦ ᐊᒡᒋᖅᑐᓂᑦ, ᐊᒻᒪ ᑐᓴᖅᑎᓛᖅᑲᒃᑲ 

ᒪᓕᒐᓕᐅᖅᑏᑦ ᓄᓇᓕᖏᑦ ᖃᓄᖅ ᑐᓂᔭᐅᓯᒪᒻᒪᖔᑕ ᕿᔪᓂᑦ ᐃᓪᓗᔅᓴᑖᕐᓛᕐᒪᖔᑕ ᐅᕝᕙᓘᓐᓃᑦ 

ᓴᓇᕈᔪᔅᓯᒪᑦᑕᐅᑎᒋᔪᓂᑦ ᐋᖅᑭᔅᓱᒐᕐᓂᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐃᖃᓗᒃ. 

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᒫᓐᓇ ᐊᑲᐅᓈᕐᓂᖓᓂᒃ ᐃᓕᓴᕆᒍᒪᒐᒃᑭᑦ ᑲᑎᒪᔨᐅᖃᑕᐅᔪᑦ ᓴᓂᑭᓗᐊᕐᒥ ᖃᒻᒪᖅ 

ᐃᓪᓗᓕᕆᔨᒃᑯᖏᓐᓂᑦ ᐃᖅᑲᓇᐃᔭᖅᑎᓕᒫᖏᓐᓂᓪᓗ. 

ᐅᖃᖅᑏ, ᐱᒻᒪᕆᐊᓘᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ ᐱᓕᕆᖃᑎᖃᖃᑦᑕᖅᑲᑦ ᖃᓂᔅᓴᕋᓱᓪᓗᓂ 

ᓄᓇᓕᓐᓂᑦ ᐃᓪᓗᓕᕆᔨᐅᔪᓂᑦ ᖃᐅᔨᒪᑦᑎᐊᕋᓱᓪᓗᑎᑦ ᐅᑕᖅᑭᔪᓂᑦ ᐃᓪᓗᔅᓴᓄᑦ ᓈᓴᐅᑎᖏᑦ 

ᐱᑦᑎᐊᖅᑕᐅᓯᒪᒐᓗᐊᕐᒪᖔᑕ.  

 

ᑕᒪᒃᑯᐊ ᓈᓴᐅᑏᑦ ᐊᑐᖅᑕᐅᓲᖑᒻᒪᑕ ᐃᓪᓗᑖᖅᑎᑕᐅᓂᐊᖅᑐᓄᑦ ᓄᓇᓕᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐅᓕᕐᒪᖔᑕ ᐃᓪᓗᔅᓴᒥᒃ ᐅᑕᖅᑭᔪᑦ ᓴᓂᑭᓗᐊᕐᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

 

ᑏᓰᕝᕙ 2025-ᒥ, ᐃᓪᓗᓕᕆᕐᔪᐊᒃᑯᑦ ᑲᑎᑦᑐᒋᑦ 202-ᓂ ᐃᓪᓗᖁᑎᓕᒥᓃᑦ ᓴᓂᑭᓗᐊᕐᒥ ᐃᓪᓗᓕᕆᔨᒃᑯᑎᒍᑦ, ᔫᓂ 

30, 2026-ᒥ, ᐃᒪᓐᓇᐅᓕᖅᑐᒥᓃᑦ 668 ᐃᓪᓗᑖᕋᓱᐊᖅᑐᐃᑦ ᐃᓪᓗᔅᓴᒥᒃ ᐅᑕᖅᑭᔪᐃᑦ ᓴᓂᑭᓗᐊᕐᒥ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᐊᐱᖅᑯᑦ 165 - 7(2): ᓯᓚᑦᑐᖅᓴᕐᕕᑦ ᐃᓕᓐᓂᐊᕝᕕᒃᓴᑦ ᓄᓇᕘᒥᑦ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐊᐱᖅᑯᑎᒃᑲ ᐅᓪᓗᒥ ᑐᕌᖓᙳᓱᑦᑐᑦ ᒥᓂᔅᑕ ᑲᒪᔨᐅᔪᒧᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ.  

 

ᐅᖃᖅᑏ, ᐅᑎᕐᕕᖃᑲᐃᓐᓇᕈᒪᒐᒪ ᓯᓚᑦᑐᓴᕐᕕᓂ ᐊᐱᖅᑯᑎᖃᕈᒪᒐᒪ ᓄᓇᕗᒻᒥ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᒐᕙᒪᒃᑯᑦ ᓇᓗᓇᐃᖅᓯᔾᔪᑎᒋᓚᐅᖅᑕᖓ ᐱᔾᔪᑎᖃᖅᑐᖅ ᐊᖓᔪᖅᑳᖃᕐᕕᖓᓂᑦ 

ᐃᓄᐃᑦ ᓄᓇᖓᓐᓂ ᓯᓚᑦᑐᓴᕐᕕᔾᔪᐊᖓᓄᑦ ᐃᓂᑖᖁᔨᓪᓗᑎᑦ ᓇᓗᓇᐃᖅᓯᓚᐅᖅᓯᒪᒻᒪᑕ, “ᐊᖏᖅᓯᒪᓂᖃᑦᑎᐊᖅᑐᑦ 

ᖃᐅᔨᒪᒐᓱᑦᑎᐊᓂᐊᕐᓗᑎᒃ ᐱᓕᕆᐊᒧᑦ ᑲᑐᔾᔨᖃᑎᒌᓐᓂᐅᔪᓂᑦ” ᓄᓇᕗᑦ ᓯᓚᑦᑐᓴᕐᕕᑯᓐᓂᑦ, ᐊᒻᒪ 

ᓄᑖᖑᓂᐊᖅᑐᒥᒃ ᐃᓄᐃᑦ ᓄᓇᖓᓐᓂ ᓯᓚᑦᑐᓴᕐᕕᔾᔪᐊᔅᓴᒥᒃ “ᓄᓇᕘᒥ ᐱᔭᐅᒍᒪᔪᓄᑦ 

ᓴᖅᑭᖅᓯᕕᐅᓛᕋᓗᐊᕐᒪᖔᖅ.” 

 

ᑖᓐᓇ ᐊᐱᖅᑯᑎᒋᒐᒃᑯᒃ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ, ᖃᐅᔨᒃᑲᖅᑕᐅᔪᒐᒪ ᒐᕙᒪᒃᑯᒡᒎᖅ ᐱᓕᕆᐊᖃᕐᖓᑕ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᕋᓱᐊᖅᑐᑎᒃ.  

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᓕᖅᑳ ᖃᓄᐃᓕᖓᓕᕐᒪᖔᖅ ᑕᒪᓐᓇ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᓱᓕ ᒫᓐᓇ ᑖᓐᓇ ᐊᖏᖁᑎᓕᐊᕆᓇᓱᑦᑕᕗᑦ ᐅᑎᖅᑕᖅᑐᖅ. ᐱᔭᕇᖅᓯᒪᙱᑦᑐᖅ ᓱᓕ ᒫᓐᓇᒧᑦ 

ᑎᑭᔅᓱᒍ, ᑭᓯᐊᓂ ᑲᑎᒪᖃᑎᒌᖃᑦᑕᖅᑐᑦ ᓱᓕ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᔪᔪᐃᑦ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓐᓄᑦ ᐅᖃᖅᓯᒪᒻᒪᑕ 

ᐃᓄᐃᑦ ᓄᓇᖓᓂ ᓯᓚᑦᑐᓴᕐᕕᔾᔪᐊᖅ ᓴᖅᑭᖅᓯᓛᕐᖓᑕᒎᖅ ᐊᕐᕕᓕᓂᐅᔪᓂᑦ ᐃᓕᓐᓂᐊᕋᔅᓴᐅᔪᓂᑦᑕᐅᖅ 

ᐊᔾᔨᒌᙱᑦᑐᕈᓘᔮᓗᓐᓂᑦ ᐃᓕᓐᓂᐊᕋᔅᓴᖃᕐᓗᑎᒃ, ᐃᓕᓐᓂᐊᑐᐃᓐᓇᓂᕐᒥᑦ, ᐃᓄᓕᕆᔨᕈᕆᐅᖅᓴᓂᕐᒥᑦ, 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒥᑦ, ᐃᓄᑦᑎᑐᑦ ᑐᓵᔨᕈᕆᐅᖅᓴᓂᕐᒥᑦ ᑐᑭᓕᐅᕆᔨᐅᒋᐅᖅᓴᓂᕐᒥᑦ. 

 

ᐅᖃᖅᑏ, ᓄᓇᕗᑦ ᓯᓚᑦᑐᓴᕐᕕᐅᑉ ᐊᑐᐃᓐᓇᐅᑎᑉᐸᑦᑕᖏᑦ ᐃᓚᖃᕐᒥᒻᒪᑕ ᐊᑯᓂ ᐃᓕᓐᓂᐊᕐᕕᐅᖃᑦᑕᓕᖅᑐᓂᑦ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓯᓚᑦᑐᓴᕐᕕᒃ ᐸᕐᓇᓯᒪᒻᒪᖔᖅ ᐊᓯᓃᓛᕐᓗᓂ? ᐅᕝᕙᓘᓐᓃᑦ ᓄᖅᑲᖅᑎᑦᑎᓛᕐᓗᓂᑦ 

ᐃᓕᓐᓂᐊᕋᔅᓴᖁᑎᒋᕙᑦᑕᖏᓐᓂᑦ ᐱᔾᔪᑎᖃᕐᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᔾᔪᐊᑉ ᐃᓕᓐᓂᐊᕋᔅᓴᖏᓐᓂ 

ᐊᔾᔨᖃᓛᕐᖓᑕ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐸᕐᓇᐅᑎᑕᖃᙱᑦᑐᖅ ᓄᖅᑲᖅᑎᑦᑎᓂᐊᕆᐊᔅᓴᖅ ᐃᓕᓐᓂᐊᖅᑕᐅᖃᑦᑕᖅᑐᓂᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ. 

 

ᐃᒪᐃᖁᔨᒐᓗᐊᖅᑐᒍᑦ ᓄᑖᖅ ᓯᓚᑦᑐᓴᕐᕕᔾᔪᐊᖅ, ᐃᓚᓕᐅᑎᑐᐃᓐᓇᕐᓂᐊᖅᑐᒋᓪᓗᑎᒍᑦ ᓄᓇᕗᒻᒥᐅᑦ 

ᓇᓖᕌᕋᔅᓴᖃᕐᓂᖅᓴᐅᖃᑦᑕᓛᕐᖓᑕ ᐃᓕᓐᓂᐊᕋᔅᓴᓂᑦ, ᖃᑦᑏᓐᓇᐅᓂᖅᓴᐅᙱᖔᕐᓗᑎᑦ. ᓄᓇᕗᒻᒥ ᓯᓚᑦᑐᓴᕐᕕᒻᒥ, 

ᐃᓕᓐᓂᐊᖅᑎᑦᑎᒍᑕᐅᖃᑦᑕᖅᑐᑦ ᓯᐊᒻᒪᑦᑕᐅᓯᒪᒻᒪᑕ ᓄᓇᓕᓕᒫᑦᑎᐊᓄᑦ.  

 

ᑕᒪᒃᑯᐊᓗ ᐃᓕᓴᐃᔨᕈᕆᐅᖅᓴᓃᑦ ᐃᓕᓐᓂᐊᖅᑎᑦᑎᓃᑦᑕᐅᖅ, ᓄᓇᓕᓐᓄᑦ ᓯᐊᒻᒪᑉᐸᓪᓕᐊᒍᓐᓇᖅᓯᒪᒻᒥᒐᑦᑎᒍᑦ, 

ᑕᑯᔪᙱᑦᑎᐊᖅᑐᖓᓕ ᑖᒃᑯᓂᖓ ᐃᓕᓐᓂᐊᖅᑕᐅᖃᑦᑕᖅᑐᓂᑦ ᓄᖅᑲᖅᑐᖃᓛᕆᐊᖓ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᓱᒫᓘᑎᖃᕐᓂᕋᖅᑐᖓ ᐅᖃᐅᓯᖃᔪᒐᒪ ᐅᑭᐅᒃᑯᑦ ᐃᔅᓯᕙᓂᕆᕋᑖᔪᔭᑦᑎᓐᓂ ᐅᐱᕐᖔᒃᑯᓪᓗ 

ᐃᔅᓯᕙᓂᕆᕋᑖᔪᔭᑦᑎᓐᓂ ᐃᓐᓄᑦᑕᐅᓯᒪᙱᑦᑐᒑᓛᓗᐃᑦ ᓄᓇᕗᒻᒥ ᓯᓚᑦᑐᓴᕐᕕᐅᑉ ᐊᕐᕕᐊᑦ ᐊᓪᓚᕝᕕᖓᓂ.  

 

ᒐᕙᒪᒃᑯᑦ ᑎᓴᒪᐃᕋᖅᑐᓂ ᐅᓂᒃᑳᓕᐊᕆᕙᑦᑕᖏᑕ ᒫᓐᓇᓕᓴᐅᓛᖁᑎᖏᑦ ᐅᖃᖅᓯᒪᒻᒪᑕ 6-ᒎᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᔫᒐᓗᐊᑦ, 14 ᐃᓄᖃᙱᒻᒪᑕ. ᑕᐃᒪᓕ ᐃᓐᓄᑦᑕᐅᓯᒪᙱᓐᓂᑯᖃᖅᑯᑦ 70%-ᐸᓗᒻᒪᕆᒻᒥ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᐃᓕᖓᕐᓕᒪᖔᑕ ᐃᓐᓄᒃᓴᓯᒐᓱᐊᕐᓂᕆᔭᖏᑦ ᐃᖅᑲᓇᐃᔮᕐᓂᒃ 

ᑖᒃᑯᓂᖓ, ᐊᒻᒪᓗ ᓇᓗᓇᐃᖅᓯᒍᓐᓇᖅᑳ ᖃᓄᖅ, ᖃᓄᐃᑦᑐᓂᑦ ᐱᔭᕆᐊᑐᔪᖅᓯᐅᖃᑦᑕᕐᒪᖔᑦ 

ᐃᖅᑲᓇᐃᔭᖅᑎᑖᖅᑎᑦᑎᒐᓱᐊᖅᑐᑎᒃ ᐃᖅᑲᓇᐃᔮᖁᑎᖏᓐᓂᑦ ᓄᓇᓕᓐᓂᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᑯᓐᓄᑦ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᐃᓛᓐᓂᒃᑯᑦ ᐸᐃᑉᐹᖁᑎᒃᑲ ᒪᑉᐱᖅᓴᕋᐃᓐᓂᖅᓴᐅᖁᕙᑦᑕᕋᓗᐊᒃᑲ ᑭᐅᔾᔪᑎᖓ 

ᓇᓂᑦᑕᐅᑎᒋᖃᑦᑕᕈᓐᓇᕐᓂᐊᕋᒃᑯ. ᖃᐅᔨᒪᔪᖓ ᑭᐅᔾᔪᑎᔅᓴᖅᑕᓕᐅᒐᓗᐊᖅ -- ᑭᓯᐊᓂ ᐱᔾᔪᑎᓪᓚᑦᑖᖏᑦ 

ᐱᓯᒪᙱᓇᒃᑭᑦ, ᑭᓱ ᐊᐳᖅᑕᕈᑕᐅᓂᖅᐹᖑᒻᒪᖔᖅ ᐃᖅᑲᓇᐃᔭᖅᑎᑖᕈᓐᓇᙱᒍᑎᒋᕙᑦᑕᖏᓐᓂᑦ ᐊᕐᕕᐊᓂ.  

 

ᑖᓐᓇ ᖃᐅᔨᒋᐊᒃᑲᓐᓂᕐᓂᐊᕐᓂᕋᕈᓐᓇᖅᑕᕋ ᓯᓚᑦᑐᓴᕐᕕᓕᕆᔨᐅᖃᑎᑦᑎᓐᓄᑦ ᑕᐃᒃᑯᐊ ᖃᓄᐃᓕᔭᐅᒍᓐᓇᕐᒫᖓᑕ 

ᐃᓐᓄᑦᑕᐅᓯᒪᙱᑦᑐᐃᑦ ᑕᐅᓇᓂ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᐅᖅᓱᖅᑑᕐᒧᑦ ᒪᓕᒐᓕᐅᖅᑎ, ᐳᐊᑐ. 

 

ᐊᐱᖅᑯᑦ 166 - 7(2): ᒪᒃᑯᒃᑐᓐ ᐊᐅᓚᔾᔭᐃᔨᑦ ᑲᑐᔾᔨᔨᖏᑦ (ᐳᐊᑐ) 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐊᐱᖅᑯᑎᒃᑲ ᐅᓪᓗᒥ ᑐᕌᖓᙳᓱᑦᑐᑦ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ, ᐱᔾᔪᑎᖃᖅᑐᑎᓪᓗ ᐅᖃᐅᓯᕆᓚᐅᖅᑕᖓᓂ 

ᐃᑉᐸᔅᓴᖅ ᑲᑎᒪᕐᔪᐊᕐᕕᒻᒥᑦ ᐱᔾᔪᑎᖃᖅᑐᓂ ᓴᖅᑭᑕᐅᓂᖓᓂᑦ ᓄᓇ ᓄᑖᖑᔪᓂᑦ ᒪᒃᑯᒃᑐᐃᑦ ᐊᐅᓚᔾᔭᐃᒋᐊᖅᑏᑦ, 

ᒪᒃᑯᒃᑐᓂᑦ ᐊᐅᓚᔾᔭᐃᒋᐊᖅᑎᓂᑦ. 

 

ᐅᖃᖅᑏᑦ, ᒫᓐᓇ ᖁᔭᓕᒍᒪᒐᒃᑭᑦ ᑎᓴᒪᑦ ᐃᓅᓱᑦᑐᑦ ᕿᑎᕐᒥᐅᓂᑦ ᐊᑎᓕᐅᖃᑕᒥᓂᐅᔪᐃᑦ ᒪᓕᒐᓕᐅᕐᕕᖓᑕ 

ᓇᑦᓯᓕᐅᑉ ᒪᓕᒐᓕᐅᕐᕕᒻᒧᑦ ᓴᖅᑭᔪᔭᖏᓐᓂᑦ ᐱᓇᓱᐊᕈᓯᐅᓚᐅᖅᑐᒥ. 

  

ᐃᓅᓱᑦᑐᐃᑦ ᑲᐃᓚ ᒪᑳᓚᒻᑎᑐᑦ ᐅᖅᓱᖅᑑᕐᒥ, ᕕᐅᕋᓐ ᒍᕇᓪᓕ ᐃᖃᓗᑦᑑᑦᑎᐊᕐᒥ, ᑯᓗᐃ ᕼᐅᑯᓐᓈᖅ ᖁᕐᓗᖅᑑᕐᒥ, 

ᐊᒻᒪᓗ ᐊᓕᒍᕋ ᐅᓕᑲᑕᓕᒃ ᑕᓗᕐᔪᐊᕐᒥ, ᑖᒃᑯᐊ ᓯᕗᓂᕆᔭᐅᒻᒪᑕ ᓄᓇᕗᒻᒧᑦ.  

  

ᐅᖃᖅᑏ, ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ ᐃᑉᐸᔅᓴᖅ ᓇᓗᓇᐃᖅᓯᓯᒪᓚᐅᕐᖓᑕ ᐅᖃᓕᒫᕐᓗᒋᑦ, “ᒥᓂᔅᑕᐅᑉ 

ᐃᓅᓱᑦᑐᐃᑦ ᐊᐅᓚᔾᔭᐃᒋᐊᖅᑎᖏᑦ 18 ᑕᖅᑭᓄᑦ ᐆᑦᑐᕋᐅᑕᐅᓂᐊᖅᑐᖅ. ᑕᐃᒫᒃ ᐆᑦᑐᕋᑦᑎᐊᕈᓐᓇᕐᓂᐊᕋᑦᑎᒍᑦ 

ᑖᓐᓇ ᐋᖅᑭᑦᑕᐅᓯᒪᔪᖅ, ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᓄᓇᕗᓕᒫᕐᒥ ᐃᓅᓱᑦᑐᓄᑦ ᐱᒋᐊᖅᑎᑕᐅᒐᔭᖅᑐᒥᒃ”. 

ᑕᕝᕗᖓ ᐅᖃᓕᒫᖅᑕᒃᑲ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᓂᕈᐊᓚᐅᕐᒪᖔᖅ ᐱᖃᑕᐅᑎᑕᐅᓂᐊᖅᑐᓂᑦ ᐊᒻᒪᓗ 

ᓇᓗᓇᐃᕆᒍᓐᓇᖅᑲ ᖃᑦᑎᓂᒃ ᐅᑭᐅᖃᖅᑐᒡᒍᑕᐅᒋᐊᖃᕐᒪᖔᑕ ᐱᖃᑕᐅᒍᓐᓇᕐᓂᐊᕐᓗᑎᑦ ᑖᔅᓱᒧᖓ 

ᐱᒋᐊᖅᑎᑕᐅᓯᒪᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ. 

 

ᐄ, ᑖᓐᓇ ᐱᒋᐊᖅᑎᑕᐅᓯᒪᔪᖅ ᖁᕕᐊᒋᓪᓚᕆᑦᑕᕋ, ᑐᙵᓱᑦᑎᑦᑐᒍᓗ ᐱᕕᑖᕐᓂᐊᓕᕐᖓᑕ ᐃᓅᓱᑦᑐᐃᑦ ᓂᐱᖏᑦ 

ᑐᓴᖅᑕᐅᖃᑦᑕᕈᓐᓇᕐᓂᐊᓕᕐᖓᑕ ᐃᖅᑲᓇᐃᔮᕆᔭᑦᑎᓐᓄᑦ ᐃᓄᓕᕆᔨᒃᑯᓐᓂᑦ. 

 

ᐅᖃᖅᑲᖅᐅᒐᒪ, ᑖᒃᑯᐊ ᐱᖃᑕᐅᒍᒪᔪᓄᑦ ᑐᔅᓯᕋᐅᑏᑦ ᓴᖅᑭᓛᓕᖅᑕᕗᑦ ᒫᓐᓇᕈᓗᒃ. ᐊᒻᒪᓗ ᖃᓄᐃᑦᑑᒋᐊᖃᕐᒪᖔᑕ 

ᐱᒐᓱᐊᖅᑐᐃᑦ ᓇᓗᓇᐃᖅᑕᐅᓯᒪᒍᓐᓇᓛᖅᑐᐃᑦ. ᑕᕝᕙᓂ ᐱᓇᓱᐊᕈᓯᑦᑎᓐᓂᒃ ᐋᖅᑭᑎᖅᑕᐅᒌᕐᓂᐊᓕᕐᖓᑕ, ᐊᒻᒪ 

ᑕᖅᑲᒃᑯᐊ ᑐᓴᖅᑎᑕᐅᓛᕐᒥᔪᐃᑦ, ᐅᓇᓗ ᑲᑎᒪᕐᔪᐊᕝᕕᒃ, ᐱᒍᓐᓇᖅᓯᑐᐊᕈᑦᑕ. 

 

ᐊᕐᕌᒍᐃᑦ ᑕᑯᓐᓈᖅᑕᕗᑦ ᐱᖃᑕᐅᖁᓪᓗᒋᑦ ᐃᓅᓱᑦᑐᐃᑦ ᐃᓐᓇᕈᕋᑖᖑᔪᐃᓪᓗ, ᐊᕐᕌᒍᒋᒋᐊᓕᖏᑦ 

ᓇᓗᓇᐃᖅᑕᐅᓛᖅᑐᐃᑦ ᓴᖅᑭᖅᑕᐅᑉᐸᑕ ᑖᒃᑯᐊ ᑕᖅᑲᐅᖓ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᐅᑉ ᑭᐅᒻᒫᖓ. 

 

ᐄ, ᑲᔪᖏᖅᓴᕋᔭᖅᑕᒃᑲ ᐊᔅᓱᐊᓗᒃ ᐃᓅᓱᑦᑐᐃᑦ ᐅᖃᐅᓯᕆᕋᑖᖅᑕᒃᑲ ᑕᐃᒃᑯᐊ ᐱᖃᑕᐅᒐᓱᐊᖁᓪᓗᒋᑦ ᑖᔅᓱᒧᖓ 

ᐱᒋᐊᖅᑎᑕᐅᒐᔭᖅᑐᒧᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᖃᐅᔨᒪᒐᓱᓛᕐᒪᖔᖅ ᐃᓅᓱᑦᑐᐃᑦ ᐊᐅᓚᔾᔭᐃᒋᐊᖅᑏᑦ 

ᐱᖃᑕᐅᕕᐅᒐᓗᐊᕐᒪᖔᑕ ᓄᓇᕗᑦ ᐊᕕᑦᑐᖅᓯᒪᓂᓕᒫᖏᓐᓃᖔᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᑲᑎᒪᔨ 

ᐊᐱᕆᒃᑲᓂᕐᖓᑦ. 

 

ᐊᒻᒪᑦᑕᐅᖅ ᑕᐃᓯᒍᒪᒻᒥᒐ ᒪᒃᑯᒃᑐᓂᑦ ᐃᓅᓱᑦᑐᓂᑦ ᐱᓕᕆᐊᒥᓂᖏᓐᓂᒃ ᐅᓂᒃᑳᖃᕈᓐᓇᔪᒻᒪᑕ ᕿᑎᕐᒥᐅᓂᑦ 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᓪᓗᒋ ᐃᓄᐃᑦ ᑲᑐᔾᔨᖃᑎᒌᖏᑦ. ᐊᒻᒪᑦᑕᐅᖅ ᐅᓂᒃᑳᕆᔪᔭᖏᑦ ᐊᔾᔨᖏᑦ ᐱᓯᒪᒐᒃᑭᑦ 

ᐊᖏᔪᖅᑳᖑᖃᑎᓐᓄᑦ ᑕᑯᑎᑦᓯᒪᔭᒃᑲ. ᑖᒃᑯᐊ ᐅᖃᐅᓯᖏᑦ ᓂᐱᖏᑦ ᐅᑉᐱᕆᓪᓚᕆᑦᑖᓗᒋᒐᑦᑎᒍ. 

 

ᐊᒻᒪᓗ, ᖃᓄᖅ ᖃᐅᔨᒪᒐᓱᓐᓂᐊᕐᒪᖔᑦᑕ ᐱᖃᑕᐅᕕᐅᓂᐊᕋᓗᐊᕐᒪᖔᑦ ᓄᓇᕗᑦ ᐊᕕᑦᑐᖅᓯᒪᓂᓕᒫᖓᓐᓂ, ᑕᐃᒫᒃ 

ᐸᕐᓇᓯᒪᔭᕗᑦ. ᑐᔅᓯᕋᖅᑐᓂᑦ ᑕᑯᔪᒪᔪᒍᑦ ᐊᕕᑦᑐᖅᓯᒪᓂᓕᒫᖏᓐᓃᖔᖅᑐᓂᑦ. ᐊᒻᒪ ᐊᔾᔨᒌᙱᑦᑐᕈᓘᔮᓗᓐᓂᑦ 

ᐃᓅᓯᕐᒦᖔᕋᓗᐊᖅᑲᑕ. ᐃᓕᓴᑉᐸᑕ, ᐃᓕᓴᙱᑉᐸᑕᓘᓐᓃᑦ, ᐅᕝᕙᓘᓐᓃᑦ ᐃᓚᒥᓂ ᑐᔪᕐᒥᔪᐃᑦ ᐃᓚᒥᓐᓄᓪᓘᓐᓃᑦ 

ᐱᓯᒪᔭᐅᔪᑦ ᑎᒍᐊᙳᐊᕆᔭᐅᔪᐃᓪᓘᓐᓃᑦ, ᑕᐃᒃᑯᐊᓘᓐᓃᑦ ᐃᖅᑲᓇᐃᔮᕐᓂᑦ ᐊᔾᔨᒌᙱᑦᑐᓂᑦ ᕿᓂᖅᑐᐃᑦ 

ᐱᓕᒻᒪᓴᖅᑕᐅᒍᒪᔪᐃᓪᓗ. ᑐᙵᓱᑦᑎᓪᓚᕆᑉᐸᕗᑦ ᑕᐃᒪᐃᑦᑐᑦ ᐃᓅᓱᑦᑐᐃᑦ ᓄᓇᕗᒻᒥ ᓇᑭᕈᓘᔮᖓᑎᓪᓗᒋᑦ. 

 

ᑐᓴᕐᕕᒋᔪᒪᒐᑦᑎᒍᑦ ᐅᑉᐱᕆᒐᑦᑎᒍᑦ. ᐱᒻᒪᕆᐅᑎᒃᑲᑦᑎᒍᑦ ᐊᒻᒪᓗ ᒫᓐᓇ ᖁᕕᐊᒋᔭᕗᑦ 

ᐱᖃᑕᐅᑎᒍᓐᓇᕐᓂᐊᓕᕋᑦᑎᒍᑦ ᐱᓕᕆᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ ᑖᒃᑯᓂᖓ ᐊᐱᖅᑯᑎᓕᒫᓐᓂᒃ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᖕᒪᖔᑦ ᑕᒪᑐᒪᖓ ᐊᑐᕐᓂᐊᖅᑐᒥᒃ ᐊᒻᒪ 

ᐊᖏᕈᓐᓇᖅᐹ ᑕᐃᒃᑯᐊ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᓪᓗᒋᑦ 18 ᑕᖅᑭᑦ ᐆᒃᑑᑦ ᑖᓐᓇ ᐊᓂᒍᖅᐸᑦ, ᐃᓱᓕᑉᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓄᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᒪᕐᕈᐃᓕᖓᕙᓪᓚᐃᖅᑲᐅᔫᒃ ᐅᑯᐊ ᐊᐱᖅᑯᑏᒃ, ᑮᓇᐅᔭᑦ ᐱᔾᔪᑎᒋᓪᓗᒋᑦ, ᑖᓐᓇ ᓵᓐᓃᙱᒻᒪᑦ; 

ᑐᑭᓯᒋᐊᒃᑲᓐᓂᓚᐅᕐᓗᒍ ᑭᓯᐊᓂ. 

 

ᒪᓕᖓᓕᐅᕐᕕᖕᒧᑦ ᓴᖅᑭᑕᐅᓂᐊᕐᓂᖏᑦ, ᐄᑦᑎᐊᒻᒪᕆᒃ, ᒪᓕᒐᓕᐅᕐᕕᖕᒧᑦ ᓴᖅᑭᑎᓐᓂᐊᖅᑕᒃᑲ ᒪᒃᑯᒃᑐᑦ ᓂᐱᖏᑦ 

ᑐᓴᕆᐊᖃᕋᑦᑎᒃᑯᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏᑦ. 8, 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9, ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10, ᐊᑎᓕᐅᖅᓯᒪᔪᑎᒍᑦ 

ᑐᑦᓯᕋᐅᑏᑦ. 11, ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ. 12, ᐅᓂᒃᑳᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᑦ ᐊᓯᖏᓐᓂᒡᓗ. 13, ᑎᑎᖅᑲᑦ ᓴᖅᑭᑕᐅᓂᖏᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 63 - 7(2): 2026-2031 ᐃᓕᓐᓂᐊᖅᓵᓕᔾᔪᑎᓐ ᓱᕈᓰᓪᓗ ᐸᐄᕆᔭᐅᓂᖏᓄᑦ 

ᐊᑐᒐᒃᓴᓕᐊᖅ ᐊᐅᓚᔾᔭᐃᓂᕐᒧᑦ ᐸᕐᓇᐅᑖ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ 

2026-2031 ᐃᓕᓐᓂᐊᕆᐅᖅᓴᖅᑐᑦ ᓱᕈᓯᕐᓄᓪᓗ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐅᖃᐅᓯᓕᕆᓂᕐᒧᑦ, ᑯᓄ.  

 

ᓴᖅᑭᑕᐅᔪᖅ ᑎᑎᖅᑲᒃ 64 - 7(2): 2024-25 ᒥᓂᔅᑑᑉ ᑲᒪᒋᔭᖃᖅᑑᑉ ᐅᖃᐅᓯᓕᕆᓂᕐᒧᑦ ᐊᕐᕌᒍᒧᑦ 

ᐅᓂᒃᑳᖏᑦ (ᑯᓄ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ 2024-

2025 ᐅᖃᐅᓯᓕᕆᓂᕐᒧᑦ ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 65 - 7(2): ᑎᑎᖅᑲᑦ ᓇᒃᓯᐅᔾᔭᐅᓯᒪᔪᑦ ᒥᓂᔅᑐᖓᓂᒃ ᓄᓇᓕᓐᓄᑦ ᐱᔨᑦᑎᕋᖅᑎᓄᑦ 

ᐱᔾᔪᑎᖃᖅᑐᖅ ᐃᖃᓗᒐᓱᒃᑎᓐ ᐊᒡᒍᖅᓯᒪᓂᐊᓄᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᐃᓪᓗᒧᑦ ᓴᖅᑭᔪᒪᔪᖓ ᓇᓕᖅᑲᖓᓂᒃ ᑎᑎᖅᑲᐅᓯᐊᒥᓂᕋ ᑕᕝᕙᙶᖅᑐᖅ ᒥᓂᔅᑕ ᓄᓇᓕᓐᓂ ᐊᒻᒪᓗ 

ᐱᔨᑦᑎᖅᑎᓂᙶᖅᑐᖅ ᐱᔾᔪᑎᖃᖅᑐᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐊᐱᖅᑯᑎᒋᓚᐅᖅᓯᒪᓪᓗᒍᒃ ᐃᖃᓗᓕᕆᓂᐅᑉ 

ᒥᔅᓵᓄᑦ.  

 

ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ ᑎᑎᕋᕈᓐᓇᓚᐅᕐᖓ, ᐊᒻᒪ ᑖᓐᓇ ᑎᑎᖅᑲᒥᓂᖓ ᐅᕙᓐᓄᑦ ᐅᖃᓕᒫᕈᒥᓇᒻᒪᕆᒻᒪᑦ 

ᑕᑯᔭᐅᒋᐊᖁᓪᓗᒍ ᒪᓕᒐᓕᐅᖅᑎᓄᑦ. 

 

ᐊᒻᒪᓗ, (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᓂᒃ ᓴᖅᑭᑦᑎᑲᓐᓂᕐᓂᐊᕋᒪ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑲᑎᒪᓂᖅᐳᑦ 

ᓄᖅᑲᓚᐅᙱᓐᓂᖓᓂᒃ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᖃᑦᑎᐊᖅᐳᑎᑦᑐᖅ, ᒥᔅᑕ ᒪᐃᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᑦᑕ 

ᓈᓴᐅᑎᖓ 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ. 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ 

ᓯᕗᓪᓕᖅᐹᕐᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 16, ᐱᖁᔨᕗᖔᕈᑏᑦ, 17, ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒪᐃᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 5 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᑲᐃᕙᐃᓐᓇᖅᑐᖅ ᑮᓇᐅᔭᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᑕᓯᓗᖕᒧᑦ, ᐱᖁᔭᒃᓴᖅ 5, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᑮᓇᐅᔭᐃᑦ ᐅᑎᖅᑕᕋᐅᔭᖏᑦ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍᒃ.  

 

ᐅᖃᖅᑎᑦᓯᔩ, ᑖᓐᓇ ᐱᔪᓐᓇᕐᓂᖅᑖᕆᓯᒪᔭᕗᑦ ᐅᑎᖅᑕᕋᐅᔭᖅᑐᑦ $5-ᒥᓕᐊᓐᒧᑦ ᐋᖅᑭᒃᑕᐅᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᓂᕈᐊᖁᔭᐅᓕᕋᑦᓯ ᐊᑏ, ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᖕᒪᑦ ᑖᓐᓇᓗ ᐱᖁᔭᒃᓴᖅ 5 ᑐᓂᔭᐅᕗᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᕿᒥᕐᕈᒍᓐᓇᖁᓪᓗᒋᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒐᕙᒪᓕᕆᔨᒃᑯᑦ ᐊᖓᔪᖅᑳᖃᕐᕕᒻᒧᓪᓗ, ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 6 - ᐃᑦᑕᕐᓂᓴᓕᕆᔪᓄᑦ ᐅᔭᕋᕈᖅᓯᒪᔪᓪᓗ ᓴᐅᓂᕕᓃᑦ ᐃᓂᒋᔭᖏᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

  

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᑐᓄᓄᓂᐅᑉ 

ᒪᓕᒐᓕᐅᖅᑎᖓᓄᑦ, ᐃᑦᑕᕐᓂᓴᐃᑦ ᑖᒃᑯᐊ ᐱᖁᔭᕐᔪᐊᖓ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᓄᓇᕗᒻᒥ ᐱᖁᔭᕐᔪᐊᖅ ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᐃᑦᑕᕐᓂᓴᓕᕆᔨᑦ ᒪᓕᒐᖃᕈᓐᓇᕐᓂᐊᕐᒪᑕ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᓂᕈᐊᕆᑦᓯᒎᖅ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ, ᑖᓐᓇᓗ ᐱᖁᔭᒃᓴᖅ 6 ᑐᓂᔭᐅᕗᖅ ᑲᑎᒪᔨᕋᓛᓄᑦ ᒪᓕᒐᒃᓴᓄᑦ ᕿᒥᕐᕈᔨᓄᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 7 - ᑭᑯᓪᒫᓄᑦ ᓄᓇᖁᑎᐅᔪᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ, ᖃᖏᖅᖠᓂᐅᑉ ᓂᒋᐊᓄᑦ, 

ᐱᖁᔭᒃᓴᖅ 7, ᓄᓇᐃᑦ ᐱᖁᔭᕐᔪᐊᖓᑦ. ᑖᓐᓇ ᑲᓇᑕᐅᑉ ᐊᒻᒪ ᐅᑭᐅᖅᑕᖅᑐᒥ ᐱᖁᔭᕐᔪᐊᖓᓂᒃ 

ᒪᓕᒃᓴᖅᑎᓯᒪᑐᐃᓐᓇᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᓂᕈᐊᓚᐅᕐᒥᒋᑦᓯ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ, ᐱᖁᔭᒃᓴᖅ 7 ᑐᓂᔭᐅᒋᕗᖅ ᑖᒃᑯᓄᖓ ᑲᑎᒪᔨᕋᓛᓄᑦ ᒪᓕᒐᒃᓴᓂᒃ ᕿᒥᕐᕈᔩᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᑦ, ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 8 - ᓄᓇᐅᑉ ᖄᐹᖓᓄᑦ ᕿᒥᕐᕈᔨᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᖃᒪᓂᑦᑐᐊᖅ ᒪᓕᒐᓕᐅᖅᑎᖓᓄᑦ, ᐱᖁᔭᒃᓴᖅ 8, 

ᓄᓇᐅᑉ ᖄᖓᓄᑦ ᐱᖁᔭᕐᔪᐊᖅ, ᑖᓐᓇ ᐅᐃᒍᖓ 2, ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᕐᔪᐊᖓᓄᑦ ᒪᓕᒃᓴᖅᓯᒪᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒃᑭᕗᖅ. ᐱᖁᔨᕗᒑᕈᒻᒧᑦ. ᓂᕈᐊᕆᑦᓯᒎᖅ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ, ᑖᓐᓇ ᐱᖁᔭᒃᓴᖅ 8 ᑐᓂᔭᐅᒋᕗᖅ ᑲᑎᒪᔨᕋᓛᑦ ᒪᓕᒐᒃᓴᓂᒃ ᕿᒥᕐᕈᔨᓄᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒪᐃᓐ.  

 

ᒪᓕᒐᒃᓴᖅ 9 - ᐃᒥᕐᒨᖓᔪᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᓇᑦᓯᓕᐅᑉ ᒪᓕᒐᓕᐅᖅᑎᖓᓄᑦ, ᐱᖁᔭᒃᓴᖅ 9, ᐃᒥᕐᓄᑦ ᐱᖁᔭᕐᔪᐊᖅ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᑖᓐᓇ 

ᐅᐃᒍᖓ 1, ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᕐᔪᐊᖓᓄᑦ ᒪᓕᒃᓴᖅᓯᒪᔪᖅ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒃᑭᕗᖅ. ᐱᖁᔨᕗᖔᕈᒻᒧᑦ. ᓂᕈᐊᕆᑦᓯᒎᖅ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ, ᑖᓐᓇᓗ ᐱᖁᔭᒃᓴᖅ 9 ᑲᑎᒪᔨᕋᓛᓄᑦ ᒪᓕᒐᒃᓴᓂᒃ ᕿᒥᕐᕈᔨᓅᖅᑕᐅᒋᕗᖅ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒪᐃᓐ. 

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 11 - ᖄᒃᑲᓐᓂᐊᒍᑦ ᐊᑐᖅᑐᒃᓴᑦ (ᐊᐅᓚᑕᓄᑦ ᐸᖅᑭᔭᒃᑕᐅᔪᓄᓪᓗ) ᒪᓕᒐᖅ, ᓇᐄᓴᐅᑖ 3, 

2025-2026 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᒪᓂᕋᔭᐅᑉ ᒪᓕᒐᓕᐅᖅᑎᖓᓐᓄᑦ, ᐱᖁᔭᒃᓴᖅ 11, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ 

ᒪᑭᒪᐅᑏᓪᓗ) ᐱᖁᔭᕐᔪᐊᖅ ᓈᓴᐅᑎᓕᒃ 3, 2025-2026. ᑖᓐᓇ ᑮᓇᐅᔭᖅᑐᕈᑎᓂᒃ ᐃᓚᒋᐊᕈᑦ ᐊᐅᓚᔾᔪᑏᑦ 

ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑏᑦ ᓄᓇᕗᑦ ᒐᕙᒪᒃᑯᓐᓄᑦ ᒫᑦᓯ 31, 2026-ᒧᑦ ᐃᓱᓕᓯᒪᓪᓗᓂ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᓂᕈᐊᕆᑦᓯ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ, ᐱᖁᔭᒃᓴᖅ 11 ᑲᑎᒪᔨᑐᐃᓐᓇᕐᓄᑦ ᑐᓂᔭᐅᒋᕗᖅ ᕿᒥᕐᕈᓇᖁᓪᓗᒋᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 12 - ᖄᒃᑲᓐᓂᐊᒍᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅ ᑖ 2. 2026-2027 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 

ᑕᓯᓗᖕᒧᑦ, ᐱᖁᔭᒃᓴᖅ 12, ᑮᓇᐅᔭᖅᑐᕈᑏᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᑦ) ᐱᖁᔭᕐᔪᐊᖓ, ᓈᓴᐅᑎᓕᒃ 2, 

2026-2027, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᓴᓂᕐᕙᒃᑕᐅᒍᓐᓇᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦ 

ᐃᓱᓕᓯᒪᓪᓗᓂ ᒫᑦᓯ 31, 2027. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪ’ᓇ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᓂᕈᐊᕈᓐᓇᖅᑐᑦ ᓂᕈᐊᕐᓕᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᒋᕗᖅ, ᑖᓐᓇᓗ ᐱᖁᔭᒃᓴᖅ 12 ᑐᓂᔭᐅᑦᓴᐅᑎᒋᕗᖅ ᑲᑎᒪᔨᑐᐃᓐᓇᕐᓄᑦ 

ᕿᒥᕐᕈᓇᒍᓐᓇᖁᓪᓗᒋᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 13 - ᖁᔭᓈᖅᑕᐅᓂᖏᑦ ᐱᖁᑎᕕᓃᑦ ᑎᑎᖅᓯᒪᔪᒃᑯᑦ ᒪᓕᒐᖅ, 2025-2026 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 

ᓂᐊᖁᙴᒧᑦ, ᐱᖁᔭᒃᓴᖅ 13, ᐊᑮᑦᑐᑐᖃᐃᑦ ᐲᖅᑕᐅᓂᖏᓐᓄᑦ ᐱᖁᔭᕐᔪᐊᖅ, 2025-2026, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᑕᐃᒃᑯᐊ ᐊᑮᑦᑐᑐᖃᐃᑦ ᐲᖅᑕᐅᔪᓐᓇᕐᓂᐊᖅᑐᑦ ᓈᓴᐅᑎᓕᒃ 82 ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖓ 

ᒪᓕᒃᖢᒍ ᐲᖅᑕᐅᔪᓐᓇᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ: ᐱᕈᔨᕗᖔᕈᑦ ᓈᒻᒪᒃᑐᖅ. ᐱᖁᔨᕗᖔᕈᒻᒧᑦ. ᓂᕈᐊᓚᐅᕐᒥᒋᑦᓯ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᒋᕗᖅ, ᐱᖁᔭᒃᓴᖅ 13 ᑐᓂᔭᐅᓂᐊᓕᕆᕗᑦ ᑲᑎᒪᔨᕋᓛᓄᑦ ᒪᓕᒐᒃᓴᓂᒃ ᕿᒥᕐᕈᔨᓄᑦ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᓕᕆᙱᑲᐃᓐᓇᓚᐅᕐᒥᑕ. ᑲᑎᒪᔾᔪᑎᑦᑕ ᓈᓴᐅᑎᖓ 19, ᑲᔪᓯᒍᑦᑕ ᑭᓯᐊᓂ 

ᑖᓐᓇ ᑲᑎᒪᔨᑐᐃᓐᓇᐃᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ, ᐱᖁᔭᒃᓴᖅ 10, 11, ᐊᒻᒪ 12. 

ᒥᔅᑕ ᐲᑕᓴᓐ ᐃᒃᓯᕙᐅᑕᕐᒦᑎᓪᓗᒍ. ᑭᓯᐊᓂ ᑕᕝᕗᖓ ᑲᑎᒪᓂᑐᐃᓐᓇᕐᒨᓚᐅᖅᑳᖅᑎᓐᓇᑕ, 20-ᒥᓂᑦ 

ᓄᖅᑲᖓᑲᐃᓐᓇᕐᓂᐊᕋᑦᑕ.  

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᓐ 15:12:55ᒥ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 15:38:24 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, 

ᐱᖁᔭᒃᓴᖅ 10, 11, 12-ᓗ. ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᑖᒃᑯᐊ ᑲᑎᒪᔾᔪᑎᖃᕈᒪᔪᖅ ᐱᖁᔭᒃᓴᖅ 10, 

ᑮᓇᐅᔭᖅᑐᕈᑎᒃᓴᑦ ᐊᑭᑐᔪᖅᑐᕈᑎᒃᓴᐃᑦ 2027-2028 ᐊᒻᒪ 2027-2028-ᒥ ᐊᑭᑐᔪᖅᑐᕈᒫᖅᑐᑦ ᓄᓇᓖᑦ 

ᐱᔨᑦᓯᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ ᑖᒃᑯᐊ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑕᖓ ᐊᑭᑐᔪᖅᑐᕈᑎᒃᓴᐃᑦ 2027-2028?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ, ᐃᖅᑲᓇᐃᔭᖅᑎᓂ ᑕᑯᓇᙵᖁᔨᕖᑦ ᓵᔅᓯᓐᓄᑦ?  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑎᒪᔩᑦ ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᐃᓯᖁᓪᓗᒋᑦ 

ᑕᑲᓄᖓ ᐊᐱᖅᓱᖅᑕᐅᕕᖕᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 37 - ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2027-2028 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᑯᐊ ᐃᓯᖅᑎᓚᐅᒃᑭᑦ.  

 

ᑎᑎᕋᖅᓯᒪᓂᐊᕐᒪᑦ, ᒥᔅᑕ ᓯᒪᐃᓚᒃ ᐃᖅᑲᓇᐃᔭᖅᑎᑎ ᑕᐃᑲᐃᓐᓇᒃᑭ ᒪᑐᐃᕈᑎᓐᓂ ᐅᖃᐅᓯᖃᕐᓂᐊᕋᕕᑦ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᖅᑐᖅ, ᑲᐃᔪᓪ ᓰᓕ, ᓄᓇᓕᖕᓄᑦ 

ᐱᔨᑦᓯᖅᑎᒃᑯᓐᓄᑦ, ᑕᐃᓇ ᑳᒃᔅᓗ, ᑮᓇᐅᔭᓕᕆᔨ, ᓄᓇᓕᖕᓄᑦ ᐱᔨᑦᓯᖅᑎᒃᑯᓐᓄᑦ.  

 

ᐅᓪᓗᒥ ᖁᕕᐊᓱᒃᐳᖓ ᓴᖅᑭᑦᑐᓐᓇᕋᒪ ᑲᑎᒪᔨᑐᐃᓐᓇᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᐅᓯᖃᕈᒪᓪᓗᖓ 

ᐱᓕᕆᕝᕕᐅᑉ ᐊᑭᑐᔫᑎᓄᑦ ᐊᑐᖅᑐᒃᓴᖏᓐᓂᒃ 2027-28-ᒧᑦ, ᐃᓚᒋᔭᐅᓪᓗᓂ ᐊᑭᑐᔫᑎᓄᑦ ᐸᕐᓇᐅᑎᓄᑦ 2027-

2032-ᒧᑦ.  

 

ᐃᒃᓯᕙᐅᑖᖅ, ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᕼᐋᒪᓚᒃᑯᓐᓂ ᐱᓕᕆᖃᑎᖃᖅᐸᒃᐳᑦ ᐊᓯᖏᓐᓂᓪᓗ ᑲᑐᔾᔨᖃᑎᒋᔭᒥᓂᒃ 

ᐊᑦᑕᓇᙱᑦᑐᓂᒃ, ᒪᑭᒪᔪᓐᓇᖅᑐᓂᒃ, ᑮᓇᐅᔭᓕᐅᖏᓐᓇᕈᓐᓇᖅᑐᓂᓪᓗ ᓄᓇᓕᖕᓂ ᐋᖅᑭᒃᓱᐃᔪᒪᓪᓗᑎᒃ.  

ᐱᓕᕆᕕᐅᑉ 2027-28-ᒥ ᑐᒃᓯᕋᖅᑕᐅᓯᒪᔪᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ ᑕᑯᒃᓴᐅᑎᑦᑎᔪᑦ ᐊᖏᕈᑎᒋᓯᒪᔭᑦᑎᓐᓂᒃ 

ᓄᓇᕗᒻᒥ ᕼᐋᒻᓚᐃᑦ ᐱᖁᑎᕐᔪᐊᖃᖁᓪᓗᒋᑦ ᐱᔭᕆᐊᓕᖏᓐᓂᒃ ᓄᓇᓕᖕᓂ ᐱᔨᑦᑎᕋᕆᐊᖃᖅᑎᓪᓗᒋᑦ ᓄᓇᓕᖕᓂ.  

 

2027-28−ᒧᑦ ᐊᕐᕌᒍᒋᔭᐅᔪᒥᑦ, ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᑐᒃᓯᕋᖅᐳᑦ ᐊᑭᑐᔪᓄᑦ ᐃᓚᒋᐊᕈᑎᓂᑦ 

$88,238,000−ᓂᒃ. ᐱᓕᕆᕝᕕᐅᑉ ᑮᓇᐅᔭᑦ ᐊᖏᖅᑕᐅᓯᒪᔪᓄᑦ ᑐᒃᓯᕋᐅᑎᖓ ᐱᖓᓱᐃᓕᖅᑲᖓᕗᖅ: 

 

• ᐱᐅᓯᒋᐊᖅᑎᓪᓗᒋᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᑦ ᐊᑦᑕᕐᓇᙱᑦᑐᒥᒃ ᐃᒪᑦᑎᐊᕙᖁᓪᓗᒋᑦ ᓄᓇᓕᑦᑎᓐᓂ; 

 

• ᓄᓇᓕᖕᓂ ᒪᑭᒪᔾᔪᑎᖏᑦ ᓄᑖᙳᕆᐊᖅᑎᓪᓗᒋᑦ; ᐊᒻᒪᓗ 

 

 

• ᕼᐋᒻᒪᓚᒃᑯᓐᓂ ᐱᓕᕆᐊᒃᓴᓄᓪᓗ ᑐᙵᕕᓖᑦ ᑮᓇᐅᔭᓕᐅᕈᑕᐅᓇᓱᒃᑐᑦ. 

 

ᐱᐅᓯᒋᐊᖅᑕᐅᓗᑎᒃ ᐃᒪᑦᑎᐊᕙᖕᒧᑦ ᒪᑭᒪᔾᔪᑎᑦ 

 

ᐃᒃᓯᕙᐅᑖᖅ, ᐊᑦᑕᓇᙱᑦᑐᒥᒃ ᑕᑎᒋᔭᒃᓴᐅᔪᒥᓪᓗ ᐃᒪᑦᑎᐊᕙᖃᕐᓂᖅ ᐱᒻᒪᕆᐅᖕᒪᑦ ᖃᓄᐃᙱᑦᑐᓄᑦ 

ᐃᓅᓯᖃᑦᑎᐊᕐᓂᕐᒧᓪᓗ ᓄᓇᓕᓕᒫᓄᑦ.  

2027-28-ᒥ ᐱᓕᕆᕝᕕᒃ ᑐᒃᓯᕋᖅᑐᖅ ᑲᑎᖦᖢᒋᑦ ᑮᓇᐅᔭᓕᐅᕈᑕᐅᒃᑲᓐᓂᕋᓱᒃᑐᒥᑦ $24,711,000-ᓂᒃ 

ᐱᐅᓯᒋᐊᕈᑎᒃᓴᓂᒃ ᕼᐋᒻᒪᓚᒃᑯᓐᓂ ᓇᖕᒥᓂᕆᔭᐅᔪᓂᒃ ᐃᒪᕐᒧᑦ ᓴᓗᒻᒪᖅᓴᐃᔾᔪᑎᓂᒃ ᑎᓴᒪᓂᒃ ᓄᓇᓕᖕᓂ 

ᐅᑯᓂᖓᓗ: 

 

• ᐱᐊᓂᒃᑕᐅᓂᖓ ᓄᑖᖅ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐃᒃᐱᐊᕐᔪᖕᒥ;  

 

• ᓴᓇᔭᐅᕙᓪᓕᐊᖏᓐᓇᕐᓗᑎᒃ ᐃᒥᕐᒧᑦ ᓴᓗᒻᒪᖅᓴᐃᕖᑦ ᐊᐅᓱᐃᑦᑐᒥ, ᒥᑦᑎᒪᑕᓕᖕᒥ ᐊᒻᒪ ᓴᓂᑭᓗᐊᕐᒥ, 

ᐊᒻᒪᓗ;  

 

• ᐊᓯᔾᔨᖅᑕᐅᔪᓐᓇᕈᑖ ᐱᓕᕆᐊᖑᓂᖓ ᓄᑖᙳᕆᐊᖅᑕᐅᓵᓚᐅᖅᑐᒧᑦ ᐃᒥᖅᑕᕐᕕᖕᒧᑦ ᖁᕐᓗᖅᑐᕐᒥ 

 

ᐃᒃᓯᕙᐅᑖᖅ, ᐊᑦᑕᓇᙱᑦᑐᒥᑦ ᐃᒥᖃᕐᓂᖅ ᐱᒻᒪᕆᐅᖕᒪᑦ ᐃᓅᓇᓱᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ ᓄᓇᓕᑦᑎᓐᓂᑦ.  

 

ᑲᑎᖦᖢᒋᑦ ᑖᒃᑯᐊ ᐱᓕᕆᐊᒃᓴᑦ ᑭᒡᒐᖅᑐᐃᕗᑦ 28%−ᐸᓗᖕᓂᒃ ᐱᓕᕆᕝᕕᐅᑉ 2027-28−ᒥ ᑐᒃᓯᕋᐅᑕᐅᓯᒪᔪᓂᒃ 

ᐊᑭᑐᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᓂᒃ.  

 

ᑖᒃᑯᐊ ᐱᓕᕆᐊᒃᓴᐃᑦ ᐃᑲᔪᖅᑐᐃᓂᐊᖅᑐᑦ ᐊᓯᔾᔨᖅᑕᐅᔪᒥᒃ ᐱᐅᓯᒋᐊᖅᑕᐅᔪᒥᓪᓗ ᓄᑕᐅᔪᓐᓃᖅᐸᓪᓕᐊᔪᓂᒃ 

ᐃᒪᓕᕆᔾᔪᑎᓂᒃ, ᐱᐅᓯᕚᓪᓕᖅᑎᑦᑎᓗᑎᒃ ᓴᓗᒻᒪᖅᓴᖅᑕᐅᔾᔪᑎᖏᓐᓂᒃ ᐊᒻᒪ ᐊᐅᓚᑕᐅᑦᑎᐊᓕᕐᓗᑎᒃ, 

ᐃᑲᔪᕐᓗᒋᓪᓗ ᕼᐋᒻᓚᐅᔪᑦ ᐊᑦᑕᕐᓇᙱᑦᑐᒥᒃ ᐊᒻᒪ ᑕᑎᒋᔭᒃᓴᐅᔪᒥᒃ ᐃᒪᖃᖅᑎᑦᑎᔪᓐᓇᖁᓪᓗᒋᑦ.  

 

ᓄᓇᓕᖕᓂ ᒪᑭᒪᔾᔪᑎᑦ ᓄᑖᙳᕆᐊᖅᑕᐅᔪᑦ 

 

ᐃᒃᓯᕙᐅᑖᖅ, ᓄᓇᓖᑦ ᐊᑐᖅᐸᑦᑕᖏᑦ ᒪᑭᒪᔾᔪᑎᑦ ᐱᑕᖃᕆᐊᖃᓪᓚᕆᖕᒪᑕ ᓄᓇᓕᖕᓂ ᐱᔨᑦᑎᕋᕈᑕᐅᔪᓄᑦ. 

ᓄᓇᓕᖕᓂ ᐱᔨᑦᑎᕋᖅᑏᑦ ᐱᓕᕆᖃᑎᖃᖅᐸᒃᐳᑦ ᕼᐋᒻᓚᒋᔭᐅᔪᓂᒃ ᓇᓗᓇᐃᖅᓯᔪᒪᓪᓗᑎᒃ 

ᐱᐅᓯᒋᐊᖅᑎᑦᑎᔪᒪᓪᓗᑎᒡᓗ ᐊᑭᑐᔪᓄᑦ ᓯᕗᓪᓕᐅᔾᔭᐅᔪᒪᔪᓂᒃ ᐱᕙᒌᔭᕐᓂᒃᑯᑦ, ᑕᐅᑦᑐᒃᓴᓕᐅᕐᓂᒃᑯᑦ, 

ᓴᓇᔭᐅᓂᖓᓂᓪᓗ. ᑕᒪᓐᓇ ᐃᓚᖃᖅᐳᖅ ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐱᔭᐅᔭᕆᐊᓕᖕᓂᒃ ᑭᒃᑯᑐᐃᓐᓇᐃᑦ 

ᐊᑦᑕᕐᓇᙱᑦᑐᒦᖁᓪᓗᒋᑦ, ᐊᕙᑎᖓ ᓴᐳᔾᔭᐅᓯᒪᓗᓂ, ᕼᐋᒻᓚᒃᑯᓪᓗ ᐊᐅᓚᓂᕆᔭᖏᓐᓄᑦ.  

ᐱᓕᕆᕝᕕᐅᑉ 2027-28−ᒧᑦ ᐊᑭᑐᔪᓄᑦ ᐊᑐᕈᒫᖅᑕᖏᓐᓄᑦ ᑐᒃᓯᕋᖅᐳᒍᑦ $9,587,000−ᓂᒃ 

ᓄᑖᙳᕆᐊᖅᑎᑦᑎᔪᒪᓪᓗᑕ ᐱᖁᑎᒋᔭᐅᔪᓄᑦ ᐊᐅᓚᑕᐅᔪᓄᓪᓗ ᕼᐋᒻᓚᒋᔭᐅᔪᓄᑦ, ᐃᓚᒋᔭᐅᓪᓗᑎᒃ ᒪᕐᕉᒃ 

ᖃᑦᑎᕆᕖᒃ, ᑎᓴᒪᑦ ᐊᒃᑕᕐᕖᑦ ᓄᑖᙳᕆᐊᖅᑕᐅᓗᑎᒃ ᐊᑕᐅᓯᕐᓗ ᓄᓇᓯᐅᑎᒃᑯᕕᒃ. 

 

ᐃᓗᓕᖓ 2027-28−ᒥ ᑮᓇᐅᔭᑦ ᐊᖏᖅᑕᐅᓯᒪᔪᓄᑦ ᑐᒃᓯᕋᖅᑕᑦᑎᓐᓂ ᓇᓕᒧᒃᐳᑦ 11%−ᐸᓗᖕᒥ ᑲᑎᖦᖢᒋᑦ 

ᑐᒃᓯᕋᖅᑕᑦᑎᓐᓂ ᐅᑯᓂᖓ ᐱᓕᕆᐊᒃᓴᖅᑕᖃᖅᖢᓂ; 

  

• ᓴᓇᔭᐅᓂᖏᑦ ᓄᑖᑦ ᖃᑦᑎᕆᕝᕕᖏᑦ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ;  

 

• ᓄᑖᙳᕆᐊᖅᑕᐅᓗᑎᒃ ᐊᒃᑕᕐᕖᑦ ᐊᕐᕕᐊᓂ, ᑲᖏᖅᑐᒑᐱᖕᒥ, ᐸᖕᓂᖅᑑᒥ ᐊᒻᒪ ᖃᐅᓱᐃᑦᑐᒥ. 

 

• ᐃᒡᓗᓕᖕᒥ ᕼᐋᒻᒪᓚᒃᑯᑦ ᓄᓇᓯᐅᑎᖃᕐᕕᖓ ᓴᓇᔭᐅᓗᓂ. 

 

ᐃᒃᓯᕙᐅᑖᖅ, ᑮᓇᐅᔭᓕᐅᕈᑕᐅᓇᓱᒃᑐᑦ ᑖᒃᑯᓄᖓ ᐱᓕᕆᐊᒃᓴᓄᑦ, ᐱᐅᓯᕚᓪᓕᖅᑎᑦᑎᓂᐊᖅᐳᑦ 

ᐃᓅᓯᖃᑦᑎᐊᕐᓂᕐᒥᒃ ᑖᒃᑯᓇᓂ ᓄᓇᓕᖕᓂ ᐊᒻᒪ ᑲᔪᓯᑎᑦᑎᔪᓐᓇᕐᓗᑎᒃ ᐱᔭᕆᐊᖃᓪᓚᕆᒃᑐᓂᒃ ᓄᓇᓕᖕᓂ 

ᐱᔨᑦᑎᕋᐅᑎᓂᒃ. 

 

ᕼᐋᒻᒪᓚᒃᑯᓐᓂ ᐱᓕᕆᐊᒃᓴᓄᓪᓗ ᑐᙵᕕᓖᑦ ᑮᓇᐅᔭᓕᐅᕈᑕᐅᓇᓱᒃᑐᑦ 

 

ᐃᒃᓯᕙᐅᑖᖅ, ᓄᓇᓕᖕᓂ ᐱᔨᑦᑎᕋᖅᑏᑦ ᑐᒃᓯᕋᕐᒥᔪᑦ $53,940,000-ᓂᒃ 2027-28-ᒥ ᐱᓕᕆᔾᔪᑕᐅᓂᐊᖅᑐᓂᒃ 

ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᓄᓇᓕᖕᓂ ᐱᖁᑎᕐᔪᐊᓄᑦ, ᐊᑯᓂᐅᔪᖅ ᐱᖁᑎᓂᒃ ᐊᐅᓚᑦᑎᓂᕐᒧᑦ, ᐱᖁᑎᖏᑦ 

ᐊᓯᔾᔨᖅᑕᐅᓗᑎᒃ, ᓄᓇᓕᖕᓂ ᐸᕐᓇᐃᓂᕐᒧᑦ ᐊᒻᒪᓗ ᑲᔪᓰᓐᓇᕈᓐᓇᖅᑐᓂᒃ ᐱᔨᑦᑎᕋᕐᓂᕐᒧᑦ. 

 

ᑖᒃᑯᐊ ᑐᒃᓯᕋᐅᑕᐅᓯᒪᔪᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᐅᑯᓂᖓ ᐃᓚᖃᖅᐳᑦ: 

 

• $9,000,000 ᒥᓕᐊᓐ ᐊᑭᑐᔫᑎᓄᑦ ᐃᖃᓗᐃᑦ ᓄᓇᓕᐸᐅᔭᖓᓄᑦ; 

 

• $3,000,000 ᓴᓇᒪᓂᖓᑕ ᑕᐅᑦᑐᒃᓴᖓᓄᑦ ᑮᓇᐅᔭᑦ − ᓄᓇᓕᖕᓂ ᒐᕙᒪᐃᑦ ᓯᕗᓪᓕᐅᑎᔪᒪᔭᖏᓐᓄᑦ, 

ᑮᓇᐅᔭᑦ ᑐᕌᖓᑎᑕᐅᔪᑦ ᐋᖅᑭᒃᓯᒪᓂᒃᓴᖓᓄᑦ ᕼᐋᒻᒪᓚᒃᑯᑦ ᐱᓕᕆᐊᒃᓴᖏᓐᓄᑦ; 

 

• $750,000 ᐱᕙᓪᓕᐊᔪᓕᕆᔨᒃᑯᓐᓂ ᐃᓂᒋᔭᐅᔪᓂᒃ ᐊᑐᔅᓲᔭᕈᓐᓇᖅᑐᓄᑦ ᑮᓇᐅᔭᓕᐅᕈᑕᐅᓇᓱᒃᑐᑦ;  

 

• $1,940,000 ᖃᑦᑎᕈᑏᑦ ᓄᓇᒃᑰᕈᑎᖏᑦ ᐊᓯᔾᔨᖅᑕᐅᓂᖏᓐᓄᑦ ᓄᓇᕗᑦ ᓄᓇᓕᖏᓐᓂ; 

 

• $18,000,000 ᕼᐋᒻᒪᓚᒃᑯᓐᓂ ᐊᑭᑐᔫᑎᓄᑦ ᑮᓇᐅᔭᖅᑖᕈᓯᐊᑦ ᑐᓂᕐᕈᓯᐊᑦ ᐱᓕᕆᐊᒧᑦ, ᐱᓕᕆᐊᖅ 

ᐊᑭᑐᔫᑎᓄᑦ ᑮᓇᐅᔭᖃᖅᑎᑦᑎᔾᔪᑕᐅᓲᖅ ᑖᒃᓰᔭᐃᕙᙱᑦᑐᓄᑦ ᕼᐋᒻᒪᓚᐅᔪᓄᑦ ᐋᖅᑭᐅᒪᐃᓐᓇᕈᑎᒃᓴᓄᑦ, 

ᐱᑖᕆᔭᐅᓗᑎᒃ ᓄᑖᙳᕆᐊᕈᑎᓄᓪᓘᓐᓃᑦ ᕼᐋᒻᒪᓚᒃᑯᑦ ᐱᖁᑎᖏᓐᓄᑦ. 

 

• $750,000 ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᕈᑎᒃᓴᓄᑦ ᓄᓇᓕᖕᓂ ᖃᐅᔨᓴᕈᑕᐅᓂᐊᖅᑐᓄᑦ ᐃᑲᔪᖅᑐᐃᓗᑎᒃ 

ᕼᐋᒪᓚᒃᑯᑦ ᐱᐊᓂᒐᓱᒃᑎᓪᓗᒋᑦ ᖃᐅᔨᓴᖅᑕᒥᓂᒃ ᐊᑭᑐᔫᑎᓂᑦ ᐱᔭᕆᐊᓕᖏᓐᓂᒃ. 

 

• $5,500,000 ᕼᐋᒻᓚᒃᑯᓐᓄᑦ ᓄᓇᓯᐅᑎᓄᑦ ᐱᓕᕆᔾᔪᑎᓄᑦ, ᑖᓐᓇ ᐃᑲᔪᖅᑐᐃᔾᔪᑕᐅᔪᖅ ᕼᐋᒻᓚᐅᔪᓂᑦ 

ᐋᖅᑭᐅᒪᑎᑦᑎᓂᕐᒥᑦ ᑭᖑᕝᕖᓂᕐᒥᓪᓗ ᐅᖁᒪᐃᑦᑐᓕᕆᔾᔪᑎᖏᓐᓂᑦ; 

 

• $10,000,000 ᕼᐋᒻᓚᒃᑯᓐᓄᑦ ᓄᓇᓯᐅᑎᖃᕐᕕᖕᓄᑦ ᐱᓕᕆᐊᒧᑦ, ᑖᓐᓇ ᐱᓕᕆᐊᖅ ᑮᓇᐅᔭᑎᒍᑦ 

ᐃᑲᔪᖅᑐᐃᔾᔪᑕᐅᖃᑦᑕᖅᑐᖅ ᕼᐋᒻᓚᒃᑯᓐᓄᑦ ᓴᓇᔪᓐᓇᕐᓂᐊᕐᒪᑕ ᐅᖅᑰᓴᐅᑎᓕᖕᓂᑦ ᓯᕐᓗᐊᓂᑦ 

ᕼᐋᒻᒪᓚᒃᑯᑦ ᐱᖁᑎᖏᓐᓄᑦ; ᐊᒻᒪᓗ 

• $5,000,000 ᕼᐋᒻᓚᑦᑯᑦ ᐱᓕᕆᐊᖏᑦ ᐱᔨᑦᑎᕋᐅᑏᓪᓗ ᑲᔪᓯᑎᑕᐅᖁᓪᓗᒋᑦ ᐸᒡᕕᓴᒃᑕᐅᙱᓪᓗᑎᒃ 

ᑲᔪᓰᓐᓇᕈᓐᓇᖅᑐᒃᑯᑦ ᐱᔨᑦᑎᕋᕐᓂᒃᑯᑦ; 

 

ᐃᒃᓯᕙᐅᑖᖅ, ᑭᒡᒐᖅᑐᐃᔪᑦ 61%-ᐸᓗᖕᓂᒃ ᒥᓂᔅᑕᐅᕝᕕᐅᑉ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓂᒃ. ᑖᒃᑯᐊ 

ᐱᓕᕆᐊᒃᓴᑦ ᐱᓕᕆᐊᒃᓴᓪᓗ ᕼᐋᒻᓚᒋᔭᐅᔪᓂᒃ ᐊᓯᔾᔨᒐᒃᓴᐅᔪᓐᓇᖅᑐᒥᒃ ᐱᑎᑕᐅᕗᑦ ᐊᐅᓚᑦᑎᓂᐊᕐᓗᑎᒃ 

ᓄᓇᓕᖕᓂ ᓇᑉᐸᖅᑎᖅᑕᐅᓯᒪᔪᓄᑦ ᓯᕗᓪᓕᐅᔾᔭᐅᔪᒪᔪᓂᒃ, ᑲᔪᓯᑎᑦᑎᓂᕐᒥᒃ ᐊᓯᔾᔩᓂᕐᒥᒡᓗ ᐱᒻᒪᕆᐊᓗᖕᓂᒃ 

ᐱᖁᑎᓂᒃ, ᑲᔪᓯᑎᑦᑎᓂᕐᒥᒃ ᐱᕙᒌᔭᕐᓂᕐᒥᒃ ᑕᐅᑦᑐᒃᓴᓕᐅᕐᓂᕐᒥᒡᓗ ᓴᙱᒃᑎᒋᐊᖅᑎᑦᑎᓂᕐᒥᒡᓗ 

ᑲᔪᓰᓐᓇᕈᓐᓇᕐᓂᐊᖅᑐᓂᒃ ᕼᐋᒻᓚᒃᑯᑦ ᐱᔨᑦᑎᕋᐅᑎᖏᓐᓂᒃ.   

 

ᒪᑐᔭᐅᑎᓪᓗᒍ  

 

ᐃᒃᓯᕙᐅᑖᖅ, ᓄᓇᓕᖕᓂ ᐱᔨᑦᑎᕋᖅᑏᑦ ᓯᕗᓪᓕᐅᔾᔨᖃᑦᑕᖅᑐᑦ ᐊᑭᑐᔪᖅᑐᕈᑎᒃᓴᓂᒃ ᑐᙵᕕᖃᖅᑐᑎᒃ 

ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᓇᖅᑕᐃᓕᒪᓂᕐᒧᓪᓗ ᐊᑐᖅᑕᐅᔭᕆᐊᓕᖕᓂᒃ, ᐱᖁᑎᑦ ᖃᓄᐃᓕᖓᓂᖏᓐᓂᒃ, 

ᐱᔨᑦᑎᕋᐅᑎᑦ ᑕᑎᒋᔭᐅᔪᓐᓇᕐᓂᖏᓐᓂᒃ, ᐊᑭᑐᓗᐊᙱᑦᑐᓂᑦ ᐊᑯᓂᐅᔪᕐᓗ ᐊᐅᓚᑦᑎᔾᔪᑎᓄᑦ ᐱᔭᐅᔭᕆᐊᓕᖕᓂᑦ.  

 

ᐱᕙᓪᓕᐊᔪᓕᕆᔨᒃᑯᑦ ᑲᔪᓰᓐᓇᕐᓂᐊᕆᕗᑦ ᐱᕕᒃᓴᓂᒃ ᐱᓕᕆᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, 

ᕼᐋᒻᓚᒋᔭᐅᔪᓂᒃ, ᐊᓯᖏᓐᓂᒡᓗ ᐱᓕᕆᖃᑎᒋᔭᐅᕙᒃᑐᓂᒃ ᑎᑭᐅᑎᔪᓐᓇᕐᓂᖅᓴᐅᖁᓪᓗᒋᑦ ᐊᒃᑐᐃᓂᖅᓴᐅᓗᑎᒡᓗ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᑮᓇᐅᔭᓕᐅᕈᑕᐅᓇᓱᒃᑐᓂᒃ. ᑖᓐᓇ ᐱᓕᕆᔾᔪᓯᖅ ᒪᓕᒃᐳᖅ ᐃᑲᔪᖅᑎᒌᒃᑕ 

ᐊᒃᓱᕉᑎᒋᔭᖓᓂᒃ ᑲᑐᔾᔨᖃᑎᒌᖕᓂᕐᒥᒃ, ᑲᒪᒋᔭᖃᑦᑎᐊᕐᓂᕐᒥᒃ ᓴᓂᕐᕙᐃᓂᕐᒥᒃ ᑭᒃᑯᑐᐃᓐᓇᓄᑦ 

ᐊᑐᖅᑕᐅᔪᓐᓇᖅᑐᓂᒃ ᐱᕙᒌᔭᕐᓂᕐᒥᒡᓗ ᐊᑯᓂᐊᓗᒃ ᖃᓄᐃᙱᑦᑎᐊᖁᓪᒋᑦ ᓄᓇᕗᒻᒥᐅᑦ.  

 

ᐃᒃᓯᕙᐅᑖᖅ, ᑐᒃᓯᕋᖅᑕᐅᔪᑦ 2027-28-ᒥ ᐊᑭᑐᔫᑎᓄᑦ ᐊᑐᖅᑐᒃᓴᑦ ᑭᒡᒐᖅᑐᐃᔪᑦ ᐊᑲᐅᓈᖅᑐᓂᒃ ᐊᒻᒪᓗ 

ᐱᑕᖃᕆᐊᖃᖅᑐᓂᒃ ᑮᓇᐅᔭᓕᐅᕈᑕᐅᓇᓱᒃᑐᓂᑦ ᐱᖁᑎᕐᔪᐊᓄᑦ, ᐱᖁᑎᓄᑦ ᐊᒻᒪᓗ ᓄᓇᓕᖕᓂ ᐱᔪᓐᓇᕐᓂᖏᓐᓄᑦ 

ᐃᑲᔪᖅᑐᐃᔪᑦ ᐊᑦᑕᓇᙱᑦᑐᓂᒃ, ᖃᓄᐃᙱᑦᑐᓂᒃ ᐊᒻᒪᓗ ᒪᑭᒪᐃᓐᓇᕈᓐᓇᖅᑐᓂᒃ ᓄᓇᓕᖕᓂ ᓄᓇᕗᒻᒥ. 

 

ᖁᔭᓐᓇᕐᒦᖅᐸᒃᑲ ᑲᑎᒪᔨᕋᓛᑦ ᓈᓚᒍᓐᓇᕐᒪᑕ ᒪᓕᒐᓕᐅᖅᑎᓪᓗ ᐊᐱᖅᑯᑎᖏᓐᓂ ᑭᐅᖃᑦᑕᕈᒪᓂᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐃᒃᓯᕙᐅᑖ ᑖᒃᑯᐊ ᑲᑎᒪᔨᕋᓛᑦ ᒪᑐᐃᖁᑎᑕᖃᖅᐸᑦ? 

ᑲᔪᓯᓗᑎᑦ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ. ᐅᓐᓄᓴᒃᑯᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᒃᑯᐊ ᐅᖃᕋᐅᙵᐅᑎᒋᓂᐊᖅᑕᒃᑲ ᑭᒡᒐᑐᕐᓗᒋᑦ ᑲᑎᒪᔨᕋᓛᑦ ᑖᒃᑯᓄᖓ 

ᓄᓇᓕᖕᓂ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓯᒪᓂᖏᓐᓂ ᑐᒃᓯᕋᐅᑕᐅᔪᓄᑦ 2027-2028 ᐊᑭᑐᔫᑎᓄᑦ 

ᒥᔅᓴᐅᓴᒃᓯᒪᔪᓄᑦ ᑖᒃᑯᓇᙶᖅᑐᑦ ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ.  

 

ᐱᔨᑦᑎᕋᖅᑎᒃᑯ ᓴᖅᑭᓚᐅᖅᓯᒪᕗᑦ ᐊᐃᐳᕈᓪ 1, 2025, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐋᖅᑭᔅᓱᕆᐊᒃᑲᓂᓚᐅᖅᑎᓪᓗᒋᑦ 

ᐱᓕᕆᕝᕕᐅᔪᓂ. ᑖᓐᓇᑦᑕᐅᖅ ᐱᓕᕆᕝᕕᐅᔪᖅ ᒫᓐᓇ ᑐᔅᓯᕋᖅᑐᖅ ᑮᓇᐅᔭᖅᑐᕈᑎᔅᓴᓂᑦ ᐊᑭᑐᔪᓄᑦ 2027-2028 

ᑮᓇᐅᔭᖅᑐᕐᓂᖓ ᐊᕐᕌᒎᑉ ᑮᓇᐅᔭᖅᑐᕐᓂᖓ ᒪᓕᓪᓗᒍ $88,238,000. (ᑐᓵᔨᑎᒎᓕᖅᑐᖅ) ᐊᒥᓱᑲᓪᓚᐃᑦ ᐊᑭᑐᔪᑦ 

ᐱᓕᕆᐊᖑᔪᑦ ᐱᓕᕆᓂᐅᔪᓪᓗ ᐊᑖᓃᓕᖅᑐᑦ ᑖᒃᓱᒪ ᐱᓕᕆᕕᐅᔫᑉ ᐊᐅᓚᑕᐅᖃᑦᑕᔪᒻᒪᑕ ᐱᓕᕆᕕᐅᔪᔪᒥ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

 

ᑖᒃᓱᒪ ᐱᓕᕆᕕᐅᔫᑉ ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᑦ ᑐᓂᕐᕈᑎᒃᓴᖏᓐᓄᑦ ᐃᑲᔫᑎᒃᓴᖏᓐᓄᓪᓗ 

ᐊᑐᐊᒐᖓ ᑭᖑᓪᓕᖅᐹᒥ ᓄᑖᕈᕆᐊᖅᑕᐅᔪᒻᒪᑦ ᓄᕕᐱᕆ 2024-ᒥ. ᐊᑐᕈᓐᓃᕕᒃᓴᖃᖅᑐᓂ ᓄᕕᐱᕆ 2028-ᒥ. 

ᐊᑐᐊᒐᐅᑉ ᐅᐃᒍᖏᑦ ᑲᒪᔾᔪᑎᐅᒻᒪᑕ ᐊᒥᓱᑲᓪᓚᓐᓄᑦ ᐊᑭᑐᔪᖅᑐᖅᑐᓄᑦ ᐱᓕᕆᓂᐅᔪᓄᑦ, ᐱᖃᓯᐅᔾᔭᐅᓪᓗᓂ 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓖᑦ ᒐᕙᒪᕋᓛᖏᓐᓂᑦ ᓄᓇᓯᐅᑎᖃᖅᑎᑦᑎᓂᕐᒧᑦ ᐱᓕᕆᓂᐅᔪᒥᑦ, ᑐᐊᐸᒃᓴᓂᑦ ᓯᖁᓪᓗᐃᓂᕐᒧᑦ 

ᓱᓇᒃᑯᑖᖃᖅᑎᑦᑎᓂᕐᒧᑦ ᐱᓕᕆᓂᐅᔪᒥᑦ, ᖃᑦᑎᕈᑏᑦ ᓄᓇᓯᐅᑏᑦ ᐊᓯᓂᑦᑕᐅᓂᖏᓐᓄᑦ ᐱᓕᕆᓂᐅᔪᒥᑦ ᐊᒻᒪᓗ 

ᑲᔪᓰᓐᓇᕈᓐᓇᖅᑐᓂᑦ ᐱᔨᑦᑎᕋᕐᓂᕐᒧᑦ ᐱᓕᕆᓂᐅᔪᒥᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᓱᒪ ᐱᓕᕆᕕᐅᔫᑉ ᐃᒻᒥᒃᑰᖓᔪᖅ 

ᓄᓇᓖᑦ ᒐᕙᒪᕋᓛᖏᓐᓂᑦ ᓄᓇᓯᐅᑎᓄᑦ ᐃᓯᖅᓯᒪᕕᓕᕆᓂᕐᒧᑦ ᐱᓕᕆᓂᐅᔫᑉ ᐊᑐᐊᒐᖓ ᐊᑐᕈᓐᓃᕕᒃᓴᖃᕐᒪᑦ 

ᒫᑦᓯ 2027-ᒥ. 

 

ᑖᒃᑯᐊ 2025-2026−ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $10-ᒥᓕᐊᓐ ᑮᓇᐅᔭᓂᑦ ᑐᕌᕋᔭᖅᑐᓂᑦ 

ᓄᑖᖑᔪᒧᑦ “ᑲᔪᓰᓐᓇᕈᓐᓇᖅᑐᓂᑦ ᐱᔨᑦᑎᕋᕐᓂᕐᒧᑦ ᐱᓕᕆᓂᐅᔪᒧᑦ.” ᑕᐃᒃᑯᐊ 2026-2027-ᒥ 

ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᔪᑦ ᓄᑖᖑᔫᑉ ᐱᓕᕆᕕᐅᔫᑉ ᐱᓕᕆᕕᖓ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ 

ᐃᓚᖃᔪᒻᒪᑕ $5.0 ᒥᓕᐊᓐ ᑖᓚᓂ ᑐᕌᖓᔪᓂᑦ ᑖᒃᓱᒧᖓ ᐱᓕᕆᓂᐅᔪᒧᑦ. ᑖᒃᓱᒪᓗ ᐱᓕᕆᕕᐅᔫᑉ ᑐᒃᓯᕌᖏᑦ 

2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕆᓪᓗᑎᒃ $5.0 ᒥᓕᐊᓐ ᑖᓚᓂᑦ ᑖᒃᓱᒧᖓ 

ᐱᓕᕆᓂᐅᔪᒧᑦ. 

 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᑖᒃᓱᒧᖓ ᐱᓕᕆᕕᐅᔪᒧᑦ ᓇᓗᓇᐃᖅᓯᓯᒪᒻᒪᑕ ᐱᔾᔪᑎᖓᒎᖅ ᑕᒪᓐᓇᐅᒻᒪᑦ 

“ᓱᕋᓚᐅᓐᖏᓐᓂᖏᓐᓂ ᓴᓇᒋᐊᖅᑕᐅᑎᑦᑎᓂᖅ ᓄᓇᓖᑦ ᒐᕙᒪᕋᓛᖏᑕ ᐃᓪᓗᖁᑎᖏᓐᓂᑦ ᑐᐊᕕᕐᓇᑐᒃᑯᑦ 

ᓴᓇᒋᐊᖅᑕᐅᒋᐊᖃᖃᑦᑕᖅᑐᑦ ᖃᑦᑏᓐᓇᕈᕐᔫᒥᖁᓪᓗᒋᑦ … ᐃᒪᐃᒍᒪᔪᑦ ᐊᕕᑦᑎᓗᑎᒃ ᐊᕝᕙᓪᓗᐊᖓᒍᑦ 

ᐊᑐᖅᑕᐅᖃᑦᑕᓛᕐᓗᑎᒃ ᓱᕋᓚᐅᓐᖏᓐᓂᖏᓐᓂ ᓴᓇᓂᕐᒧᑦ ᐊᒻᒪᓗ ᑐᐊᕕᕐᓇᑐᒃᑯᑦ ᓴᓇᓂᕐᒧᑦ.” ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐊᕐᕌᒍᑕᒫᖅ ᐅᓂᒃᑳᓕᐅᖃᑦᑕᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᐱᓕᕆᕕᖓᑕ 

ᑮᓇᐅᔭᖅᑐᕐᓂᕆᔭᖏᓐᓂᑦ ᑕᕝᕘᓇ ᐱᓕᕆᓂᒃᑯᑦ. 

 

ᑕᐃᒃᑯᐊ 2025-2026−ᒥ ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᔪᑦ ᐱᓕᕆᕕᐅᔪᔪᒧᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐃᓚᖃᔪᒻᒪᑕ $6.15 ᒥᓕᐊᓐ ᑖᓚᓂᑦ ᓄᓇᓖᑦ ᒐᕙᒪᕋᓛᖏᓐᓄᑦ ᐊᑭᑐᔪᖅᑐᕈᑎᒃᓴᓂᑦ 

ᐊᑕᐅᑦᑎᒃᑯᑦ ᑐᓂᔭᐅᖃᑦᑕᕐᓂᖏᓐᓄᑦ ᐊᑖᒍᑦ ᒥᑭᔫᑕᐅᓂᖅᓴᐃᑦ ᐊᑭᑐᔪᑦ ᐱᓕᕆᐊᖑᓂᖏᓐᓄᑦ 

ᐊᑐᕈᒫᕐᓂᐊᖅᑐᖏᓐᓄᑦ. ᑕᐃᒃᑯᐊ 2026-2027-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᓄᑖᖑᔪᒧᑦ ᐱᓕᕆᕕᐅᔪᒧᑦ 

ᓄᓇᓕᓐᓂᑦ ᐱᔨᑦᑎᕋᖅᑎᑯᓐᓄᑦ ᐃᓚᖃᔪᒻᒪᑕ$18.0 ᒥᓕᐊᓐ ᑖᓚᓂᑦ ᐃᒥᒃᑰᖓᔪᒧᑦ ᓄᓇᓖᑦ ᒐᕙᒪᕋᓛᖏᓐᓄᑦ 

ᐊᑭᑐᔪᖅᑐᕈᑎᒃᓴᓂᑦ ᐊᑕᐅᑦᑎᒃᑯᑦ ᑐᓂᓯᖃᑦᑕᓂᕐᒧᑦ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᖁᑎᖏᓐᓄᑦ. ᑖᒃᓱᒪ ᐱᓕᕆᕕᐅᔫᑉ 

ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $18.0 ᒥᓕᐊᓐ ᑖᓚᓂᑦ ᑖᒃᓱᒧᖓ 

ᐱᓕᕆᓂᐅᔪᒧᑦ. 

 

ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᐱᓕᕆᕕᐅᔪᒧᑦ ᓇᓗᓇᐃᖅᓯᓯᒪᒻᒪᑕ “ᐱᒋᐊᕐᓗᑎᒡᒎᖅ 2026-2027-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᑐᐊᐸᒃᓴᓂᑦ ᓯᖁᓪᓗᐃᓂᕐᒧᑦ ᓱᓇᒃᑯᑖᖃᖅᑎᑦᑎᓂᕐᒧᑦ ᐱᓕᕆᓂᐅᔪᖅ 

ᓄᖅᑲᖅᑎᑕᐅᓛᓕᕐᒪᑦ, ᐊᒻᒪᓗ ᑮᓇᐅᔭᖏᑦ ᐊᐅᓪᓛᖅᑕᐅᓗᑎᒃ ᓄᓇᓖᑦ ᒐᕙᒪᕋᓛᖏᑕ ᐊᑭᑐᔪᖅᑐᕈᑎᒃᓴᓄᑦ 

ᐊᑕᐅᑦᑎᒃᑯᑦ ᑐᓂᔭᐅᓲᓄᑦ ᑮᓇᐅᔭᖏᓐᓄᑦ.  

 

ᑖᓐᓇ ᐱᓕᕆᕕᐅᔪᖅ ᓴᓕ ᓅᑎᕆᑎᓪᓗᒍ ᐊᑕᐅᑦᑎᒃᑯᑦ ᑮᓇᐅᔭᓂᑦ ᑐᓂᓲᖏᓐᓂᑦ, ᑕᐃᓐᓇ ᓄᓇᓖᑦ ᒐᕙᒪᕋᓛᖏᑕ 

ᓄᓇᓯᐅᑎᓂᑦ ᐃᓯᖅᓯᒪᕕᖃᖅᑎᑦᑎᓂᕐᒧᑦ ᐱᓕᕆᓂᕆᔭᖓ ᐊᖏᔾᔮᖏᒻᒪᑕ ᓄᑖᓂᑦ ᐸᕐᓇᓂᕐᒧᑦ ᐅᕝᕙᓘᓐᓃᑦ 

ᐸᕐᓇᓂᕐᒧᑦ/ᑎᑎᕋᐅᔭᖅᑕᐅᑎᑦᑎᓂᕐᒧᑦ ᑐᒃᓯᕋᐅᑎᓂᑦ ᐱᒋᐊᕐᓗᑎᒃ 2026-2027-ᒥ. ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ, ᓂᕆᐅᒋᔭᐅᔪᑦ ᑮᓇᐅᔭᑦ ᑲᔪᓯᓂᐊᖅᑐᒋᔭᐅᓪᓗᑎᒃ ᐅᓪᓗᒥ ᐱᖃᑕᐅᓂᖃᖅᑐᓄᑦ 

ᓄᓇᓕᓐᓄᑦ ᐱᔭᕇᕈᓐᓇᖅᑎᑕᐅᓗᑎ ᓄᓇᓯᐅᑎᓄᑦ ᐃᓯᖅᓯᒪᕕᓕᐊᕆᔭᖏᓐᓂᑦ.” ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ 

ᒥᓂᔅᑕᐅᔪᒥᑦ ᐅᓂᒃᑳᓕᐅᖃᑦᑕᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᐱᓕᕆᕕᖓᑕ ᑮᓇᐅᔭᖅᑐᕐᓂᕆᔭᖏᓐᓂᑦ ᐊᒻᒪᓗ 

ᐱᒋᐊᖅᑎᒃᓯᒪᔭᖏᓐᓂᑦ ᐊᑖᒍᑦ ᑖᒃᑯᐊ ᐱᓕᕆᓂᐅᔪᑦ. 

 

ᒪᐃ 29, 2023−ᒥ, ᑕᐃᓐᓇ ᒐᕙᒪᒃᑯᑦ ᓄᓇᕗᒻᒥ ᐃᒥᖅᑕᐅᓲᓄᑦ ᐃᒥᕐᓄᑦ ᑐᑭᒧᐊᒍᑎᖏᑕ ᐋᖅᑭᑎᖅᓯᒪᓂᖓ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑦ. ᒪᓕᒐᓕᐅᖅᑏᑦ ᓱᓕ ᐃᓱᒫᓗᒋᔭᖃᖅᐳᑦ ᖃᓂᒌᑦᑕᖅᑐᓂᑦ ᐃᒥᕐᒥᑦ 

ᖃᓛᖅᑎᑦᑎᖃᑦᑕᖁᔨᔪᖃᖅᐸᒻᒪᑦ ᐊᒻᒪᓗ ᐊᓯᐊᒍᑦ ᐃᓱᒫᓘᑎᐅᖃᑦᑕᖅᑐᓂᑦ ᐊᒥᓱᑲᓪᓚᓐᓂ ᓄᓇᓕᓐᓂ ᓄᓇᕗᒻᒥ. 

ᒐᕙᒪᒃᑯᑦ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑲᑎᓪᓗᒋᑦ ᑕᒫᓂᐸᓘᖅᑐᓂᑦ 

$29.0 ᒥᓕᐊᓐ ᑖᓚᓂᑦ ᑮᓇᐅᔭᓂᑦ ᐱᓕᕆᓂᐅᔪᓄᑦ ᐱᔾᔪᑎᖃᖅᑐᓄᑦ ᐃᒥᖅᑕᐅᓲᓄᑦ ᐃᒥᕐᓄᑦ ᐊᒻᒪᓗ 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓈᓗᓕᕆᓂᕐᒧᑦ ᐱᖁᑎᕐᔪᐊᖑᔪᓄᑦ. $5.25 ᒥᓕᐊᓐ ᑖᓚᑦ ᑕᕝᕙᓐᖓᑦ ᑮᓇᐅᔭᓂᑦ ᑐᕌᖓᓪᓗᑎᒃ ᐱᓕᕆᕕᖓᓄᑦ 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᐱᓕᕆᐊᕇᓐᓇᖅᑕᖏᓐᓄᑦ ᐊᓯᓃᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 

ᓄᑖᕈᕆᐊᖅᓯᓂᕐᒧᑦ ᐱᖁᑎᕐᔪᐊᓂᑦ ᑲᖏᖅᖠᓂᕐᒥ ᐊᒻᒪᓗ ᖃᐅᓱᐃᑦᑐᕐᒥ. ᑖᒃᑯᐊ ᐱᖁᑎᒋᔭᐅᒻᒪᑕ ᓄᓇᕗᑦ 

ᒐᕙᒪᖓᓄᑦ. ᐊᒥᐊᒃᑯᖏᑦ ᑮᓇᐅᔭᑦ ᐊᐅᓚᑕᐅᓂᐅᓴᓪᓗᑎᒃ ᐱᓕᕆᕕᖓᓄᑦ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ 

ᐱᓕᕆᓂᐅᔪᓄᑦ ᐊᒥᓱᑲᓪᓚᓐᓂ ᓄᓇᓕᓐᓂ. ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᐊᓪᓚᕝᕕᖓᓄᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᓇᓗᓇᐃᖅᓯᓯᒻᒪᑕ ᑐᓂᓯᓛᕐᒪᑕᒎᖅ ᐅᓂᒃᑲᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ 2027-ᒥ 

ᐱᔾᔪᑎᖃᖅᑐᓂᑦ ᐊᐅᓚᑕᐅᓂᖏᓐᓄᑦ ᐃᒥᕋᒃᓴᐅᔪᑦ ᐃᒦᑦ ᓄᓇᕗᒻᒥ. ᒪᓕᒐᓕᐅᖅᑏᑦ ᑲᔪᖏᖅᑯᑦ ᑕᓚᕖᓴᒃᑯᑦ 

ᓈᓚᓐᓂᖃᖅᑎᑦᑎᓂᕆᓛᖅᑕᖏᓐᓄᑦ ᐱᓪᓗᒍ ᑖᓐᓇ ᐅᓂᒃᑲᓕᐊᒥᓂᖅ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᖅ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᑦ 

ᑐᕌᖓᔪᓂᑦ ᐊᒃᓯᕕᖏᑕ ᓄᑖᕈᕆᐊᖅᑕᐅᓂᒃᓴᖏᓐᓄᑦ ᐊᕐᕕᐊᓂ, ᑲᖏᖅᑐᒑᐱᒻᒥ, ᐸᓐᓂᖅᑑᒥ ᐊᒻᒪᓗ ᖃᐅᓱᐃᑦᑐᒥ. 

ᒐᕙᒪᒃᑯᑦ ᓴᖅᑭᖅᓯᓯᒪᔪᑦ ᑳᓐᑐᕌᓂᑦ ᐱᒐᓱᐊᕋᒃᓴᐅᔪᓂᑦ ᐊᕐᕌᒍᓂ ᐊᓂᒍᕋᑖᖅᓯᒪᔪᓂ ᓄᓇᓖᑦ ᐊᒃᓯᕕᖏᓐᓂᑦ 

ᐊᐅᓚᑕᐅᓂᖏᑦ ᒪᑭᒪᔪᓐᓇᕋᔭᕐᒪᖔᑕ ᖃᐅᔨᓴᕋᔭᖅᑐᓂᑦ ᐊᒥᓱᑲᓪᓚᓐᓂ ᓄᓇᓕᓐᓂ. ᒫᓐᓇᓕᓴᐅᔪᑦ ᐱᓕᕆᕕᐅᑉ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᖃᑦᑕᖅᓯᒪᒻᒪᑕ “ᓱᓕᒎᖅ ᐃᑲᔪᖅᓰᕗᑦ ᐊᐅᓚᑦᑎᔨᐅᖃᑕᐅᔪᓂᑦ 

ᐱᕙᓪᓕᐊᑎᑕᐅᓂᖓᓄᑦ ᐊᒃᓯᕕᓕᕆᓂᕐᒧᑦ ᑐᑭᒧᐊᒍᑎᒃᓴᕐᓂᑦ … [ᑭᓯᐊᓂᓕ], ᐱᕙᓪᓕᐊᑎᑕᐅᒃᑲᓐᓂᕈᓐᓇᕐᓂᖓ 

ᑖᒃᓱᒪ ᐱᓕᕆᐊᖑᔫᑉ ᑭᖑᕙᖅᑎᑕᐅᓯᒪᒻᒪᑦ ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ ᑲᑐᔾᔨᖃᑎᒋᔭᐅᔪᑦ 

ᐊᐅᓚᑦᑎᔨᐅᖃᑕᐅᔪᑦ.” ᒪᓕᒐᓕᐅᖅᑏᑦ ᓂᕆᐅᓐᓂᐊᖅᐳᑦ ᑲᔪᓰᓐᓇᖅᑐᒃᑯᑦ ᓇᓗᓇᐃᖅᑐᐃᕕᐅᖃᑦᑕᓂᕐᒥᓄᑦ 

ᖃᓄᐃᓕᖓᓕᕐᒪᖓᖅ ᑕᓐᓇ ᐱᓕᕆᐊᖑᔪᖅ.  

 

2025-2026−ᒥ ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐱᓕᕆᕕᖓᓄᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐃᓚᖃᔪᒻᒪᑕ $750,000−ᓂᑦ ᑮᓇᐅᔭᓂᑦ ᓄᓇᓖᑦ ᒐᕙᒪᕋᓛᖏᓐᓂ ᖃᐅᔨᓴᕈᑎᒃᓴᓂᑦ 

ᐱᓕᕆᓂᒃᓴᓄᓪᓗ ᐊᑖᒍᑦ ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᖅᑐᑦ ᐊᑐᕈᒫᕐᓂᐊᖅᑐᖁᑎᖏᓐᓂ. ᑕᐃᒃᑯᐊ       2026-

2027-ᒥ ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᓄᑖᖑᔫᑉ ᐱᓕᕆᕕᖓᑕ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ 

ᐃᓚᖃᔪᒻᒪᑕ $750,000−ᓂᑦ ᐃᒻᒥᒃᑰᖓᔪᒧᑦ ᓄᓇᓖᑦ ᒐᕙᒪᕋᓛᖏᓐᓂ ᖃᐅᔨᓴᕈᑎᒃᓴᕐᓂᑦ. ᑖᒃᓱᒪ ᐱᓕᕆᕕᐅᔫᑉ 

ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $750,000−ᓂᑦ ᑖᒃᓱᒧᖓ 

ᐱᓕᕆᓂᐅᔪᒧᑦ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐊᕐᕌᒍᑕᒫᖅ ᐅᓂᒃᑳᓕᐅᖃᑦᑕᖁᔭᐅᓪᓗᓂ 

ᒪᓕᒐᓕᐅᖅᕕᒻᒧᑦ ᑖᒃᓱᒪ ᐱᓕᕆᕕᐅᔫᑉ ᑮᓇᐅᔭᖅᑐᕐᓂᒥᓂᖏᓐᓂᑦ ᐱᒋᐊᖅᑎᑕᒥᓂᐅᔪᓂᓪᓗ ᐊᑖᒍᑦ ᑖᒃᓱᒪ 

ᐱᓕᕆᓂᐅᔫᑉ. 

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᖅ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᑦ 

ᐱᕙᓪᓕᐊᔪᓕᕆᔩᑦ ᐃᓪᓗᖁᑎᖏᑕ ᓱᕋᓚᐅᓐᖏᓐᓂᖏᓐᓂ ᓄᑖᕈᕆᐊᖅᑕᐅᔾᔪᑎᒃᓴᖏᓐᓂᑦ. ᑖᒃᑯᐊ ᑮᓇᐅᔭᑦ 

ᐊᐅᓚᑕᐅᖃᑦᑕᔪᔪᑦ ᐱᓕᕆᕕᐅᔪᔪᒧᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ 

ᒥᓂᔅᑕᐅᔪᒥᑦ ᐊᕐᕌᒍᑕᒫᖅ ᐅᓂᒃᑲᓕᐅᖃᑦᑕᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᑖᒃᓱᒪ ᐱᓕᕆᕕᐅᔫᑉ 

ᑮᓇᐅᔭᖅᑐᕐᓂᒥᓂᖏᓐᓂᑦ ᐱᒋᐊᖅᑎᑕᒥᓂᐅᔪᓂᓪᓗ ᐊᑖᒍᑦ ᑖᒃᓱᒪ ᐱᓕᕆᓂᐅᔫᑉ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ 

ᐱᓕᕆᕕᐅᔪᒥᑦ ᐃᓱᒪᒃᓴᖅᓯᐅᕈᑎᖃᖁᔨᓪᓗᑎᒃ ᐊᖏᓪᓕᒋᐊᕆᓂᕐᒥᑦ ᑮᓇᐅᔭᑦ ᐊᑐᖅᑕᐅᔪᓐᓇᕐᓂᕆᔭᖏᓐᓂᑦ 

ᐃᓚᖃᖁᔭᐅᓪᓗᑎᒃ ᐊᖅᑭᒋᐊᖅᓯᔾᔪᑎᓂᑦ ᐃᓪᓗᖁᑎᖏᓐᓄᑦ ᓇᒻᒥᓂᕆᔭᐅᔪᓄᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕇᓴᓐᖓᓄᑦ ᐊᒻᒪᓗ ᐊᑖᓂ ᓇᒥᓂᖃᐅᑎᕋᓛᖑᔪᓄᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᑦ ᐅᖃᐅᓯᒃᓴᒃᑲ ᐱᓪᓗᒋᑦ ᑐᒃᓯᕌᖑᔪᑦ 2027-2028-ᒥ ᐊᑭᑐᔪᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᐱᓕᕆᕕᖓᓄᑦ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᑲᑎᒪᔩᑦ ᑖᒃᑯᓄᖓ ᒪᑐᐃᕈᑎᓄᑦ ᐅᖃᐅᓯᒃᓴᖃᖅᐹᑦ 

ᐃᓗᓕᑯᓘᔭᖏᓐᓂ ᐊᐱᖅᓱᓚᐅᙱᓂᔅᓯᓐᓂ? ᑕᑯᙱᓐᓇᒪ. ᒫᓐᓇ ᒪᒃᐱᒐᖏᑎᒍᑦ ᐊᐱᖅᓱᕐᓂᐊᖅᑐᒍᑦ 

ᐊᑭᑐᔪᖅᑐᕈᑎᒃᓴᓂᑦ. K-3 ᒪᒃᐱᒃᒐᖓᓂ ᐱᒋᐊᕐᓗᑕ. ᕿᒥᕐᕈᓇᕐᓂᐊᕋᑦᑕ ᓄᓇᓕᖕᓂ ᐱᔨᑦᓯᖅᑎᒃᑯᑦ ᓄᓇᓕᓂᓪᓗ 

ᒐᕙᒪᓂ ᐊᑐᖅᑕᐅᔪᖅ. ᑲᑎᒪᔩᑦ ᐊᐱᖅᑯᑎᒃᓴᖃᖅᐹᑦ? ᒥᔅᑕ ᑕᖅᑐ.  

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑐᒃᓯᕋᐅᑎᖓ 2027-2028 ᐊᑭᑐᔪᖅᑐᕈᑎᒃᓴᐃᑦ 

ᐱᖃᓯᐅᔾᔨᓯᒪᒻᒪᑕ $24,711,000-ᓂᒃ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖃᖅᑎᑎᔾᔪᑎᒋᓂᐊᖅᑕᖓ 

ᐱᓕᕆᔭᐅᓂᐊᕐᓗᑎᑦ ᐊᑭᑐᔪᖅᑐᕈᑎᒃᓴᓂᑦ ᐃᓄᖃᖅᑎᑦᑎᓂᕐᒧᑦ.  

 

ᑖᒃᑯᐊ 28.0%−ᒪᒋᒻᒪᒍ ᐊᑐᕈᒫᖅᑕᖓᓐᓂ 2027-2028 ᖃᑦᑎᕌᕐᒪᑦ ᑭᙳᕐᕕᖅᑕᐅᓂᐊᕐᓗᑎᑦ 

ᓄᑖᕈᕆᐊᖅᑕᐅᓗᑎᓪᓗ ᐃᒥᖅᑕᕐᕕᐅᖃᑦᑕᖅᑐᑦ ᐊᒻᒪ ᑭᓈᓗᒃᑯᕖᑦ ᓄᓇᕗᓕᒫᒦᑦᑐᑦ ᓄᓇᓕᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ, ᐊᑏ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨ. ᐃᒪᕐᒧᑦ 

ᐃᒥᖃᖅᑎᑦᑎᓂᕐᒧᑦ ᑖᒃᑯᓂᖓ ᓄᓇᓕᓕᒫᓂ ᐊᑐᖅᑕᐅᓂᐊᖅᑎᓪᓗᒍ, ᐸᕐᓇᐅᑏᑦ ᐅᖃᖅᓯᒪᔪᑦ $600-

ᒥᓕᐊᓐᕌᕋᔭᖅᑐᒡᒎᖅ ᐃᓚᖓ ᐅᓄᕐᓂᖅᓴᓂᑦ ᐱᒃᑲᓐᓂᕆᐊᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᐃ 29, 2023-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ 

ᐃᒥᖃᖅᑎᑦᑎᓂᕐᒧᑦ ᐸᕐᓇᐅᑎᖓ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕖᑦ ᑲᑎᒪᔨᖏᓐᓂ. ᖃᓄᑎᒋᒃ ᐸᕐᓇᐅᑎᒃ ᑖᓐᓇ 

ᐊᑐᖅᑕᐅᑎᒋᓕᖅᐸ ᐱᓕᕆᕖᑦ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᓐᓂᒃ ᐃᒪᖃᐅᓯᕝᕕᖃᖅᑎᑦᑎᓂᕐᒧᑦ 

ᐱᖁᑎᒋᔭᐅᔪᓄᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᔾᔨᒌᓕᖅᑎᑕᐅᓯᒪᔪᓄᑦ 

ᒪᓕᒐᖏᓐᓂᑦ ᐊᖑᒻᒪᑎᓐᓇᓱᑦᑕᕗᑦ ᐊᑐᖅᑕᐅᔪᖅ ᑖᔅᓱᒧᖓ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑕᖅᑐ, ᐊᑏ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᒃᓴᖅ ᓴᖅᑭᖅᑕᐅᓚᐅᖅᑐᖅ ᑕᒻᒪᖅᓯᒪᔪᖅᓯᐅᖅᑎᒃᑯᖏᓐᓂ 

ᑲᓇᑕᐅᑉ ᐅᖃᖅᓯᒪᖕᒪᑕ, ᑐᓂᓯᓂᐊᕐᒪᑕ ᐅᓂᒃᑳᓂᒃ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ, 2027-ᖑᓕᖅᐸᑦ 

ᐱᔾᔪᑎᒋᓪᓗᒍ ᑲᒪᒋᔭᐅᓂᖏᑦ ᐃᒥᖃᖅᑎᑦᑎᓂᖅ ᓄᓇᕗᒻᒥ.  

 

ᖃᓄᑎᒋᓕ ᒫᓐᓇ ᐃᖅᑲᓇᐃᔭᖅᑕᐅᔪᖅ ᐊᑦᑐᐊᓂᖃᖅᐸ ᐱᓕᕆᕕᔅᓯᓐᓄᑦ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᔅᓯᓐᓂ 

ᐃᒥᖃᖅᑎᑦᑎᓂᐅᑉ ᒥᒃᓵᓄᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐊᓪᓚᒡᕕᖓᓐᓂᙶᖅᑐᑦ ᐳᓛᕆᐊᓚᐅᕐᒪᑕ ᓄᓇᓕᖕᓄᑦ ᐅᓄᙱᑦᑑᒐᓗᐊᕐᓄᑦ, ᑕᐃᓐᓇ 

ᑕᒻᒪᖅᓯᒪᔪᖅᓯᐅᖅᑎᒃᑯᑦ, ᐅᐊᑦᑎᐊᕈᐊᐃ, ᐃᒃᓯᕙᐅᑖᖅ.  



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᓂᒃᑳᖅ ᑖᓐᓇ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐅᓂᒃᑳᖓᑦ ᐃᑲᔪᖅᑎ ᐊᑐᖅᑕᕗᑦ ᐸᕐᓇᐃᔾᔪᑎᖃᖅᖢᑕ 

ᐃᒥᖃᐅᑎᖃᖅᑎᑦᑎᓂᕐᒧᑦ ᓯᕗᓂᒃᓴᑦᑎᓐᓂ ᐊᑐᖅᑕᐅᓂᐊᖅᑐᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑕᒫᓃᑎᓪᓗᑕ ᐊᑦᑕᓇᔾᔭᐃᖅᓯᒪᓂᖏᓐᓂ ᐃᒥᖁᑎᕗᑦ ᖃᓄᕐᓕ ᑐᓴᒐᒃᓴᓄᑦ ᐱᖃᑦᑕᖅᐱᓯᑦ ᓄᓇᓕᖕᓂ ᑐᓴᒐᒃᓴᓂᒃ 

ᐱᔾᔪᑎᒋᓪᓗᒍᒃ ᐊᐱᖅᑯᑎᒐ. ᑎᖅᑎᑎᑦᑕᕆᐊᖃᕋᑦᑕ ᐋᒌᓯᒥᓂ ᐃᒃᐱᐊᕐᔪᖕᒥ 2024-ᓂ, ᐊᕐᕌᒍᓄᑦ ᐅᓄᑲᓪᓚᒃᑐᓄᑦ 

ᑕᐃᒪᐃᓕᖓᓕᕐᒪᑦ.  

 

ᖃᓄᕐᓕ ᑕᐃᒪᓐᓇᐃᑦᑐᓐᓃᖅᑎᑕᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᑯᑎᑦ ᑕᐃᒃᑯᓄᖓ 

ᑎᖅᑎᑎᑦᑕᕆᐊᖃᕐᓂᕐᒧᑦ ᐃᒥᕐᒥᒃ.  

 

ᑕᕝᕙᓂ ᐱᒋᐊᓕᓵᖅᑎᓪᓗᒍ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒃᑯᐊ ᐱᓕᕆᕕᖓᑦ. 

ᖃᓛᖅᑎᑦᑎᖃᑦᑕᕆᐊᖃᓕᕌᖓᑕ ᐃᒥᖁᑎᒥᓐᓂᒃ ᑕᐃᒪᓐᓇ ᑕᐃᒃᑯᐊ ᖃᐅᔨᓴᐃᖃᑦᑕᕐᓂᒃᑯᑦ ᐃᒥᖓ 

ᖃᓄᐃᓕᖓᓕᕐᒪᖔᖅ ᖃᐅᔨᓴᖅᑕᐅᖃᑦᑕᕐᒪᑕ. ᖃᐅᔨᓴᖅᑕᐅᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑭᓯᐊᓂ 

ᐃᒥᖓᓂ ᓈᒻᒪᒃᓴᓕᖅᐸᑕ ᖃᐅᔨᓴᖅᑕᐅᓚᐅᕐᓗᓂ ᑎᖅᑎᑎᑦᑎᖃᑦᑕᕆᐊᖃᕈᓐᓃᕋᔭᖅᑐᑦ, ᐃᓛᒃ, 

ᖃᓛᖅᑎᑦᑎᒋᐊᑐᒍᓐᓃᕋᔭᖅᑐᑦ ᐃᒥᕐᒥᓂᒃ.  

 

ᐃᒥᖅ ᑖᓐᓇ ᖃᐅᔨᓴᖅᑕᐅᓲᖅ ᐊᑯᓚᐃᑦᑐᒃᑯᑦ, ᑖᒃᑯᐊ ᐃᒥᖃᑦᑎᐊᖁᓪᓗᒋᑦ ᐊᑦᑕᕐᓇᖏᑦᑐᒥᒃ ᓄᓇᕘᒥ ᓄᓇᓕᐅᔪᑦ 

ᑕᐃᒪᐃᓕᐅᖅᑕᐅᖃᑦᑕᖅᑐᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓇᓕᐊᒃ ᑲᑎᒪᔨ? ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᒃᑲᓐᓂᕈᒪᓪᓗᖓ ᑲᑎᒪᔨᐅᑉ ᐊᐱᖅᑯᑎᒋᕋᑖᖅᑕᖓᓂᒃ, 

ᖃᓛᖅᑎᑦᑎᖃᑦᑕᕆᐊᖃᕐᓂᖅ ᐃᒥᕐᒥᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓕᖅᑎᐅᒻᒪᑕ ᑕᒪᑐᒧᖓ ᖃᓛᖅᑎᑦᑎᖃᑦᑕᕆᐊᖃᕐᓂᕐᒧᑦ ᐃᒥᕐᒥᒃ. ᓄᓇᓕᓐᓂᑦ 

ᐱᔨᔅᓯᖅᑎᒃᑯᓪᓕ ᐱᓕᕆᕕᐅᓪᓗᓯ ᖃᓄᖅ ᑭᓲᖕᒪᑦ ᓯᕗᓪᓕᐅᔾᔨᓯᒪᔭᓯᑦ ᓄᓇᓕᓐᓂ ᐱᔨᔅᓯᖅᑎᒃᑯᑦ ᐱᓕᕆᕕᖓᑦ 

ᓇᐅᑦᑎᖅᓱᖅᑎᑐᐃᓐᓇᐅᕚᑦ ᐃᒥᕐᒥᒃ ᖃᓛᖅᑎᑦᑎᔭᕆᐊᖃᕐᓂᕐᒧᑦ? ᐋᖅᑭᒋᐊᖃᖃᑦᑕᕋᔅᓯᐅᒃ ᑕᒪᒃᑯᐊ 

ᐊᑲᐅᙱᓕᐅᕈᑏᑦ, ᓱᓇ ᓴᓇᔾᔪᑎᒃᓴᖃᙱᓇᔅᓰᑦ, ᐸᕐᓇᐅᑎᖃᙱᓇᔅᓰᑦ? ᐋᖅᑭᒃᑕᐅᔾᔪᑎᒃᓴᖏᓐᓄᑦ 

ᖃᓛᖅᑎᑦᑎᖃᑦᑕᕆᐊᖃᕈᓐᓃᕐᓂᐊᕐᒪᑕ ᐊᕐᕌᒎᖕᓄᒃ ᒪᕐᕉᖕᓄᒃ ᐊᑐᖅᑕᐅᓕᕐᒪᑦ ᑕᐃᒪᓐᓇ? ᖃᓄᐃᓕᐅᖃᑦᑕᕋᔅᓯᓕ 

ᑕᐃᒪᓐᓇ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑐᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ.  



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ.  

 

ᓄᓇᓕᓐᓄᑦ ᐱᔨᔅᓯᖅᑎᒃᑯᑦ ᒪᓕᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐅᕙᒍᑦ ᒪᓕᒐᖃᖅᑎᑦᑎᔨᐅᔪᒍᑦ, ᑕᐃᒃᑯᐊ 

ᐃᒥᑦᑕ ᐱᐅᓂᖏᓐᓂᑦ ᖃᐅᔨᓴᐃᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  

 

ᐃᒪᖃᐅᑎᖃᕐᕖᑦ Hᐋᒻᒪᓚᒃᑯᓐᓂ ᐊᐅᓚᑕᐅᖕᒪᑕ ᓇᒻᒥᓂᕆᔭᐅᓪᓗᑎᒃ ᓄᓇᓖᑦ ᒐᕙᒪᖏᓐᓄᑦ, ᐅᓄᙱᑦᑑᒐᓗᐊᑦ 

ᒐᕙᒪᒃᑯᑦ ᓇᒻᒥᓂᕆᓪᓗᓂᒋᑦ.  

 

ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐃᖅᑲᓇᐃᔭᖅᑎᓂᒃ, ᐄ’, ᐃᒥᖃᐅᓯᖃᕐᕕᒻᒥ ᓴᓗᒻᒪᖅᓴᐃᔨᐅᔪᓄᑦ. ᒫᓐᓇ 

ᑮᓇᐅᔭᖃᖅᑎᑦᑎᔪᒪᔪᒍᑦ ᑕᐃᒃᑯᓂᖓ ᐃᒥᕐᒧᑦ ᐃᒪᖃᐅᓯᖃᕐᕕᐅᔪᓂᒃ ᓴᓗᒻᒪᖅᓴᐃᕕᐅᖃᑦᑕᖅᑐᓂᑦ ᐊᓯᔾᔩᖁᓪᓗᒋᑦ 

ᑕᐃᒃᑯᐊ ᐃᒪᖃᐅᑎᖃᕐᕕᐅᔪᑦ ᓄᓇᓕᓐᓂ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑲᑎᒪᔩᑦ ᐊᐱᖅᑯᑎᔅᓴᓕᑦᑕᖃᒃᑲᓐᓂᖅᑳᑦ? 

ᐊᐱᖅᑯᑎᔅᓴᖃᖅᑐᖓ ᒫᓐᓇ.  

 

ᐱᓕᕆᕕᓯᑦ 2026-2027-ᒥ ᐊᑭᑐᔪᖅᑐᕈᑎᔅᓴᖏᑦ ᐃᓚᖃᓚᐅᕐᖓᑕ $5-ᒥᓕᐊᓐ ᑮᓇᐅᔭᓂᑦ “ᑲᔪᓰᓐᓇᕐᓂᕐᒧᑦ 

ᐱᔨᑦᑎᕋᕐᓂᕆᔭᖓᓄᑦ.” ᓇᓗᓇᐃᖅᑐᕈᑎᖏᑦ ᐅᖃᖅᓯᒪᒻᒪᑕ ᐅᖃᓕᒫᕐᓗᒋᑦ: “ᑎᑎᕋᓛᖅᑐᐃᑦ Hᐋᒻᒪᓚᐅᔪᓄᑦ 

ᑐᔅᓯᕋᐅᑎᓕᐅᖁᔨᓗᑎᒃ ᓱᕋᓚᐅᙱᓐᓂᖏᓐᓂ ᓴᓇᒋᐊᖅᑕᐅᖃᑦᑕᕈᓐᓇᕐᓂᐊᕐᖓᑕ Hᐋᒻᒪᓚᐃᑦ ᐱᖁᑎᒋᔭᖏᑦ 

ᐃᓪᓗᖁᑎᒋᔭᖏᑦ.” ᐅᖃᖅᓯᒪᒻᒥᔪᖅᑕᐅᖅ ᐃᒪᐃᒐᓱᒻᒪᑕᒎᖅ: “ᑮᓇᐅᔭᖅ ᐊᕕᑦᑕᐅᓗᓂ ᓱᕋᓚᐅᙱᓐᓂᖏᓐᓂ 

ᓴᓇᒋᐊᖅᓯᖃᑦᑕᕈᑎᐅᓗᑎᒃ ᐊᒻᒪᓗ ᑐᐊᕕᕐᓇᖅᑐᒃᑯᑦ.” ᖃᑦᑎᓂᒃ ᑮᓇᐅᔭᓂᒃ ᑕᕝᕙᙵᑦ ᐊᑐᖅᑕᐅᓯᒪᔪᖃᓕᖅᑲ 

ᐅᓪᓗᒥᒧᑦ?  

 

ᖁᔭᓐᓇᒦᒃ. ᐊᑏ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑭᖑᓪᓕᖅᐹᕐᒥ ᑐᔅᓯᕋᐅᑎᕗᑦ ᓰᑏᕝᕙ 30-ᒥ ᐊᐅᓪᓚᖅᑎᔪᔭᕗᑦ, ᒫᓐᓇᕋᑖᐸᓘᔪᒻᒪᑦ ᑮᓇᐅᔭᓂᑦ ᓱᓕ 

ᑐᓂᐅᖅᑲᐃᓚᐅᙱᑦᑐᒍᑦ.  

 

ᑐᔅᓯᕋᐅᒃᑯᑦ ᑖᒃᑯᐊ ᐱᔭᔅᓴᐅᒻᒪᑕ ᑮᓇᐅᔭᐃᑦ, Hᐋᒻᒪᓚᐃᑦ ᑐᔅᓯᕋᕈᓐᓇᖅᑎᑕᐅᓪᓗᑎᒃ ᑖᒃᓰᔭᐃᔭᕐᕕᐅᖏᑦᑐᐃᑦ 

ᓄᓇᖏᓐᓄᑦ. ᓄᓇᖏᓐᓂ ᓴᓇᒋᐊᖃᑦᑕᕈᓐᓇᓛᕐᖓᑕ Hᐋᒻᒪᓚᐃᑦ ᐱᖁᑎᒋᔭᖏᓐᓂᒃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ.  

 

ᐄ’, ᐊᑐᖅᑕᐅᓯᒪᙱᑉᐸᑕ ᓱᓕ ᑮᓇᐅᔭᖏᑦ ᑕᐃᒪ ᒫᓐᓇ 2026-2027 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 

ᑐᔅᓯᕋᕐᕕᐅᓯᒪᙱᑦᑎᐊᖅᑐᑦ?  

 

ᐊᑏ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑐᒃᑯᑦ ᐱᑕᖃᖅᐸᓪᓚᐃᓚᐅᖅᑑᒐᓗᐊᖅ ᑕᕝᕙᓂ ᑮᓇᐅᔭᓕᕆᔾᔪᑎᑦ ᐊᕐᕋᒍᖓᓂ, ᑖᒃᑯᐊᓕ ᐊᐃᑉᐸᖏᑦ 

ᓄᑖᑦ ᐃᓚᙵᖅᑕᐅᓚᐅᙱᑦᑐᑦ ᓱᓕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  

 

ᖃᑦᑎᐅᓂᖅᑲᓂᒃᑯᐊ ᑐᐊᕕᕐᓇᖅᑐᒃᑯᑦ ᐱᓕᕆᐊᖑᒋᐊᓕᒥᓃᑦ? ᑖᓐᓇ ᐱᓯᒪᕕᐅᒃ? 

 

ᖁᔭᓐᓇᒦᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᒃᑯᐊ ᒫᓐᓇ ᐊᑐᐃᓐᓇᕆᙱᑕᕗᑦ, ᑭᓯᐊᓂ ᑲᑎᒪᔨᓄᑦ ᑐᓂᒍᓐᓇᓛᖅᑕᒃᑲ ᐅᐊᑦᑎᐊᕈᒃᑲᓐᓂᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑕᐃᒪ ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᐱᖅᑯᑎᒃᑲ Hᐋᒻᒪᓚᐃᑦ ᐊᑕᐅᑦᑎᒃᑯᑦ ᑮᓇᐅᔭᖅᑖᕆᓲᖏᓐᓂᑦ.  

 

ᐊᑭᑐᔪᖅᑐᕈᑎᔅᓴᓂᑦ ᐊᐱᖅᑯᑎᖃᕐᓂᐊᖅᑐᖓ. ᐱᓕᕆᕕᓯᑦ 2026-27-ᒥ ᐊᑭᑐᔪᖅᑐᕈᑎᔅᓴᖏᑦ ᒥᔅᓴᐅᓯᔭᐅᓯᒪᔪᐃᑦ 

ᐃᓚᖃᓚᐅᕐᖓᑕ $18-ᒥᓕᐊᑦ ᑮᓇᐅᔭᓂ Hᐋᒻᒪᓚᓄᑦ ᐊᑕᐅᑦᑎᒃᑯᑦ ᑐᓂᔭᐅᓂᐊᖅᑐᓂ ᐊᑭᑐᔪᖅᑐᕈᑎᔅᓴᓂᑦ.  

 

ᐅᓪᓗᒥᒧᓪᓕ ᖃᑦᑎᓂ ᑮᓇᐅᔭᓂ ᑕᕝᕙᙵᑦ ᑮᓇᐅᔭᓂ ᐊᑐᖅᑕᐅᓯᒪᔪᖃᓕᖅᑲ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᑲᔪᓯᒋᐊᕆᑦ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᓐᓇ ᓴᖅᑭᔪᔭᕗᑦ ᓄᓇᓕᓐᓄᑦ ᑖᒃᑯᐊ ᑐᓂᐅᖅᑲᖅᑕᐅᓯᒪᔪᐃᑦ ᓄᓇᓕᓐᓄᑦ, ᑮᓇᐅᔭᓕᕆᔾᔪᑎᑦ ᐊᕐᕌᒍᖓ 

ᐱᒋᐊᕋᑖᖅᑎᓪᓗᒍ ᑐᓂᔭᐅᓲᖑᔪᖅ. ᐊᑕᐅᑦᑎᒃᑯᑦ ᑐᓂᔭᐅᓲᖑᒻᒪᑕ ᐊᑭᑐᔪᖅᑐᕈᑎᔅᓴᖏᑦ. ᐅᐊᑦᑎᐊᕈᐊᐃ.  

 

23, 24-ᓂ ᓄᓇᓕᓐᓂ ᐱᓯᒪᓕᖅᑐᐃᑦ, ᐱᒍᓐᓇᕐᓂᐊᕐᓗᓂ ᑖᒃᑯᓂᖓ ᐊᑕᐅᑦᑎᒃᑯᑦ Hᐋᒻᒪᓚᒃᑯᑦ ᓄᓇᓕᖓᑕ 

ᑲᔪᓰᓐᓇᕈᑎᔅᓴᖏᓐᓂᒃ ᐸᕐᓇᐅᑎᓂᑦ ᑐᓂᓯᒋᐊᓖᑦ, ᐅᕝᕙᓘᓐᓃᑦ ᐊᑭᑐᔪᖅᑐᕈᑎᔅᓴᖏᓐᓄᑦ ᐸᕐᓇᐅᑎᖏᓐᓂᑦ 

ᐊᕐᕌᒍᒧᑦ ᐊᑕᐅᓯᕐᒧᑦ ᑕᓪᓕᒪᓄᓪᓘᓐᓃᑦ. ᑖᒃᑯᐊ ᐱᔭᕇᖅᑕᐅᓯᒪᒻᒪᑕ ᐊᑕᖏᐸᓗᑦᑐᑎᑦ ᐱᓯᒪᓕᖅᑯᑦ.  

 

ᐊᑕᐅᓯᖅ ᑭᓯᐊᓂ Hᐋᒻᒪᓚ ᐱᓯᒪᙱᑦᑐᖅ ᓱᓕ ᑕᐃᒃᑯᓂᖓ ᒪᓕᑦᑕᐅᔭᕆᐊᓕᓐᓂ ᓱᓕ ᐊᒥᒐᖅᓯᒐᓛᒻᒪᑕ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖁᓕᒃᑖᓇ.  

 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

42 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕋᑖᕋᕕᑦ ᐊᑕᐅᓯᖅ Hᐋᒻᒪᓚᒎᖅ ᐊᖏᖅᑕᐅᓂᙱᒻᒪᑦ. 

ᑕᐃᒪᓕ ᐱᓕᕆᕕᓯᑦ ᓱᓲᖑᕙ, ᑕᐃᒃᑯᐊ ᐱᔪᓐᓇᖅᓯᑎᑕᐅᒐᓱᓲᖑᕙᑦ, ᖃᓄᖅ ᐃᑲᔪᓲᕆᕕᓯᐅ Hᐋᒻᒪᓚᐃᑦ? 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐱᓕᕆᕕᕗᑦ ᐱᓕᕆᖃᑎᖃᓪᓚᕆᑉᐸᑦᑐᑦ Hᐋᒻᒪᓚᓕᒫᖑᔪᓂᑦ ᐊᖏᖅᑕᐅᔪᓐᓇᖅᓯᖁᓪᓗᒋᑦ, Hᐋᒻᒪᓚᒃᑯᓐᓂ 

ᑲᑎᒪᖃᑎᖃᑦᑎᐊᒻᒪᕆᑉᐸᑦᑐᒍᑦ ᐃᑲᔪᕋᓱᑦᑐᑕ ᐊᖏᖅᑕᐅᒍᓐᓇᖅᓯᖁᓪᓗᒋᑦ. ᑕᐃᒃᑯᓄᖓ ᑐᕌᖓᒻᒪᑕ ᐃᓛᒃᑯᑦ 

Hᐋᒻᒪᓚᓄᑦ ᑐᕌᖓᔪᒡᒍᑎᐅᒻᒪᑕ.  

 

ᐊᒻᒪ ᖃᐅᔨᒪᔪᐃᓐᓇᐅᒐᑦᑕ ᐃᓛᒃᑯᑦ Hᐋᒻᒪᓚᐃᑦ ᐊᑭᑐᔪᖅᑐᕈᑎᒥᓂᖏᑦ ᑮᓇᐅᔭᖃᖅᑎᑕᐅᒋᐊᖃᓲᖑᒻᒪᑕ, 

Hᐋᒻᒪᓚᓕᒫᕐᓂ ᐱᓕᕆᖃᑎᖃᕋᓱᑉᐸᑦᑐᒍᑦ ᐊᖏᖅᑕᐅᔪᓐᓇᖅᑐᓂᖏᓛᒃ ᐊᑭᑐᔪᖅᑐᕈᑎᔅᓴᓄᑦ ᑮᓇᐅᔭᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ, ᑭᐅᒐᕕᙵ. 

 

ᖃᑦᑎᐅᕙᑦ ᑮᓇᐅᔭᑦ ᑐᓂᔭᐅᒍᓐᓇᖅᑐᖅ ᓄᓇᓖᑦ ᒐᕙᒪᕋᓛᖏᓐᓄᑦ ᐊᑕᐅᓯᕐᒥᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 

ᑕᕝᕘᓇ ᐱᓕᕆᓂᒃᑯᑦ? 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒪᓕᖃᑦᑕᖅᑐᑦ ᑮᓇᐅᔭᐃᑦ ᖃᓄᐃᓕᖓᒋᐊᖃᕐᓂᖏᓐᓂᑦ ᐊᖏᖅᑕᐅᓯᒪᔪᒥᒃ ᒪᓕᒐᓕᐅᕐᕕᒻᒥ. ᖁᕐᓗᖅᑑᖅ, ᐋᒡᒐᐃ, 

ᓴᓪᓕᕐᒧᑦ, ᑖᒃᑯᐊ $917,000-ᒥ ᐱᓛᖅᑐᐃᑦ, ᐊᒻᒪ ᖁᕐᓗᖅᑑᖅ ᐱᓛᖅᑐᑦ $805,000-ᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ ᑭᐅᒻᒫᖓ.  

 

ᐱᓕᕆᕕᓯᑦ ᓇᓗᓇᐃᖅᑐᕈᑎᖏᑦ ᑎᑎᕋᖅᓯᒪᔪᐃᑦ ᓄᓇᓖᑦ ᒐᕙᒪᕋᓛᖏᑕ ᐊᑭᑐᔪᖅᑐᕈᑎᔅᓴᖏᓐᓂᑦ ᐊᑕᐅᑦᑎᒃᑯᑦ 

ᑐᓂᔭᐅᓲᖑᓂᖏᑦ ᐅᖃᖅᓯᒪᒻᒪᑕ: “ᐱᒋᐊᕐᓗᑎ 26-27-ᒥ, ᑐᐊᐸᔅᓴᓕᐅᕈᑎᔅᓴᖅ ᓯᖁᓪᓗᐃᔾᔪᑎᒃ 

ᑮᓇᐅᔭᖃᖅᑎᑕᐅᓂᖓ ᓄᖅᑲᖅᑎᑕᐅᓛᓕᕐᖓᒡᒎᖅ ᐊᒻᒪ ᑮᓇᐅᔭᕆᕙᑦᑕᖏᑦ ᐊᑕᐅᑦᑎᒃᑯᑦ ᑐᓂᔭᐅᓲᓄᑦ 

ᐊᑭᑐᔪᖅᑐᕈᑎᔅᓴᓄᑦ Hᐋᒻᒪᓚᓄᑦ ᑐᓂᔭᐅᖔᖃᑦᑕᓛᓕᕐᖓᑕ.”  

 

ᖃᓄᕐᓕ ᑕᒪᓐᓇ ᐃᓱᒪᒋᔭᐅᒻᒪᖔᖅ ᐅᖃᐅᓯᐅᓯᒪᕙ ᓄᓇᕘᒥ Hᐋᒻᒪᓚᐃᑦ ᑲᑐᔾᔨᖃᑎᒌᖏᓐᓄᑦ ᐊᓯᔾᔨᖅᑕᓯᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᓄᓇᕗᒻᒥ Hᐋᒻᒪᓚᐃᑦ ᑲᑐᔾᔨᖃᑎᒌᖏᑦ ᐃᑲᔪᖅᓰᓯᒪᔪᑦ, ᐊᑕᐅᑦᑎᒃᑯᑦ ᑐᓂᔭᐅᖔᖃᑦᑕᕈᓐᓇᕐᓂᕐᒥᓂᒃ 

ᐱᔭᕆᐊᑭᓐᓂᖅᓴᐅᓲᖑᒻᒪᒡᒎᖅ ᐊᓪᓚᕝᕕᖏᓐᓄᑦ ᑲᒪᒋᔭᐅᒋᐊᖓ, Hᐋᒻᒪᓚᓄᓪᓗ 

ᐱᔭᕆᐊᑭᓈᕆᒍᑕᐅᓂᖅᓴᐅᖃᑦᑕᕐᖓᑦ ᓄᓇᓕᓐᓂᓗ ᓇᒻᒥᓂᖅ ᐊᐅᓚᑦᑎᒍᓐᓇᖅᓯᓂᖅᓴᐅᖃᑦᑕᕐᖓᑕ. 

ᓯᕗᓂᒃᓴᖏᓐᓄᑦ ᓇᒻᒥᓂᖅ ᐸᕐᓇᒍᓐᓇᕐᓂᖅᓴᐅᖃᑦᑕᕐᓂᐊᕐᖓᑕ. ᑖᒃᑯᐊᓗ ᓄᓇᕗᒻᒥ Hᐋᒻᒪᓚᐃᑦ ᑲᑐᔾᔨᖃᑎᒌᖏᑦ 

ᐃᑲᔪᖅᓰᓚᐅᖅᑐᐃᑦ ᑖᔅᓱᒥᖓ, ᑖᒃᑯᓂᖓ ᑭᒡᒐᖅᑐᐃᔨᐅᒻᒪᑕ Hᐋᒻᒪᓚᓕᒫᖑᔪᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐊᐱᖅᑯᑎᔅᓴᓕᑦᑕᖃᒃᑲᓂᖅᑳ? ᒥᔅᑕ ᑕᖅᑐ, ᑲᔪᓯᒋᐊᕆᑦ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐱᓕᕆᕕᓯ 26-27-ᒥ ᐊᑭᑐᔪᖅᑐᕈᑎᔅᓴᖏᑦ ᒥᔅᓴᐅᓯᔭᐅᓯᒪᔪᑦ ᐃᓚᖃᕐᖓᑕ $3-ᒥᓕᐊᑦ ᑮᓇᐅᔭᓂᑦ, ᐸᕐᓇᓂᕐᒧᑦ 

ᐅᖃᓕᒫᕐᓗᒋᑦ: “ᐸᕐᓇᓂᕐᒧᑦ ᑎᑎᕋᐅᔭᕐᓂᕐᒧᑦ ᓄᓇᓕᓐᓂ ᒐᕙᒪᕋᓛᖏᓐᓄᑦ ᓯᕗᓪᓕᐅᖁᔭᐅᓯᒪᔪᓄᑦ.”  

 

ᓇᓕᐊᓪᓕ ᐱᓕᕆᐊᔅᓴᖅ ᑮᓇᐅᔭᖅᑖᖅᑎᑕᐅᓯᒪᕙ ᑖᔅᓱᒪ ᐱᓕᕆᓂᐅᑉ ᐊᑖᒍᑦ? ᑕᕝᕙᓂ ᒫᓐᓇ ᐊᑐᖅᑕᐅᔪᒥᒃ 

2026-27 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᓂᑲᐃᓐᓇᕋᑦᑐᒍᐊᐃ, ᐃᒃᓯᕙᐅᑖᖅ. 

ᐅᑕᖅᑭᑲᐃᓐᓇᕆᔅᓯᐊᐃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ ᐅᑕᖅᑭᑦᑎᐊᕋᕕᑦ.  

 

ᐊᕐᕌᒍᒧᑦ ᓯᕗᓪᓕᐅᓯᒪᔪᒧᑦ ᐅᖃᐅᓯᕆᒍᓐᓇᖅᑕᕋ. ᑰᒑᕐᔪᒻᒧᑦ, ᑖᓐᓇ ᑎᑎᕋᐅᔭᖅᑕᐅᓂᖓᓅᓯᒪᓕᖅᑐᖅ 2026-

2027-ᒥ ᑕᐃᓐᓇ ᓄᓇᓯᐅᑎᓄᑦ ᐃᓯᖅᓯᒪᕕᔅᓴᖅ, ᐃᖃᓗᒃᑑᑦᑎᐊᕐᒥᓗ, ᐅᖅᓱᖅᑑᕐᒥᓗ, ᐅᖅᓱᖅᑑᒥ ᕼᐋᑭᕐᕕᒃ, ᐊᒻᒪ 

ᐱᖓᔪᐊᑦ ᓄᓇᓯᐅᑎᓄᑦ ᐃᓯᖅᓯᒪᕕᔅᓴᖅ ᐱᓕᕆᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᓇᓗᓇᐃᖅᑐᕈᑎᖏᑦ ᑐᕌᖓᔪᑦ “ᐸᕐᓇᕐᓂᕐᒧᑦ 

ᑎᑎᕋᐅᔭᕐᓂᕐᒧᑦ ᑮᓇᐅᔭᖏᓐᓂᑦ - ᓄᓇᓕᓐᓂ ᓯᕗᓪᓕᐅᖁᔭᐅᓯᒪᔪᓄᑦ” ᑕᕝᕗᖓᒎᖅ ᑎᑭᓛᓕᕐᖓᑦ 

ᑎᑎᕋᐅᔭᖅᑕᐅᕕᔅᓴᖓᓄᑦ 2027-2028-ᒥ, ᓄᓇᓕᖓ ᐊᓪᓚᕕᔅᓴᖓ ᑭᒻᒥᕈᕐᒥ ᐊᒻᒪ ᓄᓇᓕᖓᑕ ᓯᐊᕐᕆᔮᕐᕕᔅᓴᖏᑦ 

ᑭᒻᒥᕈᕐᒥ, ᑭᙵᕐᓂ, ᓇᐅᔮᓂ, ᑰᒑᕐᔪᒻᒥ ᐊᒻᒪ ᑲᖏᖅᑐᒑᐱᒻᒥ. ᑖᒃᑯᐊ ᖃᓄᑎᒋ ᐊᖏᔪᒡᒍᑕᐅᒐᔭᖅᑲᑦ 

ᐱᓕᕆᐊᖑᔪᐃᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᑖᕈᕆᐊᖅᓯᒍᑕᐅᒐᓱᑦᑐᑦ 

ᓯᐊᕐᕆᔮᕐᕕᓐᓂᑦ ᐊᒻᒪ ᑭᒻᒥᕈᕐᒥ ᕼᐋᒻᒪᓚᒃᑯᑦ ᐊᓪᓚᕝᕕᖓᓂᑦ. ᑭᒻᒥᕈᑦ, ᑭᙵᐃᑦ, ᓇᐃᔮᑦ, ᑰᒑᕐᔪᒃ, ᐊᒻᒪ 

ᑲᖏᖅᑐᒑᐱᒃ ᓯᐊᕐᕆᔮᕐᕕᖏᑦ, ᑭᒻᒥᕈᕐᓕ ᑖᓐᓇ ᕼᐋᒻᒪᓚᒃᑯᑦ ᐊᓪᓚᕝᕕᖓ ᓴᓇᔭᐅᒋᐊᕋᔭᖅᑐᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᒪᐃᓚᒃ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑖᒃᑯᐊ ᐱᓕᕆᐊᖑᒋᐊᖃᕐᖓᑕ ᓂᕈᐊᖅᑕᐅᓂᖅᑲᑦ?  

 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᖑᔪᔪᑦ ᕼᐋᒻᒪᓚᒃᑯᓐᓂᑦ 

ᑲᑐᔾᔨᖃᑎᖃᖅᑐᑎᒃ ᐊᒻᒪᓗᑦᑕᐅᖅ ᓄᓇᓕᖓ ᑲᔪᓰᓐᓇᓂᕐᒧᑦ ᐸᕐᓇᐅᑎᖏᓐᓂᑦ ᐊᒻᒪᑦᑕᐅᖅ ᑮᓇᐅᔭᓂᑦ 

ᒐᕙᒪᑐᖃᒃᑯᓐᓂᑦ ᐊᑐᐃᓐᓇᖅᑕᖃᓕᔪᒻᒥᒻᒪᑦ ᑕᕝᕗᙵᕈᓐᓇᔪᒐᑦᑎᒍᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑕᖅᑐ, ᑕᐃᒫᖅᑮᑦ? ᑕᐃᒪ ᑭᖑᓪᓕᖅ. ᒥᔅᑕ ᐃᖃᓗᒃ, 

ᐱᒋᐊᕈᓐᓇᖅᓯᔪᑎᑦ. 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓰᑏᕝᕙᐅᑎᓪᓗᒍ 2024-ᒥ ᒥᓂᔅᑕᖓ ᓄᓇᓕᓐᓄᑦ ᒐᕙᒪᒃᑯᓐᓄᑦ 

ᐱᔨᑦᑎᖃᖅᑎᒃᑯᓐᓄᑦ ᑐᓂᓯᔪᒻᒪᑕ ᑎᑎᕋᖅᓯᒪᔪᓂᑦ ᐸᕐᓇᑕᐅᒋᐊᓕᓐᓂᑦ ᒪᓕᒐᓕᐅᖅᑎᐅᖃᑕᐅᔪᓄᑦ 

ᒪᓕᒐᓕᐅᕐᕕᒻᒥᑦ. ᑎᑎᕋᖅᓯᒪᔪᑦ ᐅᖃᖅᓯᒪᔪᒻᒪᑕ ᐃᓚᖓᒡᒎᖅ ᐱᓕᕆᐊᔅᓴᐅᔪᖅ ᑐᔅᓯᕌᖑᒻᒪᑦ ᐊᖏᖅᑕᐅᖁᔭᐅᓪᓗᓂ 

ᐸᕐᓇᓂᕐᒨᖁᔭᐅᓪᓗᓂ 2025-2026 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᑦ. ᑕᐃᓐᓇᐅᓂᕐᖓᑦ ᐸᓐᓂᖅᑑᖅ ᕼᐋᒻᒪᓚᒃᑯᑦ 

ᐊᓪᓚᕝᕕᖓ ᐊᒻᒪᓗ ᐱᙳᐊᕐᕕᖓᑦ. ᐅᓪᓗᒥᐅᓕᖅᑐᕐᓕ ᑖᓐᓇ ᖃᓄᐃᓕᖓᓕᖅᑲ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᓕᕆᖃᑎᖃᖅᑐᒍᑦ 

ᕼᐋᒻᒪᓚᒃᑯᒋᔭᖏᓐᓂᑦ ᐱᓪᓗᒍ ᕼᐋᒻᒪᓚᒃᑯᑦ ᐱᙳᐊᕐᕕᖓᓗ. ᒪᐃᔭᖓᓗ ᐅᖃᖃᑎᒋᖃᑦᑕᖅᑐᕗᑦ. ᑕᐃᒃᑯᐊ 

ᐅᑕᖅᑭᔭᕗᑦ ᓄᓇᒥᑦ ᓈᒻᒪᒃᑲᔭᖅᑐᒥᒃ ᕼᐋᒻᒪᓚᒃᑯᑦ ᐊᓪᓚᕝᕕᖃᕐᕕᒋᓛᕐᓗᓂᐅᒃ. ᑕᐃᓐᓇ ᓂᕈᐊᖅᑕᐅᓯᒪᔪᔫᒐᓗᐊᖅ 

ᓄᓇ ᐊᑐᖅᑐᐊᖅᑐᒧᑦ ᐋᔩᕋᖃᑎᖃᕋᓱᒋᐊᖃᔪᒐᑦᑕ, ᕼᐋᒻᒪᓚᒃᑯᑦ ᑭᐅᓚᐅᖅᓯᒪᔫᒐᓗᐊᑦ, ᕼᐋᒻᒪᓚᒃᑯᑦ 

ᐱᓕᕆᖃᑎᖃᕋᓱᑦᑐᒍᑦ ᓂᕈᐊᕋᓱᑦᑎᓪᓗᒋᑦ ᓈᒻᒪᑦᑐᒥᒃ ᐅᓪᓗᖃᕐᕕᔅᓴᒥᑦ ᓴᓇᕕᐅᔪᓐᓇᕋᔭᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐃᖃᓗᒃ, ᓱᓕᒃᑲᓐᓃᖅ? ᐊᑏ. 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᖓᓕᖅᑲᓕ ᐸᕐᓇᑕᐅᓂᖓ ᓄᑖᑦ ᕼᐋᒻᒪᓚᒃᑯᑦ 

ᐊᓪᓚᕕᔅᓴᖓ ᑲᖏᖅᓯᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑖᓐᓇ ᐸᕐᓇᑕᐅᓂᕐᒦᑦᑐᖅ 

ᐱᒋᐊᓕᕋᑖᕐᓂᕐᒥᓪᓗ ᖃᐅᔨᓴᖅᑕᐅᓂᖃᖅᑐᓂ ᑲᖏᖅᓯᓂᕐᒥ ᕼᐋᒻᒪᓚᒃᑯᑦ ᐊᓪᓚᕕᔅᓴᖓᐃᓛᒃ ᐱᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓐᓈᓐᓂᖅᑲᐃ ᐊᐱᖅᑯᑎᔅᓴᖃᓕᖅᑐᖓ ᐱᔾᔪᑎᖃᖅᑐᒥᒃ 

ᐃᖃᓗᐃᑦ ᓄᓇᓕᐸᐅᔭᖓᑕ ᑐᓂᔭᐅᓂᕆᕙᑦᑕᖏᓐᓂᑦ.  

 

ᐱᓕᕆᕕᓯ ᑐᔅᓯᕌᖏᑦ 2027-2028 ᐊᑭᑐᔪᖅᑐᕈᑎᔅᓴᐃᑦ ᒥᔅᓴᐅᓯᔭᐅᓯᒪᔪᑦ ᐃᓚᖃᕐᖓᑕ $9-ᒥᓕᐊᓐᓂᑦ ᑮᓇᐅᔭᓂᑦ 

ᐊᑕᐅᑎᒃᑯᑦ ᐊᑭᑐᔪᖅᑐᕈᑎᔅᓴᖅᑖᖑᒐᔭᖅᑐᓂᒃ ᓄᓇᓕᐸᐅᔭᖓᓄᑦ ᐃᖃᓗᐃᑦ. ᑕᐃᒃᑯᐊᓗ ᓇᓗᓇᐃᖅᑐᕈᑎᓯ 

ᐅᖃᖅᓯᒪᒻᒪᑦ ᐊᖏᖃᑎᒌᒍᑦ ᐊᑐᖅᑕᖓᑦ ᓄᖅᑲᕕᔅᓴᖃᓕᕐᖓᑦ ᒫᔅᓯ 31, 2028-ᒥ. 

 

ᖃᓄᖅ ᑖᒃᑯᐊ ᐅᓂᒃᑳᕆᐊᖃᖅᑎᑕᐅᖃᑦᑕᖅᑲᑦ ᑮᓇᐅᔭᖅᑖᕆᓯᒪᔭᖏᑦ ᐱᓪᓗᒋᑦ, ᐃᓛᒃ ᑮᓇᐅᔭᐃᔭᕐᓂᕆᔭᖏᓐᓂᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᐊᐱᕆᒻᒪᓐ.  

 

ᐊᑕᐅᑎᒃᑯᑦ ᑖᒃᑯᐊ ᑮᓇᐅᔭᑦ ᑐᓂᔭᐅᖃᑦᑕᕐᖓᑕ, ᓄᓇᓕᐸᐅᔭᒃᑯᓪᓗ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᑦ 

ᑮᓇᐅᔭᓕᕆᔾᔪᑎᒥᓂᕐᓂᑦ ᖃᐃᑦᑎᖃᑦᑕᖅᑐᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᖁᓕᒃᑖᓇ, ᑲᔪᓯᒋᐊᕆᑦ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ, ᑭᐅᕋᑖᕋᕕᙵ.  

 

ᓄᓇᐸᐅᔭᒃᑯᑦ ᐱᖁᔭᕐᔪᐊᖓᒍᑦ ᐊᑖᒍᑦ ᑲᓇᑕᓕᒫᒥ ᓄᓇᓕᐸᐅᔭᓕᒫᖑᔪᐃᑦ ᐱᔪᐃᓐᓇᐅᕙᙱᒻᒪᑕ ᑮᓇᐅᔭᓂᑦ 

ᐊᕕᑦᑐᖅᓯᒪᓂᕋᓛᑦ ᐊᕕᑦᑐᖅᓯᒪᓂᓪᓘᓐᓃᑦ ᒐᕙᒪᖏᓐᓂᑦ. ᓱᒻᒪᓄᑯᐊ ᐃᖃᓗᐃᑦ ᓄᓇᓕᐸᐅᔭᖓᑦ ᐱᖃᑦᑕᖅᑲᑦ 

ᓄᓇᓕᐸᐅᔭᑦ ᐱᖁᔭᕐᔪᐊᖓᑕ ᐊᑖᓃᒋᐊᖃᖅᑎᓪᓗᒋᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᔭᖕᓂᑦ.  

 

ᐃᖃᓗᐃᑦ ᓄᓇᓕᐸᐅᔭᖓᑦ ᐊᔾᔨᐅᖏᒻᒪᑦ. ᑖᒃᑯᐊ ᓄᓇᓕᐸᐅᔭᒃᑯᑦ ᑖᒃᓰᔭᖅᑎᖏᑦ ᐅᓄᙱᑦᑐᑯᓘᖕᒪᑕ ᐊᒻᒪᓗ 

ᑮᓇᐅᔭᓕᖅᓯᔪᓐᓇᖅᓯᓯᒪᖏᒃᖢᑎᒃ ᒪᑯᓄᖓ ᐱᖁᑎᕐᔪᐊᓄᑦ ᐃᒥᕐᒧᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᑖᒃᓰᔭᐃᓯᐅᖃᑦᑕᕐᒥᒐᒥᒃ, ᓲᕐᓗ ᐅᐃᔾᔮᑐᐃᓐᓇᖅᑐᖅ.  

 

ᐋᔾᔩᖃᑎᒌᓐᓂᒃᑰᕈᑎᖃᓚᐅᖅᑐᑦ ᑖᒃᑯᐊ ᓄᓇᓕᐸᐅᔭᐃᑦ ᐊᒻᒪᓗ ᒐᕙᒪᒃᑯᑦ ᐊᑦᑕᓇᖏᑦᑐᒥᒃ ᐃᒥᑦᑎᐊᕙᖕᒥᒃ 

ᐃᒥᖃᑦᑕᕈᓐᓇᕐᓂᐊᕐᒪᑕ. ᑖᒃᓰᔭᐃᔩᑦ ᐅᓄᙱᓗᐊᕐᓂᖏᓐᓄᑦ ᑕᐃᒪᐃᓕᖓᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᓕᒃᑖᓇ. 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᓂᔅᑕ.  

 

ᑕᐃᒪᐃᒻᒪ ᖃᓄᖅᑕᐃᒪ ᖃᓄᖅ ᐊᑯᓂᐅᑎᒋᔪᖅ ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ ᑮᓇᐅᔭᖅᑖᖅᑎᑦᑎᖃᑦᑕᕐᓂᐊᖅᐸᑦ 

ᓄᓇᓕᐸᐅᔭᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᖁᓕᒃᑖᓇ. 

 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᓱᓕᕝᕕᖃᕐᓂᐊᖅᑐᖅ 2031-2032 

ᐊᕐᕌᒍᐊᓂ. ᐊᒻᒪ ᑖᓐᓇ ᓇᓪᓕᖅᐸᑦ ᕿᒥᕐᕈᓇᒃᑕᐅᑲᓐᓂᕐᓂᐊᖅᑐᖅ ᖃᓄᖅᑑᕈᑎᒋᔭᐅᓗᓂ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᐱᖅᑏᑦ, ᒥᔅᑕ ᑕᖅᑐ. ᐃᕝᕕᑦ. 

 

ᑕᖅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓄᓇ ᐃᓛᒃ, ᓄᓇᐃᑦ ᐱᕈᖅᐸᓪᓕᐊᔪᐃᓐᓇᐅᒻᒪᑕ 

ᒥᒃᖠᕙᓪᓕᐊᖏᒃᖢᑎᒡᓗ.  ᑕᐃᒪᓐᓇᑎᒋ ᓲᕐᓗ ᐃᖃᓗᖕᓄᐊᖅᑐᑦ $9-ᒥᓕᐊᓐ ᑮᓇᐅᔭᑦ ᑕᐃᒪᓐᓇᑎᒋ 

ᒥᑭᓐᓂᖅᓴᐅᔪᑦ ᓄᓇᓖᑦ ᑕᑯᖃᑦᑕᓕᓛᖅᐹᑦ ᐊᕐᕌᒍᓂᑦ ᖃᐃᔪᓂᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᙵᓕᒫᖅ ᑕᐃᒃᑯᐊ ᐃᓗᐃᒃᑲᐃᓪᓗᑎᒃ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐅᓄᖅᓯᕙᓪᓕᐊᖏᓐᓇᖅᑐᑦ ᑕᐃᒪᐃᖏᓐᓇᕐᓂᐊᖅᑐᒍᑦ.  

 

ᐆᒃᑑᑎᒋᓗᒍᖃᐃ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᐃᑦ ᐃᓚᑲᓪᓚᓚᐅᖅᓯᒪᖕᒪᑦ ᑖᒃᑯᐊ ᑖᒃᓰᔭᙱᑦᑐᓄᑦ ᓄᓇᓕᓐᓄᑦ 

ᕼᐋᒻᒪᓚᒃᑯᑦ ᓇᖕᒥᓂᖅ ᐊᐅᓚᑦᓯᒍᓐᓇᕐᓂᐊᕐᒪᑕ ᐱᓕᕆᐊᙳᖅᑎᓯᒪᔭᖓᓂ ᒪᑯᐊᓗ ᐱᔭᒃᓴᖅᑖᕆᓯᒪᔭᖏᑦ 

ᕼᐋᒻᒪᓚᐅᓂᓂ ᐱᓪᓗᒍ. ᐃᖅᑲᓇᐃᔭᖃᑎᖃᕈᓐᓇᖅᑐᑦ ᓄᓇᓕᖕᓂᑦ ᐱᔨᑦᑎᖅᑏᑦ ᐱᓕᕆᕕᐊᓂ, ᖃᓄᖅ ᑖᒃᑯᐊ 

ᑲᔪᓯᓂᐊᕐᒪᖔᑦ ᒪᑭᒪᑦᑎᐊᖁᓪᓗᒋᓪᓗ. ᐆᒃᑑᑎᒋᑐᐃᓐᓇᖅᖢᒍ ᑖᓐᓇ, ᐄ, ᕼᐊᒻᒪᓚᒃᑯᓂᒃᑯᐊ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐅᓄᖅᓯᕙᓪᓕᐊᔪᑦ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑕᖅᑐ, ᐊᑏ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑐᒃᓯᕌᕆᔭᖏᑦ 2027-2028 ᐊᑭᑐᔪᖅᑐᕈᑎᒃᓴᐃᑦ 

ᐃᓚᖃᖅᑐᑦ ᑮᓇᐅᔭᓂᑦ ᐊᑦᑕᕐᕕᓐᓄᑦ ᓄᑖᕈᕆᐊᖅᑕᐅᔾᔪᑎᐅᓂᐊᖅᑐᓂᒃ ᐊᕐᕕᐊᓂ, ᑲᖏᖅᑐᒑᐱᒃ, ᐸᓐᓂᖅᑑᖅ, 

ᐊᒻᒪᓗ ᖃᐅᓱᐃᑦᑐᖅ. ᖃᓄᖑᑯᐊ ᓄᓇᓖᑦ ᓂᕈᐊᖅᑕᐅᔪᕕᓃᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐅᑯᐊ ᓯᕗᓪᓕᐊᔾᔭᐃᓯᒪᔪᓂᒃᑯᐊ ᑐᖏᓕᕇᔅᓱᖅᑕᐅᓯᒪᓂᖏᑦ ᒪᓕᒃᑕᐅᓪᓗᒃ, ᑕᐃᒪᓐᓇ ᐊᖅᑭᒃᓯᒪᔪᑦ, ᐊᑦᑕᕐᕕᖏᓪᓗ 

ᐱᓪᓗᒋᑦ. ᕼᐋᒻᒪᓚᒃᑯᑦ ᐊᑐᓂ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ. ᑖᒃᑯᐊ 

ᓄᓇᓖᑦ ᑎᓴᒪᑦ ᐊᒻᒪᓗ ᐊᕐᕕᐊᑦ ᐊᒻᒪᓗ ᑲᖏᖅᑐᒑᐱᒃ ᐆᒃᑑᑎᓕᐊᕆᔭᐅᓯᒪᓪᓗᑎᒃ ᐋᖅᑭᒃᓯᒪᔪᑦ.  

 

ᐊᒻᒪᓗ ᓄᓇᕗᒻᒥ ᒪᓕᒐᐃᑦ ᑐᑭᒧᐊᒍᑎᒋᔭᐅᖃᑦᑕᖅᑐᑦ ᓄᓇᕗᒻᒥ ᒪᓕᒐᓂᑦ ᑎᑎᕋᖅᑎᖏᑦ ᐊᖏᖃᑎᒌᔅᓯᒪᖏᑦᑐᑦ 

ᐊᖏᖃᑎᒌᒋᐊᖃᕐᒪᑕ ᑖᒃᑯᐊ.  

 

ᑭᓯᐊᓂ ᓄᓇᓕᓐᓂ ᐱᔨᑦᑎᖅᑏᑦ ᑖᒃᑯᓂᐊ ᐱᔭᕇᖅᓯᓯᒪᙱᒻᒪᑕ ᒪᓕᒐᓂᒃ, ᖃᓄᖅ ᑕᒪᒃᑯᐊ 

ᓄᑖᕈᕆᐊᖅᑎᑕᐅᓂᐊᕐᒪᖔᑦ ᐊᑦᑕᕐᕕᖏᑦ. 

 

ᒫᓐᓇ ᑕᐃᒪ ᓯᕗᒃᑲᖅᑕᖅᑎᒋᔭᐅᔪᒍᑦ ᑕᐃᒃᑯᐊ ᐊᑦᑕᕐᕖᑦ ᒪᓕᒐᖃᐅᓕᕐᒪᑕ ᑕᐃᒃᑯᐊ ᐊᑐᖅᐸᓪᓕᐊᓂᐊᖅᑕᕗᑦ 

ᐊᒻᒪᓗ ᒪᑯᐊ ᓄᑖᑦ ᐃᒡᓗᓕᐊᕆᔭᐅᕙᓪᓕᐊᔪᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᒫᓐᓇ ᐊᑦᑕᓇᖏᑦᑐᒥᒃ 

ᐊᐅᓚᑕᐅᔭᕆᐊᓖᑦ ᐊᕙᑎᓗ ᓴᓗᒻᒪᑎᓪᓗᒍ ᐃᒥᕐᓗ. ᑕᐃᒪᐃᓕᐅᖅᐳᒍᑦ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᖅᑐ, ᐊᑏ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᒃᖢᒍ ᑲᑎᓕᒫᖅᖢᒋᑦ ᖃᔅᓯᕌᕐᓂᐊᕈᓇᖅᐸᑦ ᑕᐃᒃᑯᐊ 

ᐊᑦᑕᕐᕖᑦ ᓴᓇᔭᐅᔪᐃᓐᓇᐅᑉᐸᑕ ᓄᓇᕗᒻᒥ ᓄᓇᓕᓕᒫᓐᓂ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᐊᕆᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑎᖏᑦ 

ᑲᑎᖅᓱᕈᓐᓇᔾᔮᖏᑦᑕᕗᑦ ᒫᓐᓇᐅᔪᖅ ᖃᐅᔨᒪᙱᓐᓇᑦᑕ ᖃᑦᑎᕌᕋᔭᙳᐊᕋᔭᕐᒪᖔᑦ, ᖃᓄᕐᓗ ᐊᑭᑐᑎᒋᖕᒪᖔᑦ 

ᑕᐃᒃᑯᐊ ᐊᑦᑕᕐᕖᑦ. ᐃᓚᖏᓂᒃᑯᑦ ᐊᖏᓂᖅᓴᐅᒻᒪᑕ ᐃᓚᖏᑦ ᐅᓄᙱᓐᓂᖅᓴᐅᓪᓗᑎᒃ. ᐃᓚᖏᓪᓗ 

ᓴᓗᒻᒪᖅᓴᖅᑕᓂᖅᓴᐅᔭᕆᐊᖃᕐᓂᐊᖅᑐᒃᓴᐅᓪᓗᑎᒃ ᐊᒻᒪᓗ ᓄᓇᓖᑦ ᓱᑯᑦᑎᐊᓂᖏᑦ ᑖᒃᑯᐊ 

ᐊᑐᖅᑕᐃᓐᓇᕆᖃᑦᑕᖅᑕᕗᑦ. ᒫᓐᓇ ᖃᑦᓯᕌᕐᓂᐊᕐᒪᖔᑦ ᓇᓗᔪᒍᑦ ᓄᑖᖑᕆᐊᖅᑕᐅᑉᐸᑕ ᐃᓘᓐᓇᖏᑦ ᑕᐃᒃᑯᐊ 

ᐊᑦᑕᕐᕖᑦ ᓄᓇᕗᒻᒥ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑕᖅᑐ, ᐊᑏ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᖅᑯᑎᖃᖅᖢᖓ ᖃᑦᑎᕈᑏᑦ ᐊᓯᔾᔨᖅᑕᐅᖃᑦᑕᕐᓂᖏᑦ.  

 

ᐱᓕᕆᕕᓯ 2027-2028 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᑐᑦ ᖃᑦᑎᕆᕖᑦ ᐊᓯᔾᔨᖅᑕᐅᓗᑎᑦ ᐊᕐᕕᐊᓂᑦ, 

ᑎᑭᕋᕐᔪᐊᒥᓗ, ᓄᓇᕗᒻᒥ ᓇᓕᐊᑦ ᓄᓇᓖᑦ ᓄᑖᓂᑦ ᖃᑦᑎᕆᕕᓐᓂᑦ ᐱᔭᕆᐊᖃᖅᐸᑦ?  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᑕᐃᒃᑯᐊ ᓄᓇᓕᓐᓂᑦ ᑲᑎᖅᓱᖅᓯᒪᔪᑦ 

ᕿᒥᕐᕈᓇᓚᐅᕐᓗᑎᒃᑰᔭᕆᐊᖃᕐᒪᑕ ᕼᐋᒻᒪᓚᒃᑰᓐᓃᖔᖃᑦᑕᖅᑐᑦ, ᑕᐃᑲᓂ ᓇᓗᓇᐃᔭᐃᓯᒪᖃᑦᑕᕐᒪᑕ ᓇᓕᐊᑦ 

ᓯᕗᓪᓕᐅᔾᔭᐅᓯᒪᒻᒪᖔᑕ ᕼᐋᒻᒪᓚᒃᑯᓐᓄᑦ. 

 

ᓲᕐᓗ ᐊᕐᕕᐊᑦ ᐆᑦᑑᑎᒋᓗᒍ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᑕᐃᓐᓇ ᓯᓚᑦᑐᓴᕐᕕᔾᔪᐊᖅ 

ᑕᐃᑲᓃᖕᓂᐊᕐᒪᑦ ᐃᓄᒋᐊᒃᓯᑲᓪᓚᓐᓂᐊᖅᑐᒃᓴᐅᔪᑦ ᐃᓕᓐᓂᐊᕆᐊᖅᑐᓄᑦ.  

 

ᐸᕐᓇᐅᑎᖏᑦ ᑕᐃᒃᑯᐊ ᒪᓕᖃᑦᑕᖅᑕᕗᑦ ᑭᙴᒪᒋᔭᖏᑦ ᒪᓕᒡᓗᒋᑦ.  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᒪᐃᒃ ᐃᓵᖓᖅᑲᐅᕕᑦ? ᐊᑏ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᖅᑖ. ᑖᓐᓇᐅᓇ ᑖᔅᓱᒪ ᓴᓂᓕᑦᑎᐊᒪ ᐊᐱᖅᑯᑎᒋᖅᑲᐅᔭᖓ ᐊᑦᑕᕐᕖᑦ ᒥᔅᓵᓄᑦ, ᑕᐃᒪ 

ᐸᓐᓂᖅᑑᖅ ᐊᑕᐅᓯᙱᑦᑐᒥᑦ ᐊᑦᑕᕐᕕᖃᕐᖓᑦ, ᑖᓐᓇ ᒥᓂᔅᑕᖃᐃ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ ᐅᓇ 

ᖃᓪᓗᓈᑎᑐᑦ ᐅᖃᖅᑐᒍ, “Solid Waste”, ᐊᒻᒪᓗ ᐊᓯᖏᖃᐃᑦ, “Soft Waste” ᖃᓄᑭᐊᖅ? ᑖᓐᓇ 

ᓇᓗᓇᐃᕆᐊᒃᑲᓐᓂᓚᐅᕈᒃ ᑕᖅᑲᒃᑯᐊ ᓈᓚᑦᑐᑦ ᐊᑦᑕᕐᕕᖃᐅᖅᑐᑎᑦ ᐊᑕᐅᓯᙱᑦᑐᒥᑦ ᓇᓕᐊᓐᓄᓪᓚᕆᒃ 

ᑐᕌᖓᓂᖓ ᑭᓲᕙ ᑕᐃᒪ “Solid Waste?” ᑎᓯᔪᖅ ᓴᓂᖅ, ᐃᒫᖑᔮᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᑕᐃᒃᑯᐊ ᐊᑦᑕᕐᕖᑦ, ᐊᑦᑕᕐᕕᐅᖃᑦᑕᖅᑐᑦ 

ᒪᑯᐊ ᓄᓇᓯᐅᑎᕕᓃᑦ, ᐅᖅᓱᐊᓗᖃᐅᑎᕕᓃᑦ, ᐅᖅᑰᓴᐅᑎᕕᓃᑦ. ᑕᐃᒃᑯᐊᓕ ᐊᕿᓐᓂᖅᓴᐃᑦ ᒪᑯᓄᖓ 

ᑯᕕᑦᑕᕐᕕᓐᓄᑦ ᑐᕌᖓᓂᖅᓴᐅᔪᑦ. ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ, ᐊᑏᓗ? ᐊᑏ. 

 

ᒪᐃᒃ: ᐄ, ᑐᑭᓯᓕᖅᑯᒍᑦ, ᑎᓯᔪᑦ ᓴᓃᑦ, “Solid Waste”, ᑖᓐᓇ ᑐᑭᓯᒍᒪᓪᓗᐊᑕᕋᑖᖅᑕᕋ, ᑖᓐᓇ ᐸᓐᓂᖅᑑᖅ 

ᑕᐃᔭᐅᖃᓯᐅᑎᓯᒪᒻᒪᑕ ᐸᕐᓇᑎᒋᔭᐅᔪᓂᒃ ᑕᒫᓂ ᐊᕐᕌᒎᓛᖅᑐᖅ ᐱᓕᕆᐊᖑᓛᕐᖓᑦ.  

 

ᑕᐃᓐᓇ ᖃᐅᔨᒪᔭᕗᓪᓕ ᐸᓐᓂᖅᑑᕐᒥᐅᑕᐅᓪᓗᑕ, ᐋᖅᑭᒋᐊᕆᐊᖃᒻᒪᕆᑦᑐᖅ. ᑕᒪᒃᑯᐊᓗ ᖃᑦᑕᐅᔭᐃᑦ 

ᐅᖅᓱᖅᑎᕈᑎᒥᓂᕐᓂᑦ ᐃᒪᓖᑦ, ᐊᓯᖏᓐᓂᓪᓗ ᐃᒪᖃᐅᖅᑐᑦ ᐅᓗᕆᐊᓇᖅᑐᒥᒃ ᐊᑕᐅᓯᕐᒦᒻᒪᑎᒃ ᑖᒃᑯᐊ, 

ᓄᓇᓯᐅᑎᒥᓈᓗᐃᓪᓗ, ᓯᑭᑑᒥᓈᓗᐃᓪᓗ, ᓴᕕᕋᔭᕈᓘᔭᒥᓈᓗᐃᑦ ᕿᔪᐊᓗᐃᓪᓗ. ᒫᓐᓇ ᑕᕝᕙ ᑕᐃᒪᓕᖓᔪᑦ, 

ᕙᑕᓖᒥᓈᓗᐃᓪᓗ ᑕᒪᒃᑯᐊ ᐊᒻᒪ ᐳᓪᓚᓄᑦ ᐴᒥᓈᓗᐃᑦ. ᑖᓐᓇ ᑕᐃᒪᐃᓕᓗᐊᕈᑎᒋᖅᑲᐅᔭᕋ, ᑕᐃᓐᓇᓕ 

ᐊᐃᑉᐹᑦᑕᐅᖅ ᐃᓱᒫᓘᓇᕋᓗᐊᕆᓪᓗᓂ ᑎᑦᑕᐅᕋᓲᖑᒻᒪᑕ ᑕᐃᒃᑯᐊ ᐊᕿᑦᑑᓂᕋᖅᑕᐅᔪᑦ ᓴᓃᑦ, ᐸᓐᓂᖅᑑᒥᓕ.  

 

ᐄ’, ᑖᓐᓇᐅᓇ ᐅᖃᐅᓯᑐᐃᓐᓇᓗᐊᖅ ᐃᔅᓯᕙᐅᖅᑖ, ᐊᐱᖅᑯᑎᐅᓗᐊᔾᔭᖏᑦᑐᖅ ᐋᖅᑭᒋᐊᕆᐊᖃᕐᓂᖓ ᑕᕝᕙᑐᐊᖅ. 

ᖁᔭᓐᓇᒦᒃ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᓂᓪᓕᐅᑎᒋᓵᕋᓐᓂᑦ, ᒥᔅᑕ ᒪᐃᒃ. ᐊᐱᖅᑯᒻᒥᑦ ᑐᓴᖅᑲᐅᖏᓐᓇᒪ, 

ᒥᓂᔅᑕᖃᐃ ᑭᐅᔪᒪᕙ? ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ.  

 

ᐄ, ᐸᓐᓂᖅᑑᖅ ᑖᓐᓇ ᓯᑎᔪᓄᑦ ᑕᐃᓐᓇ ᐊᑦᑕᕐᕕᒃ ᓄᑖᙳᕆᐊᖅᑎᑕᐅᓂᐊᖅᑐᖅ ᐸᕐᓈᕆᔭᐅᕙᓪᓕᐊᔪᖅ, 

ᓴᓇᔭᐅᕙᓪᓕᐊᓕᕋᔭᖅᑐᖅ 2027-2028 ᐊᕐᕌᒍᐊᓂ ᐊᖏᖅᑕᐅᑉᐸᑦ ᐃᓕᔅᓯᓐᓄᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᑦ, ᒥᔅᑕ ᐃᖃᓗᒃ. 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᓴᓂᑭᐊᓗᐊᖅ, 1998-ᒦᓐᓇ ᓴᓇᔭᐅᓚᐅᖅᓯᒪᒻᒪᑦ 

ᓄᑖᙳᕆᐊᖅᑎᑕᐅᓂᐊᕐᓂᖓᖃᐃ ᓇᓗᓇᐃᕈᓐᓇᖅᐱᐅᒃ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᖃᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂᒃ. 

 

ᓴᓂᑭᓗᐊᖅ, ᕼᐋᒻᒪᓚᒃᑯᑦ ᑕᐃᒃᑯᐊ ᐸᕐᓇᐅᑎᒥᓐᓅᖅᐸᑕ ᓯᕗᓪᓕᐅᔾᔭᐅᓯᒪᑉᐸᓪᓗ ᓴᓂᑭᓗᐊᖅ ᕼᐋᒻᒪᓚᒃᑯᖏᑦ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᓐᓇ ᐱᓕᕆᐊᕆᕙᓪᓕᐊᓂᐊᓕᕋᒃᑯᑦ ᐊᓯᔾᔨᖅᑕᐅᔪᓐᓇᖁᓪᓗᒍ ᑕᐃᓐᓇ 

ᖃᑦᑎᕕᐅᑉ ᐃᒡᓗᖓ. ᕼᐋᒻᒪᓚᒃᑯᑦ ᑭᓯᐊᓂ ᑐᒃᓯᕌᓕᐅᕐᓗᑎᐅᔭᕆᐊᓖᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᖃᓗᒃ, ᐊᑏᓘ? ᑕᐃᒫᖅᑮᑦ? ᒥᔅᑕ ᐊᑕᒍᑦᑖᓗᒃ, ᐊᑏ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖᖅ. ᑖᒃᑯᐊ ᓄᓇᒃᑰᕈᑎᖃᕐᕖᑦ 2027-2028 ᐊᑭᑐᔫᑎᓂᑦ 

ᐱᖃᓯᐅᑎᕗᑦ $10-ᒥᓕᐊᓐᓂᑦ ᑮᓇᐅᔭᑦ ᓄᓇᓕᓐᓂᑦ ᓄᓇᒃᑰᕈᑎᖃᕐᕕᑦᓴᒧᑦ. ᑖᒃᑯᐊ ᓇᓕᖅᑲᐃᑦ ᑕᑯᑎᑦᓯᓯᒪᕗᑦ 

ᐅᖃᖅᓱᒋᑦ, “ᐱᒋᐊᕐᓗᒍ 2026-2027-ᒥ ᓄᓇᓕᓐᓂᑦ ᐱᔨᑦᓯᖅᑎᒃᑯᑦ ᐲᔭᐃᕙᓪᓕᐊᒍᒫᖅᐳᑦ ᓄᓇᓕᓐᓂᑦ 

ᓄᓇᒃᑰᕈᑎᖃᕐᓂᕐᒧᑦ ᐱᓕᕆᐊᖑᔪᒥᑦ ᓄᑖᓂᓪᓗ ᐊᖏᔾᔮᔪᓐᓃᖅᓱᓂ ᑐᑦᓯᕌᕈᑎᓂᑦ ᑭᓯᐊᓂ ᑖᓐᓇ ᐅᑭᐅᖅ 

ᑕᓪᓕᒪᒃᑲᓂᕐᒧᑦ ᐊᐅᓚᓂᐊᕐᒪᑦ ᑖᒃᑯᐊ ᐱᔭᕇᖅᑕᐅᖁᓪᓗᒋᑦ ᓴᓇᔭᐅᕙᓐᓂᖏᑕ ᓄᓇᒃᑰᕈᑎᕐᕖᑦ.” 

 

ᖃᓄᖅ ᑭᐅᔭᐅᓯᒪᕕᓯ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᒃᑯᓐᓄᑦ ᑕᒪᓐᓇ ᐊᓯᔾᔨᕐᓂᐅᓯᒪᔪᖅ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ.  

 

ᑖᒃᑯᐊ ᓄᓇᓕᓐᓂᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᑦ ᑖᓐᓇ ᑮᓇᐅᔭᖃᖅᑎᑦᓯᓪᓗᐊᑕᕐᓂᖅ ᑖᓐᓇ ᐸᕐᓇᓐᓂᖅ 

ᕼᐋᒻᒪᓚᒃᑯᑦ ᑲᒪᒋᒻᒪᔾᔪᒃ, ᑕᕝᕙ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᒃᑯᑦ ᖃᐅᔨᒪᑦᓯᐊᓚᐅᖅᑐᑦ ᓈᒻᒪᒋᓚᐅᖅᓱᓂᔾᔪᓪᓗ.  

 

ᑮᓇᐅᔭᖃᖅᑎᑦᓯᓪᓗᑕᖔᕐᓂᕐᒧᑦ ᑐᑦᓯᕋᕐᕕᐅᔪᓐᓇᖅᓱᓂᑦ ᑮᓇᐅᔭᓂᑦ ᓇᕝᕚᕈᑎᑦᓴᓂᑦ ᑖᒃᑯᓇᙵᑦ. ᑖᓐᓇ 

ᐸᕐᓇᐅᑎᓂ ᐃᓚᓕᐅᖃᓯᐅᑎᔭᕆᐊᓕᒃ ᐊᑭᑐᔫᑎᓄᑦ ᐃᓱᒪᒋᔭᐅᓕᕋᔭᕐᓗᓂ ᐅᑭᐅᑦ ᑕᓪᓕᒪᓄᑦ ᐸᕐᓇᒍᑎᑦᓴᒧᑦ 

ᓯᕗᒧᒃᑲᓐᓂᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᖁᔭᓐᓇᒦᓪᓗ ᑭᐅᒐᕕᑦ.  



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

50 

 

ᐱᓕᕆᕝᕕᓯ 2026-2027 ᐊᑭᑐᔫᑎᓄᑦ ᐱᖃᓯᐅᑎᕗᑦ $5.5-ᒥᓕᐊᓐ ᑮᓇᐅᔭᑦ ᓄᓇᓕᓐᓂᑦ ᓇᓕᐊᓐᓄᕋᐅᑕᐅᕙᑦᑐᑦ 

ᐱᖁᑏᑦ ᐱᓪᓗᒋ. ᖃᑦᓯ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐊᑐᖅᑕᐅᓯᒪᓕᖅᐸᑦ?  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᑲᔪᓯᒋᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᖁᔭᓐᓇᒦᖅᐸᕋ ᐊᐱᕆᒻᒪᑦ.  

 

ᑖᓐᓇ ᐱᓕᕆᐊᔅᓴᖅ, ᑖᓐᓇ ᐊᑐᐃᓐᓇᕆᕙᑦᑕᕗᑦ ᐊᕐᕌᒍ ᓄᑖᒥᑦ ᓄᓇᓕᓐᓄᑦ ᑐᕌᖓᓲᖑᔪᖅ.  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐊᖏᖅᓯᒪᓂᐊᖅᐲᑦ ᑖᒃᑯᐊ ᐱᖁᑏᑦ ᓇᓕᖅᑲᖏᓐᓂᒃ 

ᓂᐅᕕᐊᖑᓚᐅᖅᑐᑦ 2027-2028 ᑖᔅᓱᒪ ᑮᓇᐅᔭᖃᕈᑎᐅᑉ ᐊᑖᒍᑦ? 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ.  

 

ᑖᓐᓇ ᓇᓕᖅᑲ ᐱᓯᒪᙱᑕᐃᓐᓇᕋᑦᑎᒍᑦ, ᐃᒪᐃᒐᔪᑦᑐᖅ ᕼᐋᒻᒪᓚᒃᑯᓐᓄᑦ ᐊᒥᐊᒃᑯᒋᔭᐅᓲᖅ ᐊᕐᕌᒍᑲᓂᕐᒧᑦ 

ᓄᐊᓴᐃᒃᑲᓐᓂᖅᓯᒪᒐᔭᕐᓗᑎᑦ ᑮᓇᐅᔭᓂᑦ ᓂᐅᕕᕈᑎᑦᓴᕆᓛᖅᑕᒥᓄᑦ ᐱᒍᔭᒪᒥᓐᓂᑦ ᓄᓇᓕᒻᒥᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᑦᑕᒍᑦᑖᓗᒃ, ᐊᑏᒎᖅ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᑖᒃᑯᐊ ᓄᓇᓕᓐᓂᑦ ᖃᐅᔨᓴᕐᓂᐅᔪᓄᑦ 2026-2027-ᒥ 

ᐊᑭᑐᔫᑎᖁᑎᓄᑦ ᐃᓚᓕᐅᑎᓯᒪᔪᑦ $750,000 ᒥᑭᔫᑎᓄᑦ ᑮᓇᐅᔭᖅᑐᖅᑐᓄᑦ ᖃᐅᔨᕈᑎᑦᓴᓂᑦ. ᖃᓄᖅ 

ᖃᐅᔨᓴᖅᓯᒪᕕᓯ ᑖᒃᑯᐊ, ᑖᒃᑯᐊ ᑮᓇᐅᔭᐃᑦ ᐱᓪᓗᒋᑦ 2026-2027-ᒥ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᒪᓕᒐᓕᐅᖅᑎᓪᓗ ᐊᐱᕆᒻᒪᑦ.  

 

ᒪᕐᕉᒃ ᐱᓕᕆᐊᔅᓵᖅ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓐᓄᑦ ᓇᓗᓇᐃᖅᑕᐅᓚᐅᖅᑑᒃ. ᓴᓪᓕᕐᒥ, 

ᐃᒥᖅᑕᕐᕕᐅᑉ ᖃᐅᔨᓴᖅᑕᐅᓂᖓ, ᐊᒻᒪ ᐃᖃᓗᒃᑑᑦᓯᐊᕐᒥᑦ ᐃᒥᓕᕆᓂᕐᒧᑦ ᖃᐅᔨᓴᕐᓂᐅᔪᔅᓴᖅ.  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᑭᓱᓪᓚᑦᑖᑦ ᓄᓇᓕᓐᓂᑦ ᖃᐅᔨᓴᖅᑕᐅᒍᒫᕐᓂᐊᖅᐸᑦ 2027-

2028-ᒥ? ᑭᐅᕌᓂᖅᑲᐅᔭᕋᓗᐊᖓ.  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᓯᒪᐃᓚᒃ ᑲᔪᓯᒋᑦ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᓄᓇᓕᓐᓂ ᖃᐅᔨᓴᕐᓃᑦ ᑐᑦᓯᕋᕈᑕᐅᓲᖑᔪᑦ 

ᓄᓇᓖᑦ ᐱᓕᕆᔨᖏᓐᓄᑦ. ᓲᕐᓗ ᐱᖁᑎᕐᔪᐊᓕᕆᔨᒃᑯᑦ CIRNAC-ᑯᓐᓂᒃ ᑐᑭᒧᐊᕈᑎᑦᓴᓂᑦ ᐱᓲᖑᔪᑦ 

ᖃᐅᔨᓴᕈᑎᑦᓴᓄᓪᓗ ᐊᖏᕐᕋᓂᑦ ᐃᒥᕐᒥᒃ ᑕᒪᒃᑯᓇᙵᑦ.  

 

ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑖᒃᑯᐊ ᐊᐱᖅᑯᑎᐅᒌᖅᑰᕐᒪᑕ ᓄᓇᓕᒃᑯᑦ ᐱᔨᑦᓯᑎᒃᑯᑦ 

ᐊᑖᓂ. ᒪᓕᒐᓕᐅᖅᑏᑦ ᐊᖏᖅᑲᑦ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ ᐊᑭᑐᔫᑎᓄᑦ $87,488.000.00? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᓕᕐᒥᓪᓗᑕ K-5. ᑕᑯᓂᐊᓕᕐᒥᔭᕗᑦ ᐱᕙᓪᓕᐊᔪᓕᕆᔨᒃᑯᑦ, 

ᐊᑭᑐᔫᑎᓄᑦ ᐊᑐᖅᑕᐅᒍᒪᔪᑦ $750,000. ᒪᓕᒐᓕᐅᖅᑏᑦ ᐊᐱᖅᑯᑎᑦᓴᖃᖅᐸᑦ? ᒥᔅᑕ ᑕᖅᑐ, ᐊᑏᒎᖅ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᐱᓕᕆᕝᕕᓯ 2026-2027 ᐊᑭᑐᔫᑎᓄᑦ ᐱᖃᓯᐅᑎᕙᑦ $750,000 

ᑮᓇᐅᔭᑦ “ᐱᕙᓪᓕᐊᔪᓕᕆᓂᕐᒧᑦ ᐱᖁᑎᖏᑕ ᐊᑐᖅᑕᐅᑦᓴᐃᓐᓇᕐᓂᖏᓐᓄᑦ.” ᖃᓄᖅ ᐱᓕᕆᓪᓚᑦᑖᖅᓯᒪᔪᖃᖅᐸᑦ 

ᐊᕐᕌᒍᒥ 2026-2027-ᒧᑦ?  

 

ᖁᔭᓐᓇᒦᒃ, ᐃᔅᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅᑖ. ᒪᓕᒐᓕᐅᖅᑎᓪᓗ ᐊᐱᕆᒻᒪᑦ.  

 

2026-2027-ᒥ, ᑲᔪᓯᕙᓪᓕᐊᔪᑦ. ᐱᐊᓂᑉᐸᓪᓕᐊᓕᖅᓱᑎᒍᓪᓗ ᒫᒍᕆᑦ ᐳᓚᕋᕐᕕᖓ ᐊᕐᕕᐊᓂ, ᐅᓂᒃᑳᕐᕕᒃ 

ᐳᓚᕋᕐᕕᖓ ᐊᓯᔾᔨᖅᑕᐅᓂᔅᓴᖓ ᑕᒫᓂ ᐃᖃᓗᓐᓂ. ᐊᒻᒪ ᐱᖓᔪᐊᑦ ᐳᓚᕋᕐᕕᐅᓪᓗ ᐃᒐᓛᖏᑦ ᒪᑐᐃᑦ 

ᒥᑦᑎᒪᑕᓕᒻᒥ, ᐊᒻᒪᓗ ᐊᒻᒫᓕᒃ ᐳᓛᕐᕕᖓ ᐸᓐᓂᖅᑑᒥ. ᐊᒻᒪ Arctic Coast ᐳᓚᕋᕐᕕᖓ, ᐊᓪᓗᕐᓗᐃᔭᐅᑏᑦ 

ᐊᓯᔾᔨᖅᑕᐅᓂᑦᓴᖓ ᐃᖃᓗᒃᑑᑦᓯᐊᕐᒦᑦᑐᖅ. ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑕᖅᑐᖅ? ᓱᓕ ᐊᐱᖅᑯᑏᑦ ᐊᓯᖏᓪᓘᓐᓃᑦ 

ᐊᐱᖅᑯᑏᑦ? ᐊᑕᐅᓯᕐᒥᑦ ᐊᐱᕆᓗᖓ ᐊᑐᓕᖁᔭᓯ 2027-2028 ᐊᑭᑐᔫᑎᓄᑦ ᐃᓚᓕᐅᑎᓯᒪᕙᑦ $750,000 

ᑮᓇᐅᔭᑦ ᐱᕙᓪᓕᐊᔪᓕᕆᔨᒃᑯᑦ ᐱᖁᑎᖏᑕ ᐊᑐᖅᑕᐅᑦᓴᐃᓐᓇᕐᓂᖏᓐᓄᑦ. ᑭᓱᑦ ᐸᕐᓇᐅᑕᐅᕙᑦ ᑕᕝᕙ 2027-

2028ᒥ?  

 

ᑲᔪᓯᒋᑦ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᕐᓂᐅᔪᓂᒃ ᐱᓇᔭᖅᑐᖅ 

ᐊᕐᕌᒍᒋᔭᑦᑎᓐᓂ, ᐊᕐᕌᒎᓚᐅᖅᑐᒥ ᐸᕐᓇᒍᑎᑦᓴᓄᑦ ᑭᓱᑦ ᓄᑖᙳᕆᐊᒋᐊᖃᕋᔭᕐᒪᖔᑕ ᐱᔭᕆᐊᖃᕋᔭᖅᑐᑦ 

ᐃᒡᓗᕿᑎᒋᔭᑦᑎᓐᓂᑦ ᑕᐃᑲᙵᑦ ᓯᕗᒧᐊᕈᑎᒋᔪᒫᖅᐸᕗᑦ ᐊᕐᕌᒎᓛᖅᑐᒥ.  

 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐅᖃᐅᓯᐅᖅᑲᐅᒻᒪᑦ, ᖃᓄᑎᒋ ᑮᓇᐅᔭᐃᑦ ᑖᒃᑯᓇᙵᑦ 

ᐊᑐᖅᑕᐅᒍᓐᓇᖅᐸᑦ ᓴᓇᒋᐊᕈᑎᑦᓴᓄᑦ ᓇᒻᒥᓂᕆᔭᖏᑕ ᐊᑐᖅᑐᐊᖅᑕᖏᑕᓘᓐᓃᑦ ᓄᓇᕗᒻᒥ ᐃᒡᓗᓕᐅᖅᑎᒃᑯᑦ 

ᓇᒻᒥᓂᖁᑎᒋᔭᖏᓐᓄᓪᓗ?  

 

ᖁᔭᓐᓇᒦᒃ. ᐊᑏ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᑎᒋᙱᑕᖏᑦ ᒐᕙᒪᒃᑯᑦ. 

ᖃᐅᔨᓴᕆᐊᖃᓛᕐᒪᑕ ᐸᕐᓇᐅᑎᖃᕐᓗᓂ ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᑐᑦᓯᕋᖅᑕᐅᒐᔭᕐᓗᑎᒃ. ᐊᖏᕈᑎᑎᒎᕋᔭᖅᑐᖅ 

ᑮᓇᐅᔭᖃᖅᑎᑦᓯᓂᕐᒧᑦ ᑖᒃᑯᓂᖓ ᑯᐊᐸᕇᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ:ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᑎᖁᑎᖃᙱᑕᐃᓐᓇᓕᕋᒪ. ᒥᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ 

ᐱᕙᓪᓕᐊᔪᓕᕆᔨᒃᑯᑦ ᑲᑎᑦᑐᒋᑦ $750,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ K-2. ᒪᓕᒐᓕᐅᖅᑏᑦ ᐊᖏᖅᐹᑦ ᓄᓇᓖᑦ ᐱᔨᑦᓯᖅᑎᒃᑯᑦ ᐊᑭᑐᔫᑎᓄᑦ. 

ᑲᑎᑦᑐᒋᑦ $88,238,000ᒥᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐹᑦ ᐱᐊᓂᒃᑲᑦᑎᒍᑦ ᓄᓇᓕᓐᓂ ᐱᔨᑦᓯᖅᑎᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᐅᓯᕈᑎᖃᖅᐱᑦ, ᒥᓂᔅᑕ ᓯᒪᐃᓚᒃ? 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᑦᓱᑦ. ᐅᑎᕈᒫᕐᓂᐊᓚᐅᖅᓯᒪᒐᒪ 

ᑲᑎᒪᔨᕋᓛᓄᑦ ᐅᐊᑦᑎᐊᒃᑲᓐᓂᖅ. ᑖᒃᑯᐊ ᐊᑐᐃᓐᓇᐅᓕᖅᓱᑎᒃ ᐱᓇᓲᑎᒋᓕᖅᑕᕗᑦ ᐱᒻᒪᑕ. ᑖᒃᑯᐊ 

ᐱᔨᑦᓯᕋᐅᑎᖃᑦᓴᐃᓐᓇᕈᓐᓇᓂᕐᒧᑦ ᑮᓇᐃᔭᑦ. ᐊᑕᐅᓯᑐᐊᑦᓯᐊᖅ ᑐᓂᔭᐅᓛᖅᑐᖅ ᑮᓇᐅᔭᓂ ᐊᕐᕌᒎᒋᔭᑦᑎᓐᓂ 

ᑐᐊᕕᕐᓇᖅᑐᓂᙶᖅᑐᓄᑦ ᐊᐅᓱᐃᑦᑐᒥ, $377,000 ᐊᖏᕈᑎᓕᐅᖅᓯᒪᙱᑦᑐᒍᑦ.  

 

ᑭᓯᐊᓂ ᑮᓇᐅᔭᖃᖅᑎᑦᓯᓂᕐᒧᑦ ᐊᓯᖏᑦ ᓂᕆᐅᒋᔭᐅᔪᑦ ᐊᕐᕌᒎᒥ ᓄᑖᒥ. ᔮᓄᐊᕆᐅᓕᖅᐸᑦ ᑖᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᑕᐃᓐᓇᕈᒫᖅᑐᑦ. 

 

ᓇᐅᑦᓯᖅᑐᖅᓯᒪᒻᒥᔭᕗᑦ ᐅᖅᓱᖅᑑᕐᒥ ᐃᒥᖅᑕᕐᕕᒃ ᐊᒻᒪ ᐃᖃᓗᑦᑑᑦᓯᐊᕐᒥ ᐃᒥᖅᑕᕐᕕᒻᒥ ᐊᒻᒪᓗ ᑲᖏᖅᓯᓂᕐᒥ 

ᐃᑭᓚᐅᕐᓂᖓ ᐊᑦᑕᕐᕕᐅᑉ, ᑭᓯᐊᓂ ᐊᖏᖅᑕᐅᓯᒪᔪᖃᙱ.  

 

ᖁᔭᓐᓇᒦᖅᐸᒃᑲ ᑲᑎᒪᔨᕋᓛᑦ ᐊᐱᖅᑯᑎᖏᓐᓄᑦ ᐅᖃᐅᓯᖏᓐᓄᓪᓗ, ᐱᓕᕆᐊᖑᔪᑦ ᑕᕝᕙᓂ ᐊᒻᒪ ᑕᑯᙱᑕᑦᑎᒍᑦ 

ᐃᖅᑲᓇᐃᔭᖅᑏᑦ ᑕᕝᕙᓃᙱᑦᑐᑦ ᐱᓕᕆᓯᒪᔭᖏᑦ.  

ᑖᒃᑯᐊᓗ ᒫᓂᖃᑎᒃᑲ ᐃᖅᑲᓇᐃᔭᖅᑏᑦ ᑭᐅᖃᑎᒋᔪᓐᓇᕐᓗᒋᑦ ᑐᓴᕋᑦᓴᓯ ᑭᙳᖅᑕᓯᓐᓂᒃ ᐱᓕᕆᐊᕆᖃᑦᑕᖅᓯᒪᔪᓂᒃ. 

ᑖᒃᑯᐊ ᐊᕐᕌᒍᒐᓚᓐᓄᑦ ᑐᕌᖓᒻᒥᒻᒪᑕ.  

 

ᐱᓕᕆᐊᒃᓴᑦ ᑲᔪᓯᑦᓴᐃᓐᓇᖁᓪᓗᒋᑦ ᐊᒻᒪ ᑐᓴᕐᕕᒋᑦᓴᐃᓐᓇᕈᓐᓇᕐᓗᒋᑦ. ᓄᑖᙳᕇᖅᑕᐅᑦᓴᐃᓐᓇᕈᓐᓇᖁᓪᓗᒋᑦ 

ᑕᒪᒃᑯᐊ ᐃᒥᖅᑕᐅᑎᖏᑦ ᑭᓱᑦ ᐊᑦᑕᓇᖃᑦᑕᖁᓇᒋᑦ.  

 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ:ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐃᖅᓱᖅᑏ, ᑖᒃᑯᐊ ᐱᓕᕆᔪᑦ ᐊᓂᑎᒃᑭᑦ ᐊᒻᒪ ᖃᓄᐃᑦᓱᒪᕙᑦ 

ᑲᑎᒪᔨᕋᓛᑦ? ᒥᓂᔅᑕ ᑕᖅᑐ, ᑲᔪᓯᒋᑦ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᕗᖓ ᐱᕙᓪᓕᐊᓂᑦᑎᓐᓂᒃ ᐅᓂᒃᑳᕈᓐᓇᓕᖅᓱᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ:ᖁᔭᓐᓇᒦᒃ, ᒥᔅᑕ ᑕᖅᑐ. ᐱᒋᐊᖅᑎᑦᓯᔪᖃᕐᒪᑦ ᐅᓂᒃᑳᕈᒪᓕᖅᑐᒥᒃ ᐊᐃᕙᐅᑕᐅᒍᓐᓇᙱᒻᒪᑦ. 

ᓈᒻᒪᒃᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᖅᐳᒍᑦ, 

ᐅᓂᒃᑳᕐᓂᐊᓕᕐᓗᑕ. ᖁᔭᓐᓇᒦᒃ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 16:57; ᑲᑎᒪᓂᖅ ᐱᒋᐊᒃᑲᓂᖅᑐᖅ 16:58 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ: ᑐᓴᖅᓴᐅᕙ? ᑕᐃᒪ? ᑲᑎᒪᔾᔪᑎᑦᑕ ᓈᓴᐅᑎᖓ 20. ᐅᓂᒃᑳᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑦ ᑲᑎᒪᔾᔪᑎᖃᕋᑖᕐᒪᑕ ᐱᖁᔭᒃᓴᖅ 10, 

ᑮᓇᐅᔭᖅᑐᕈᑏᑦ (ᐊᑭᑐᔪᖅᑐᕈᑎᒃᓴᓄᑦ) ᐱᖁᔭᖅ, 2027-2028 ᐊᒻᒪᓗ ᐱᕙᓪᓕᐊᓂᕐᒥᓂᒃ ᐅᓂᒃᑳᕈᒪᔪᑦ. ᐅᖃᖅᑏ, 

ᓅᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᔾᔪᑎᕕᓂᖓ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᖃᕐᒪᑦ, ᐊᐃᑉᐱᖅᑕᐅᕙ? ᒥᔅᑕ ᐊᕿᐊᕈᖅ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ?  ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ.  

ᐊᓪᓚᒃᑎᒻᒪᕆᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᐃᖅᑲᐃᑎᑦᑎᕗᖓ 10-ᒧᐊᖅᐸᑦ ᐅᓪᓛᒃᑯᑦ ᑲᑎᒪᔨᕋᓛᑦ ᑲᑎᒪᓂᐊᕐᒪᑕ.  

 

ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓂ, ᐊᒃᑑᕙ 28 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᐊᐃᑉᐱᖅ ᐊᒃᑑᕝᕙ 27, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᔾᔨᐅᙱᑦᑐᒥᒃ ᑕᑯᑦᑕᕆᕗᒍᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᐱᒃᑯᓇᖅ. ᑕᕝᕙ ᑖᓐᓇ 

ᒪᓕᒐᓕᐅᕐᕕᐅᑉ ᑲᑎᒪᓂᖓ ᐅᓪᓗᒥ ᓄᖅᑲᕆᕗᖅ. ᖃᐅᑉᐸᑦ ᐱᖓᔪᐊᓐᓂ, ᐱᖓᑦᓯᐅᓕᖅᐸᑦ 

ᐱᒋᐊᒃᑲᓐᓂᕈᒫᕆᕗᒍᑦ, ᐊᒃᑑᐸ 28, ᓯᕿᕐᖑᔭᖅ 1:30ᑉᐸᑦ. ᐃᖅᓱᖅᑎ! 

 

>>ᑲᑎᒪᓂᖅ ᓄᖅᑲᖅᑐᖅ 17:00ᒧᐊᖅᑎᓪᓗᒍ



 

 

 

 


